
NUSITA METSI TRE ƉE
SUBƆSUBƆHA WƆƉOƉOWO ŊU

 Akpe na wò, Nɔviŋutsu Neville.
Miate ŋu anɔ anyi. Gbã la, mexaxa egbe ŋutɔ ale be meda dɔnɔa

ɖewo ƒe yɔyɔ ƒu. Amea ɖewo li le nɔnɔme tɔxɛ me si ta woado gbe
ɖa ɖo, amesiwo wòle be mado go. Gake azɔ ɖewo le…ha ɖeka, si
mexɔ se be Billy gblɔ be etso Canada la, teƒe vovovo eve alo etɔ.̃ Azɔ,
wova afisia, minyae, eye wodze amedzrodzeƒe kple gbɔɖemeƒewo
keŋ atraɖi ɖaa. Eye meyi ɖado go wo, hekpe kpli wo eye medo gbe
ɖa ɖe wo ta amesiwo tso xexeame ƒe afisiafi va, kple Asia, Europa
kple afisiafi. Esi miele afisia, ŋkeke ɖe ŋkeke megbe la, amewo le
vavam. Wosɔ gbɔ wu ame alafa adẽ siwo ƒe ŋkɔ le agbalẽ dzi, le lalam
na…na amekpɔkpɔ tɔxɛ, ke alea la ena be nua sesẽ ɖeƒomevie. Gake
amesiwoe le dɔ lém vevie kple nyadzɔdzɔ kpatawo be woado gbe ɖa
ɖe wo ta la, nukaŋutie, medzea agbagba be makpe kpli wo.
2 Ɖeko, enyo, tso esime mele xɔa me afima kple nudzikpɔha, le
numekuku takpekpe sue aɖe me kple nye nudzikpɔha si le hamea me
afii la, ele na mí be míakpe ta le ɣeyiɣi ʋee siwo va yi la me. Eye
ɣeyiɣi mae blu afɔ me nam vie sigbe gaƒoƒo ɖeka kple afã ene, le ga
ma me edze be amea ɖewo nanɔ afisia be woado gbe ɖa ɖe wo ta.
Ne ameawo le afisia la, madi be mado gbe ɖa ɖe wo ta le ɣeyiɣi sia
me. Eyata, ne woalɔ̃ la, wo amesiwo ta wòle be woado gbe ɖa ɖo
la, enyo, ne woate ŋu ate va ŋgɔ fifia esime saŋkuƒola la, ameka ke
wònye ko, nava eye—eye wòana mí gbeɖiɖi sue kuɖe “Dɔyɔla Gã la
le afii, nublanuikpɔla Yesu.” Azɔ amesiwo ta woado gbe ɖa ɖo la, ne
woalɔ̃ la, ame nenie wonye nyemenya o. Ke miawoe nye nɔviawo,
mebui nenema. Nɔviwo, mekpe fu geɖe le nye ŋutɔ nye ŋutilã me.
Yesu tsɔ fukpekpe, le Eƒe ŋutilã me, bene Wòate ŋu anye Dometsola
nyuitɔ, elabena esi Wònye Mawu si zu ŋutilã la eyata Wòate ŋu akpe
fu. Ate ŋu ase gbɔdzɔgbɔdzɔwo ƒe vevesese. Ke numa tae Wòva be
yeawɔ avulelé. Eye le esia me la Ede dɔ asi na Eƒe Hame la be wòayi
Eƒe dɔ la dzi.
3 Eye medea—medea bubu dɔyɔyɔ dɔwɔlawo ŋu, amekólawo kple
bubuawo, amesiwo—amesiwo tsɔ nunyawɔe si Mawu na wo be
yewoawɔ nane le ŋutilã ŋuti, ako ame eye aho aɖu si ŋɔ,̃ kple
bubuawo. Mekpɔ ŋudzedze le esiawo ŋu. Gake ɣeyiɣia ɖe va ɖona
esi nua va wua woƒe—woƒe nunya, wo—womeganyana nusi woawɔ
o. Mikpɔea? Ke mesusu be, ɣemaɣie, míekpɔ dzena blibo, abe alesi
míate ŋu akpɔe le dzɔdzɔme nu ene, nenye be míeyi ɖe míaƒe
ƒomedɔyɔla gbɔ la, ɖewomahĩ le—le dɔyɔla aɖe si le kɔƒe nuto me
gbɔ la, sinye dɔyɔla tsitsi vavã aɖe amesi tsɔa asimekaɖi nɔ yiyim le
agblewo me le zã me, be yeava di wò kpɔ, ada gbe le ŋuwò. Eye ne



2 NYA SI WOGBLƆ LA

nane nyanya va gloe la, ayi ɖe ame bubua ɖe gbɔ si gakɔkɔ wu eya
vie. Adɔ dɔŋutinyala ɖoɖe wò. Ke azɔ ne dɔŋutinyala hã menya nua
o la, dzi—dzidzɔm be teƒe bubu le mía si, Dɔyɔla gã la.
4 Ke Eya medoa kpo nu gbeɖe o, Amesia medoa kpo nu o, elabena
Eyaŋutɔ Enye Wɔla. Eye Wòta mɔ daɖi na mí. Azɔ, ne dɔyɔyɔ ƒe
ŋusẽ aɖe anɔ nye ŋutɔ menye be mawɔe la, ma—mava afima awɔe.
A—anye dzidzɔ sɔŋ nam be mawɔe. Gake, abe dɔyɔyɔ ŋusẽ la, ɖeke
mele asinye o, dɔyɔyɔ ŋusẽ mele ame tutɔa ɖeke hã si o. Gake míexɔ
dɔdɔame, mikpɔea, tso Kristo gbɔ, be míado gbe ɖa ɖe dɔnɔwo ta,
Amesi dzra dɔyɔyɔ ŋusẽ ɖo daɖi xoxoxo. Mikpɔea? Ke ɖeko míevana,
abe alesi wòle ene, be míaŋlɔ nu ɖe gaxɔgbalẽvi la dzi kuɖe esia
ŋu. “Eye nusianu si miabia Fofo la le Nye Ŋkɔ dzi la,” ema nye
gaxɔgbalẽvi ƒuƒlu, “nusianu si miabia Fofo la le Nye Ŋkɔ dzi la,
Mawɔe.” Ŋugbedodo kae nye sia! Ɖeko mate ŋu ada ƒu o. Eye mele
kpekpem ɖe nɔvinye ŋutsuwo kple nyɔnuwo ŋu, le xexeame katã, be
míawɔ gadzraɖoɖi ma ŋudɔ…alo míaxɔ ga sia le Mawu ƒe Gadzraɖoƒe
la, le Yesu Kristo ƒe Ʋu la me. Ke esia kpɔ dzidzedze geɖee. Exea fe
la kokoko, eye elabena gadzraɖoɖi la le afima xoxo, mikpɔe. “Eya—
Eya—Eya ŋue wode abie xoxo ɖe míaƒe dzidadawo ta, eye le Eƒe
kabiwo me la míekpɔ dɔyɔyɔ xoxo.” Miekpɔea, evɔ. Eye dzi le mía
dzɔm zã sia me ɖe miaƒe xɔse ta.
5 Mexɔ se be Billy nɔ gbɔgblɔm nam bena nɔviŋutsua ɖe tso keke
Canada alo afiaɖe ke va. Ke ɖe esia le teƒea? Wò nɔvi si tso Canada?
Ke—ke afika wònye nètso va, nɔviŋutsu? [Nɔviŋutsu la gblɔ be, “Fort
Wayne ƒe anyiehe ko, le Kendallville.”—Tala.] Kendallville, Indiana,
tso FortWayne. Mewɔ srɔɖ̃eɖe le Fort Wayne. Meɖo ŋku dzi nyuie.
Mewɔ takpekpe geɖewo hã le Rediger ƒe Agbadɔ me le afima. Mesusu
be ènya afisi wòle. Eye meɖo ŋku dzi, esi menye ŋutsuvi sue, nɔ
Paul Rader ƒe afɔ nu, le Rediger ƒe Agbadɔ me, abe osɔfo nusrɔṽi ko.
Enye ame ŋkuta aɖe, eyae Nɔviŋutsu Paul nye, ke nenema ke enye
Nɔviŋutsu Rediger hã, wonye xɔse mewo. Woƒe luʋɔ nadzudzɔ le zã
sia me. Ke azɔ, esi menye ɖevi sue la, menɔ agbagba dzem be mayi
nusi woawo gblẽ daɖi la dzi, nusi Yesu gblẽ daɖi na Eƒe Hame la ʋuu
keke va yi.
6 Azɔ, kple xɔse si katã le asinye la, megbɔna ava do gbe ɖa ɖe
tawò. Eye nye—nyemegbɔna ko ŋɔd̃zɔtɔe o. Miedi be míate ɖe eŋu
nenema tɔgbe kpɔ gbeɖe o. Kpao, ema mesɔ gbe o. Miegbɔna, hele
exɔm se be míaxɔ nusi míebia la, mikpɔea, esi míenyae be Mawu do
eƒe ŋugbe. Eye míegbɔna kple kakaɖedzi le míaƒe dzime be Kristo
do ŋugbe, eye mi nɔviwo miedze agbagba hetsɔ miaƒe xɔse daɖe
vɔsamlekpui la dzi, eye miewɔ ŋutete ɖesiaɖe alesi ko miate ŋui,
megbɔna be matsɔ tɔnye akpe ɖe mia tɔ ŋu le zã sia me. Mikpɔea?
7 Eye, azɔ,vɔsamlekpui gãa ɖe le mía si si keke ɖe dziƒowo ŋu tso
agu nu yi ɖe agu nu, eye le vɔsamlekpui ma dzi la míaƒe Vɔsa la li,
Mawu ƒe Vi la. Mikpɔea? Eyae nye Vɔsa ma si ƒoʋu. Mate ŋu atsɔ ŋku
agbɔ ta agbe bubu dede Eŋu o, mikpɔea, elabena Emae nye Eƒe Nya
la, “Esia nye Vinye lɔlɔã, miɖo to Eyama.”

8 Mele Nɔviŋutsu Neville, míaƒe kplɔla bia ge, ne azɔ va ŋgɔgbe
fifia kpakplim esime míezɔ yina. Medi be hamea katã…Aleke wòanye
nenye be nɔviwòŋutsu enye amesia, srɔw̃òŋutsu, viwò, alo fofowò
ye? Enye amea ɖe tɔ, ɖo ŋku edzi. Mina, kpakple anukwareɖiɖi katã
si le mía me la, be míate ɖe Mawu ŋu ɖe nɔvi siawo ta.

Mina míabɔbɔ míaƒe tawo.
9 Amenuvela Fofo Dziƒoʋitɔ, míehe esia va Wò Ŋku me azɔ, le
amenuveve vɔsamlekpui la gbɔ, togbɔ be míele tsitre ɖe agbogblo
bentsi sue aɖe ko gbɔ hã, abe alesi wòle, le anyigba dzi afii ene, gake
míaƒe xɔse lia yi dzi ɖo dzo vɔsamlekpui la gbɔ le dziƒo boo, afisi Yesu
(nye Ʋeʋẽ lilili le Mawu ŋku me le, Ʋu Vɔsasa si tso Kalvaria) Amesi
kpɔ dziɖuɖu ɖe dɔlelé ɖesiaɖe, lãmegbegblẽ ɖesiaɖe, ku, tsiẽƒe, kple
yɔdo dzi, hegafɔ ɖe tsitre ake lia yi Dziƒo, ɖanɔ anyi ɖe Eƒe Gãnyenye
ƒe nuɖusi me. Ke míawo la, to xɔse me, míeva, hekɔ mía ɖokuiwo ɖe
dzi ɖo Mawu ƒe amenuveve me afima, be míagblɔ nya ɖe vɔsamlekpui
sia dzi, na Dziƒo kple anyigba Wɔla gã la be, “Xɔ mí, Aƒetɔ, esime
míete va le Aƒetɔ Yesu ƒe Ŋkɔ me.”
10 Mía nɔviwoe nye esi, eye wo dometɔ ɖeka tso Fort Wayne ƒe
dzigbe ɖaa ke, le dukɔa me afisia, eye ame evelia tso keke Canada
va afii, wova ɖe ɣeyiɣi tɔxɛ sia ta. Ku kple agbe ƒe nyae, Aƒetɔ.
Ŋutsu eve esi, siwo kpɔtɔ le ɖekakpui me, subɔsubɔ geɖe gale wo me
na Wò, Aƒetɔ, gbadagba eve, siwo nye Kristotɔwo xɔ Dziwò se. Eye
futɔ la da atsurɔ, eye aɖi ƒe atsurɔ la ŋɔ̃ teƒea ɖe le woƒe lã me, ale
wotrɔ gbɔ, hegbugbɔ va Mawu ƒe amenuveve dɔyɔƒe la, hena avulelé,
hena dɔyɔyɔ kpɔkpɔ, ale be woagate ɖe aʋagbedzi la ŋu ake, kpakple
akpoxɔnu ɖe dzi, yina ɖe aʋa. Wova wɔ ɖeka le gbedodoɖa ƒe ŋusẽwo
me kpli mí, Aƒetɔ. Eye míeyina be míado go futɔ la.
11 Le Yesu Kristo ƒe Ŋkɔ me, wò ɖe asi le wo ŋu. Mieɖe gbe na wò
le Yesu Kristo ƒe Ŋkɔ me, ɖe asi le wo ŋu woayi.
12 Wonye aʋawɔla siwo le aʋakpeƒe la. Eye, abe Wò subɔla ene la,
mazɔ yi ŋgɔgbe azɔ ahada asi ɖe wo dzi, kple xɔse, anɔ exɔm se
bena, “Dzesi siawo akplɔ amesiwo xɔe se la ɖo,” nenema míaƒe Aƒetɔ
la, míaƒe Aʋafia Gã si le aʋakpeƒe la gblɔ, “ne woda woƒe asiwo ɖe
dɔlélawo dzi la, woƒe lãme lasẽ.”
13 Esiae mewɔ le Yesu Kristo ƒe Ŋkɔ me. Na be dɔlelé ƒe ŋusẽ si bla
nɔviŋutsu sia ƒe ŋutilã la, miɖe asi le ŋu, le Yesu Kristo ƒe Ŋkɔ me.

Dɔlélé ƒe ŋusẽ si bla nɔviŋutsu siawo ƒe ŋutilã la, miɖe asi le ŋu.
Le Yesu Kristo ƒe Ŋkɔ me, nedzo le edzi.
14 Mawu Ŋusẽkatãtɔ, Dziƒowo kple anyigba Wɔla, Agbe mavɔ Nala,
kple nunana nyuie ɖesiaɖe Nala, he Wò yayrawo kɔ ɖe amesiawo
siwo míeyra la dzi. Ke woŋlɔ ɖe Ŋɔŋlɔawo me, bena, “Ne miegblɔ na
to sia be, ‘Ho ɖa,’ miekeɖi le miaƒe dzime o, ke boŋ miexɔe se be nusi
gblɔm miele la ava me la, miate ŋu axɔ nusi miegblɔ.” Mexɔe se bena
woƒe dɔleléwo do go le woƒe ŋutilãwo me. Azɔ woɖee gblɔ; azɔ esia
neva me. Amen.

15 Le Aƒetɔ Yesu ƒe Ŋkɔ me mexɔe se be mievo. Le Yesu Kristo ƒe
Ŋkɔ me mexɔe se miekpɔ vovo. Amen.

Ɖe hame la hã xɔe se nenema? [Ƒuƒoƒea gblɔ be, “Amen.”—Tala.]
Ekema esia nava me.
16 Azɔ, ɖe ame bubuwo le xɔa me le afisia siwo di ko be woaɖo ŋku
yewo dzi le gbedodoɖa me, ɖe mialɔ̃ akɔ miaƒe asiwo yi dzia? Esɔ
gbe, mina míate ɖe Eŋu azɔ esi miada asi ɖe mia nɔewo dzi le egodo
afima. “Dzesi siawo lakplɔ amesiwo xɔe se la ɖo.”
17 Mawu kɔkɔe kekeake, to xɔse me la míekpɔ Yesu, míexɔ se be Ele
tsitre ɖe afii. Ele Eƒe Nya ŋuti dzɔm. Ke Egblɔ bena, “Afisiafi si ame
eve alo wu nenema woƒo ƒu le ɖe Nye Ŋkɔ dzi la, Mele woƒe titina.”
Azɔ, Dziƒo Fofo, na be Mawu Ŋusẽkatãtɔ la ƒe ŋusẽ naka amesiawo
ŋu dzro, Aƒetɔ, esime wode asi asi me na wo nɔewo, heda asi ɖe wo
nɔewo dzi. Dɔdɔ mlɔetɔ na Hamea la Egblɔ be, “Dzesi siawo lakplɔ
amesiwo xɔe se la ɖo. Ne wotsɔ woƒe asiwo ɖo dɔlélawo dzi la, woƒe…
woƒe lãme lasẽ.” Èdo esia ƒe ŋugbe, eye míexɔ edzi se. Eyata azɔ eva
me, eye míekafu Wò ɖe eta, le Yesu Kristo ƒe Ŋkɔ me. Amen.
18 Eye le Yesu Kristo ƒe Ŋkɔ me la nana be Mawu ƒe ŋusẽ nasi ami na
takuvi siawo si yina na dɔlélawo kple hĩatɔwo. Eye abe alesi wodɔ
woawo be wòayi aɖada asi ɖe dɔlélawo dzi la, na be wòava eme
be woakpɔ dɔyɔyɔ. Míexlẽ le Biblia me bena wokana Paulo Kɔkɔe
ŋu kple, takuviwo, akɔtawuiwo; eye gbɔgbɔ makɔmakɔwo dona le
amewo me, ale dɔleléawo vɔna. Ke, Fofo, míenya be mímenye Paulo
Kɔkɔe o, gake míenya hã bena Wò ya ekpɔtɔ nye Yesu. Eye míedo gbe
ɖa bena Wò nana biabia siawo nava eme hena Wò ŋutikɔkɔe. Amen.
19 Nyemenya ne…nyaƒokawo le, alo womele dɔ wɔm haɖe o. Wole
dɔ wɔma? Ne womele dɔ wɔm o la, madi tso wo gbɔ be woana woadze
dɔ wɔwɔ tso ɣeyiɣi sia me. Mexɔ se be dzosinu la le sisi. Azɔ, mele mɔ
kpɔm be nyemagate ɖeɖi mia ŋu fũ zã sia me o. Mele egɔme dzem
doŋgɔ anɔ gaƒoƒo afã alo minuti blaetɔ̃ vɔ atɔ̃ kloe. Eye me…Esia
nye Kwasiɖa suku ƒe nusɔsrɔ,̃ eye mesusui be ɖewomahĩ awɔ nyui ne
mena wowɔ nyaƒoka sia si le nye dzi dzi. Ke míesɔ gbe be míage ɖe—
ɖe ɖoƒe yeye, agbadɔ yeye me, nusianu le yeye.
20 Ke azɔ la madi be maxlẽ Ŋɔŋlɔawo. Ne mi amesiawo miadi be
miaxlẽ nu kplim la, medi be maxlẽ nu le Samuel Gbãtɔ, ta 8 lia me,
eye míedi be míadze egɔme kple kpukpui 4 lia va ɖo kpukpui 10 lia;
eye emegbe, be míaxɔ gamea ƒle la, 19 lia va ɖo 20 lia. Eye Ŋɔŋlɔawo
kple dzesidedewo le pepa geɖewo dzi nam meŋlɔ ɖi ɖe afisia, eye ne
nuŋlɔti kple nuŋlɔtsumi, alo nane ko, pepa le mi amesiawo si, eye
miedi be yewoade dzesi nusiawo alo alé wo daɖi la, miate ŋu akpɔ
wo, alo, Am. Maguire gbɔe miakpɔ nya—nya—nyaƒoka la le.
21 Eye medi be nyaƒoka sia woaɖoe anyi na osɔfowo, nɔvinyewo,
osɔfo siwo sea gɔnyeme baɖa, vevietɔ nɔvinye siwo tso kɔmahatsɔŋkɔ
hamewo me. Eye ame gbogbotɔ le wo dome nye kɔmahatsɔŋkɔ
metɔwo.
22 Ke nye tanya le zã sia me la enye: Nusita Metsi Tre Ɖe Subɔsubɔha
Wɔɖoɖowo Ŋu. Eye mele nu xlẽ ge fifia hena gɔmeɖoɖoanyi, alo Ŋɔŋlɔ

xexlẽ, be mawɔe wòatso Ŋɔŋlɔ la me, medi be maxlẽ nu le Samuel
Gbãtɔ me 8:4-10, emegbe 19-20. Na nyasela siwo kpɔm mele la, meka
ɖe dzi be ne mieyi aƒe me miaŋlɔ Ŋɔŋlɔ siawo daɖi eye mialé be na
wo axlẽ. Eye na nɔvi siwo aɖo to nyaƒokawo la, meka ɖe dzi be miawo
hã miele te tɔ ge nyaƒoka la o nenye be wogblɔ nane si ke ɖewomahĩ
mèwɔ ɖeka kpakplii o, ke boŋ miadi Mawu le esia me, akpɔe nenye
be etso Ŋɔŋlɔa me. Mesusu be míenyi fe le mía ŋutɔwo kple ŋkeke la
ƒe Gbedeasi la ŋuti.
23 Mexɔ se be le hame ɖesiaɖe me la Kristotɔwo le amewo dome,
eye kakaɖedzitɔe la nyemeƒoa nu tsia tre ɖe Kristotɔwo ŋu o. Gake
susu si ta mewɔ nusi mewɔ, hegblɔ nusi megblɔ la, enye Gbɔgbɔ Kɔkɔe
ƒe gbɔgbɔ ɖe Nya la dzi tae.
24 Azɔ mina míaxlẽ nu le Samuel Gbãtɔ me, ta 8 lia, adze egɔme kple
kpukpui 4 lia, eye míaxlẽ 10 lia, hã de eme, gbã.

Tete Israel ƒe ametsitsiwo katã, va kpe ta ɖe Samuel gbɔ le
Ramah,
Eye wogblɔ nɛ bena, Kpɔ ɖa, ètsi, eye viwòwo metoe o…mele

wò ʋe me tom o: eyata ɖo fia na mí amesi adrɔ̃ ʋɔnu na mí abe
alesi wole dukɔwo katã dome ene.
Ke nya la medze Samuel nu o, esi wogblɔ be, Ɖo fia na mí ne

wòadrɔ̃ ʋɔnu na mí. Ee Samuel do gbe ɖa na AƑETƆ.
Eye AƑETƆ la gblɔ na Samuel bena, Ɖo to dukɔ la ƒe gbe le

nusianu si woagblɔ na wò la me: elabena menye wòe wogbe o,
ke boŋ nyee wogbe, be nyemagaɖu fia ɖe yewo dzi o.
Alesi wole wɔwɔm tso gbesigbe mekplɔ wo tso Egipte vaseɖe

egbe, eye wogblẽm ɖi, subɔ mawu bubuwo la, nenema pɛpɛpɛ
wole wɔwɔm ɖe wòhã ŋuwò.
Eyata ɖo to woƒe gbe: ɖeko nàfia wo, eye nàto fia si le wo dzi

ɖu ge la ƒe kɔnuwo na wo.
Tete Samuel gblɔ AƑETƆ ƒe nyawo siawo katã na dukɔ si le fia

biam le egbɔ.
25 Azɔ kpukpui 19 lia kple 20 lia hena taƒonya la.

Gake dukɔ la gbe toɖoɖo Samuel; hegblɔ bena, Gbeɖe; ke boŋ
fia nenɔ mía nu;
Ne míawo hã míanɔ abe dukɔwo katã ene; míaƒe fia nadrɔ̃

ʋɔnu na mí, eye woadze…mía ŋgɔ, awɔ aʋa na mí.
26 Aƒetɔ natsɔ Eƒe yayrawo akpe ɖe Eƒe Nyawo xexlẽ ŋu. Azɔ, abe
Kwasiɖa suku ƒe sukuxɔ me ene la, medi be magblɔ bena míele didim
be míadze agbagba aɖo to Nya la nyuie ale—alesi ko míate ŋui.
27 Ke míenya be—be ɣeaɖewoɣi wogblɔna nanewo, (ke hamea
ɖewo), si aɖia amea ɖe si wofia nui ɖe bubue to vovo na…nusi sem
wole la nu. Le kpɔɖeŋu me, amea ɖe gblɔ nam nyitsɔ laa, amesia
nye xɔñye aɖe si le afisia fifia, egblɔ be, “Esime ègblɔ be, Nɔviŋutsu
Branham, ale gbegbe meɖo xɔse ɖe dziwò, hexɔe se la, esime ègblɔ be
‘dzo Mavɔ ʋe meli o la,’” ebe, “medi be mamu dze anyi kloe le nye

zikpui dzi. Eye megblɔ be, ‘Kakaɖedzitɔe la ŋutsu sia da alakpa.’”
Eye wògblɔ be, “Èna be mietɔ te sẽ. Emegbe la ègblɔ be, ‘Agbe Mavɔ
ƒomevi ɖeka koe li, eye eyae tso Mawu gbɔ.’” Eye eyae nye nusi dim
mí katã míele, mikpɔe.
28 Eye Ŋɔŋlɔ aɖeke meli si gblɔ be dzo Mavɔ li o. Elabena, Mavɔ la
medze egɔme kpɔ gbeɖe o, alo wu nu kpɔ hã o. Eyata Biblia gblɔ be
“wowɔ dzo mavɔ na abosam kple eƒe dɔlawo,” ekema esia meli ɖaa
Mavɔ o. Ɣeaɖeɣi nɔ anyi kpɔ si ke menɔ anyi o, eye ɣeyiɣi aɖe gale
anyi nɔ ge si maganɔ anyi, ake o. Gake woate ŋu ahe to na wo le eme
afima, le dzo kple dzokpe la me, kple dzo ƒe ʋe la me, hena ɣeyiɣi
akpeakpewo, gake mlɔeba la ele nu wu ge elabena dzota meli Mavɔ
o. Ke ne dzo Mavɔ li la, ele be nàkpɔ Agbe Mavɔ hafi ate ŋu anɔ agbe
le dzo Mavɔ la me. Ke ne ele Mavɔ la, ɖe wòli ɣesiaɣi ɖaa, ke wò
hã enɔ dzota la me ɣesiaɣi ɖaa eye nàganɔ dzota la me ɣesiaɣi ɖaa.
Mikpɔea, ekema numa ƒomevia ɖeke meli o.
29 Eyata, mikpɔea, Mavɔ enye “nusi gɔmedzedze alo nuwuwu meli
na o.” Eye Agbe Mavɔ ƒe nɔnɔme ɖeka koe li, ke eyae le Mawu
me, etso Helagbe ƒe nyati Zoe me, si gɔme enye “Mawu Ŋutɔ ƒe
Agbe.” Eye ne wogbugbɔ dzi mí to Mawu ƒe Gbɔgbɔ me la, míezu
Mavɔmavɔ kpakple Mawu, elabena míenye Eƒe Agbe ƒe akpaa ɖe, si
wɔ mí viŋutsuwo kple vinyɔnuwo na Mawu, ekema Agbe Mavɔ la
su mía si. Eye Agbe si le mía me la, Mawu afɔ̃ ŋutilã la ɖe Agbe le
nuwuwu ŋkekea dzi, gake Mawu ƒe Gbɔgbɔ si le mía me lae afɔ̃ ɖe
tsitre, elabena enye Kristo ƒe Gbɔgbɔ si nɔ Kristo me, bena wòagbɔ
agbe míaƒe ŋutilãwo eye wòafɔ̃ míaƒe ŋutilãwo hã ɖe tsitre, Kpakplii,
be wòanɔ anyi le—le—le Ŋutikɔkɔe me ahaɖu fia Kpakplii.
30 Azɔ míatrɔ ɖe tanya la ŋu, azɔ, meto esia me le ƒe siwo va yi me,
eye agbadɔ sia nɔ tsitre. Togbɔ be, woda asi ɖe dzinye le Baptiste
Dɔgbedeawo ƒe hame me, to Dɔkta Roy E. Davis ƒe asi dzi, anɔ ƒe
blaetɔ̃ vɔ etɔ̃ esi, le Jeffersonville afisia. Azɔ me, tso ɣemaɣi la, menɔ
ɖodowɔha la me hena ɣeyiɣi via ɖe ko, ɣleti ʋea ɖewo ko, vaseɖe
esime nane si mesɔ kple ŋɔŋlɔa o la do mo ɖa le hamea me, eye
megblɔ nɛ bena nyemate ŋu atsɔ ema ya o. Ke ale wobia, ƒã, tso
gbɔnye be “mawɔe alo magbe,” ke megbe. Ekema eyae nye nu deka
si ta mexɔ se, bena esia nye Mawu ƒe Nya. Eye megblɔa na ŋutsu si
enye nu—nufialagã la bena, “Ne àte ŋu atsɔe esia fiam le Mawu ƒe
Nya me!”

“Gake esia nye,” egblɔ be, “emae nye míaƒe nufiafia.”
Megblɔ be, “Gake medi be netso Nya la me, mikpɔea, Mawu ƒe

Nya la.”
31 Eye menye esi nyemenye ɖoɖowɔha aɖeke metɔ o tae metsi tre
ɖe ɖoɖowɔha ŋuti o, gake meda akpe na nɔvinyewo, esiwo mele
nu ƒom na egbe, amesiwo hã gbɔ mexɔ kpekpe tso, mesusu kloe
be, kɔmahatsɔŋkɔ ɖesiaɖe, eye vevietɔ le Nyanyuie Bliboa ƒe fliwo
me, eye gɔ hã le hame geɖe bubuwo me. Wobiam be mava yewo ƒe
takpekpewo me awɔ ɖeka kple yewo, gake menɔ anyi le ɖokuinye si.
Elabena, hoɖoɖo si le asinye la, nyemadi be madae ɖe ame hatsotso

ɖeka dzi o. Medi be mada nusi Mawu nam la ɖi, gbedodoɖa ɖe
dɔnɔwo ta, be wòaɖe vi na Mawu viwo katã le ɖoɖowɔha ɖesiaɖe
me. Megbe nam kpɔ be nyenagado gbe ɖa, alo ɖe ame sia ta elabena
wole Esi-kple-esi me o, Mawu drɔã ʋɔnu amegbetɔ ƒe dzi.
32 Ke azɔ, be matsɔ adze egɔme la, nusita nye menɔ wo me o ke
boŋ meƒo nu tsitre ɖe eŋu la, enye be, gbã, enye be elabena nyemexɔ
se bena ɖoɖowɔwɔ ɖe Kristosubɔsubɔ me le Ŋɔŋlɔa me o. Mexɔe se
bena mele ŋlɔŋlɔa me o. Eye emae nye nusi madze agbagba, fiẽ sia,
ate kpɔ to Mawu ƒe amenuveve me, be maɖee fia mi bena mele ŋɔŋlɔ
me o, menɔ nenema tsã be woawɔ ɖoɖo aɖeke o.
33 Azɔ, le ɖoƒe gbãtɔ la, míeyɔnɛ be “subɔsubɔ.” Nyati subɔsubɔ enye
“nutsyɔnu,” egɔme enye be woatsɔ̃ nu nane dzi. Azɔ, subɔsubɔ nɔ
Adam si, gake kakaɖedzitɔe la eya ŋutɔe wɔe, kple gboti ƒe aŋgbawo,
eye medze dzi nɛ o. Ewɔ nyagɔmeɖenyawo na eɖokui hedze agbagba
be yeakpɔ dodoleme ƒe mɔ, ne yeadi ɖeɖekpɔkpɔ le nane si eya ŋutɔ
wɔ la me, ke Mawu gbe esia, tso Adam dzi va ɖo ɖoɖowɔha mlɔetɔ
la dzi. Medzɔ kpɔ o, eye to Mawu ƒe amenuveve me míaɖee afia egbe
le Biblia me. Subɔsubɔ nye nutsyɔnu. Adam wɔ nutsyɔnu na eɖokui
kple gboti ƒe aŋgbawo, eya ŋutɔe, wɔe, bene ye ŋutɔ yeadze agbagba
awɔ nane.
34 Gake Mawu bia ku, avuléle. Azɔ, vovototo gãa ɖe le subɔsubɔ
kple ɖeɖekpɔkpɔ dome, mikpɔea, ɖeɖekpɔkpɔ. Subɔsubɔ nye
nutsyɔnu. Mikpɔea? Ɖeɖekpɔkpɔ enye Dzidzi, si nye Mawu ƒe
nunana. Ɖeɖekpɔkpɔ enye Dzidzi, Mawu ƒe nunana, eye amea ɖeke
alo amehatsotsoa ɖeke mate ŋu awɔ dɔ akpɔe o. Ame ɖekaɖesiaɖee
Mawu he nunana sia vɛ na. Eye Agbe Mavɔ ƒe nunana sia la Mawu
ɖoe anyi na ame ɖekaɖesiaɖe hafi xexeame nava su mía si gɔ̃ hã,
le Ŋɔŋlɔawo nu. Biblia gblɔ, le Nyaɖeɖefia me, bena antikristo si le
anyigba dzi va ge la, aflu anyigbadzinɔlawo katã, amesiwo ƒe ŋkɔwo
womeŋlɔ ɖe Alẽvi la ƒe Agbe Gbalẽ me hafi woɖo xexeame gɔme anyi
o. Mikpɔea? Mawu, to Eƒe nunyadoŋgɔ me la, kpɔ amesi ava kple
amesi mava o, Kristo ɖi va be yeata mɔ na amesiwo lava. Mikpɔea,
henya bena ame mamlɛawo.
35 Ne Mawu Wònye, kura la, Ele be wòanye seɖoƒemanɔsitɔ.
Eye ne Enye seɖoƒemanɔsitɔ la, Mate ŋu anye seɖoƒemanɔsitɔ evɔ
manye ŋutetewokatãtɔ o. Mate ŋu anye ŋutetewokatãtɔ esi manye
afisiafinɔla o. Mate ŋu anye afisiafinɔla esi manye nusianunyala o.
Eyata, mikpɔea, numawo katãe wɔe Wònye Mawu.
36 Eyata, Enya nuwuwu la tso gɔmedzedzea me. Enya amesi ate
ŋui kple amesi mate ŋui o, gake Enya be ame geɖewo li si woate
ŋui, eyata Wòdɔ Kristo ɖa be wòawɔ avulelé na amesiwo le vava ge.
Azɔ, naneke meli míate ŋu awɔ si ate ŋu aɖo naneke awɔ le eŋu o.
Yesu gblɔ be, “Amesiwo katã Fofo la tsɔ Nam la,” tsɔ, ɣeyiɣi si va yi,
“woava Gbɔnye. Eye amea ɖeke mate ŋu ava o negbe ɖe Fofo Nye
hee vɛ.” Mikpɔea? Azɔ, mikpɔea, nua katã le nyanya na Mawu.
37 Àgblɔ be, “Nɔviŋutsu Branham, mele emea?” Nyemenya o.
Mekpɔ mɔ be mele eme. Míewɔa mía ŋutɔwo ƒe agbexɔxɔ dɔ la kple

vɔvɔ̃ kpakple dzodzo nyanyanya. Azɔ, woɖo Hame la ɖi be woava do
go Mawu esi ɖi alo ayilelé aɖeke manɔ eŋu o. Azɔ, ne míele Hame
ma me la, woɖo mí ɖi hã kple Hame ma. Azɔ do ɖokuiwò kpɔ kple
Nya la, ekema ate ŋu adi akpɔ keke afisi neva ɖo.
38 Azɔ, azɔ, Kristotɔsubɔsubɔ ɖoɖowɔhatɔa mate ŋu ana kakaɖedzi
ma ame gbeɖe o. Gbeɖe. Wo dometɔa ɖewo gblɔna be, “Va naʋu eme
be Yesu enye Kristo eye nana woanyrɔ̃ wò ɖe hame la me.” Abosam
hã wɔna nenema. Exɔna sena, yeŋutɔ hã, bena Yesu enye Kristo, gake
edzona nyanyanya. Mikpɔea, ele teƒe.
39 Mawu mede se, le afiaɖeke le Ŋɔŋlɔ me, bena ɖoɖowɔha aɖeke
le anyi nɔ ge o. Teƒea ɖeke mele Biblia me na numa o. Adam dze ɖe
gɔme kpɔ gake ege.
40 Eye emegbe Nimrod dze agbagba be yeawɔ ɖoɖowɔha. Ne ènye
blemanyaŋlɔla, si nya Babylonia ƒe ŋutinya la, xlẽ Hislop ƒe Babylon
Eveawo, eye nake ɖe kekeli sɔgbɔ fũ ŋuti. Bena, Nimrod, nuvɔm̃e sia,
xɔ Babylon kple eƒe nɔvi hame suewo katã, alo teƒe siwo ƒo xlãe, nusi
nye kpɔɖeŋu na—na egbeŋkeke ƒe Kristosubɔsubɔ ƒe medede, hetsɔ
wɔ nɔƒe gã ɖekae eye teƒe susueawo katã fea dze…xea adzɔ nɛ. Eye
le afima la etu mɔ̃ hedze agbagba ƒoƒu amewo ɖe ɖoɖo me, gake ekpɔ
gege. Ekpɔ gege. Ema hã kpɔ gege.
41 Kora, le Mose IV 16:1 me, ne miadi be miaxlẽe la, Kora hã dze
agbagba le nu ɖeka ma ke ŋu. Eƒo Lewiviwo katã nu ƒu, eye wokpɔ…
bubume aɖewo le wo dome, ame kɔsu, ame ŋkuta, ame kɔkɔe, eye eya
kple Datan ƒo ƒu gblɔ bena, “Mesɔ gbe o, ame ɖeka le didim be yeanɔ
mi katã mía nu.” Eye ale wote kpɔ be woadze ɖoɖowɔha gɔme ɖe
du, eye wova Mose kple Aron gbɔ, amesiwo Mawu tia na dɔ la wɔwɔ,
eye wogblɔ na wo bena wotsɔ nu geɖe fũ ɖo wo ɖokuiwo dzi akpa,
bena asaɖa blibo la hã le kɔkɔe, eye dzena le wo si be…“Dedienɔnɔ
le aɖaŋu ɖeɖe geɖe me,” tsã ɖe, nenema wogblɔna. Womazã ema na
Kristosubɔsubɔ o. Ema nye aʋawɔwɔ me. Mide dzesii be, vovototo
gbogboa ɖe le eme.
42 Àte ŋu atsɔ Ŋɔŋlɔ aɖe, agblɔ be, “Yuda yi ɖade ka ve,” eye “wò
hã nayi aɖawɔ nenema ke,” ne èdi nenema, gake ema mewɔe be
wòsɔ gbe o.
43 Mawu tia Mose eye Mawu tia Aron, ke eyae nye ŋkekea ƒe
gbedeasi la. Eye meka alesi gbegbe akpa kemɛa nyo kakaka o hã,
etsi tre ɖe Mawu ƒe susu ŋu. Eye le na mí be míana be Mawu ƒe susu
nanye míaƒe susu. “Mina be susu si nɔ Kristo me la nanɔ miawo hã
mia me.” Eye Biblia sia ɖe Kristo ƒe susu fia. Eye Nyaɖeɖefia ƒe Agbalẽ
bliboa la, si woyɔ be Apokalipse la, nye Yesu Kristo ƒe Ɖeɖeɖefia. Eye
míate ŋu akpɔ alesi wòbu fɔ nua keŋ, alesi Wòkplɔe yi ɖe aga ɖekae,
ke míaɖo egbɔ fifi laa. Esɔ gbe.
44 Kora, mexɔe se be eɖi anukware le eƒe dɔwɔwɔ la me. Mexɔe
se be ŋutsu ma medi—medi be yeawɔ nu gbegblẽ hafi o. Mexɔ se
be ame aɖe si mekpɔ Mawu ƒe asi ƒe ʋãʋã henya Ŋɔŋlɔawo o la ƒe
numanyamanyae, eye susu ma ta koe wòhee va nyagɔmetoto me.

45 Eye emae nye kuxi si li egbe la ƒe blaasieke kloe ɖe alafa dzi, bena
míedzea agbagba be míatsɔ míaƒe susuwo, atra ɖe Mawu ƒe ɖoɖo me.
Ke mele be míabu susu, kura o. Eyae bua susu ɖe mía nu. Ele na mí
be míagblẽ míaƒe susuwo ɖe Eƒe lɔlɔñu te. Miese egɔme azɔa?
46 Kora, susu nyui le si hã, eyi kple aʋatso nufiafia, henɔ egblɔm
fia nɔviaŋutsuwo, hetsɔ nyametoto nɔ wo fiam, bena Mawu meyra
Mose , nyagblɔɖila, kple gbedeasitsɔla la ɖeɖeko o, eye menye eya
ɖeɖeko wòyra o, ke boŋ, “Asaɖa blibo la katã hã le kɔkɔe,” egblɔ be,
“ke azɔ dzena le asaɖa blibo la si be wòawɔ esia, eye dzena le asaɖa
blibo la si be wòawɔ ekemɛ.” Ke ale wokpɔ ame nyuia ɖe, Lewiviwo.
Azɔ, emae nye Mawu ƒe tiatia, amesiwo woayɔ egbe be, “osɔfowo,”
Lewivi enye gbedoxɔ me ƒe osɔfo. Ɖe Mose meyɔ wo vɛ ɖe esia ta
oa? Eye, afisia, mege ɖe eme amema-…amemabumabutɔe o. Egblɔ
na wo be woatsɔ dzudzɔdosonuwo, ne woaɖe dzo kɔkɔe ɖe eme, atsɔ
lĩfi kɔ ɖe edzi, eye woanyẽ lĩfi kɔkɔe sia, nusi enye Mawu ƒe sedede.
Eye wova wɔ hatsotso aɖe si akplɔ hame la, evɔ wònye be ameɖekae
Mawu de se na be wòawɔ nenema.
47 Eye, esi wowɔ esia la, Mose tsyɔ mo anyi elabena enya bena
Mawu de dɔ asi na ye be yewɔ dɔ ma. Eye Mawu gblɔ bena, “Na
be woatsɔ dzudzɔdosonuawo va agbadɔla la ŋgɔ afii.” Eye tete esi
wodze woƒe dzudzɔdonu siwo me yɔ fũ kple dzo la nyenyẽ, eye lĩfi
dzudzɔ la nɔ dzi dem la, Mawu gblɔ na Mose kple Aron bena, “Mimã
mia ɖokuiwo ɖa tso wo gbɔ! Mido go le wo dome!” Elabena, emegbe
la Eyɔ wo bena “nuvɔw̃ɔlawo, dzimaxɔsetɔwo.”
48 Ke nuvɔ̃ enye dzimaxɔse le Mawu ƒe Nya ŋu. Èfina fi elabena
mèxɔ se o. Èdaa alakpa elabena mèxɔ se o. Èwɔa ahasi elabena mèxɔ
se o. Ne ɖe ènye xɔsetɔ la, mawɔ nenem nuwo o. Awu ʋlaya eve koe
li, woawoe nye loo xɔse alo dzimaxɔse, wo dometɔ ɖeka alo eveliae
le dziwò ɖum.
49 Azɔ, Mawu, le gɔmedzedzea me, nye Nya la, eye Wòzu ŋutilã
henɔ mía dome. Enye Nya la, Eganye Nya la! Eye ne Mawu le mewò
la, eyae nye Mawu ƒe Nya si le mewò, ale be nàte ŋu aɖe aƒu nusianu
si Eya gblɔ dzi bena “Amen.” Emae nye Mawu si le mewò.
50 Azɔ ne miade dzesii la, ame maɖifɔ siawo siwo lé
dzudzɔdosɔnuwo ɖe asi la, lé dzo kɔkɔe la ɖe woƒe asiwo me la,
Mawu na anyigba ke nu mi wo, hemã wo ɖa tso Mose gbɔ elabena
Mose mã eɖokui ɖa tso wo gbɔ. Eye Mose xlɔ̃ nu asaɖa la bena,
“Migade ha kple hatsotso ma tɔgbe o. Minɔ adzɔge le wo ŋu!”
Azɔ, minya Ŋɔŋlɔawo, mixlẽ ta 16 lia, 17 lia, 18 lia, gɔ̃ hã, ta
la, eye miakpɔe. “Mimã mia ɖokuiwo ɖa tso nuvɔw̃ɔla siawo gbɔ,
dzimaxɔse ƒe nuvɔw̃ɔlawo. Mido go le wo dome, elabena wotuta
tsɔtsyrɔ̃ me, kple nusianu si nye wo tɔ.” Eye ne wo…anyigba ku
hedze eme kple nenem me siwo le dzo kɔkɔe la ɖe asi. Fɔmaɖilawo
siwo ame flu.
51 Nenema ke wònye egbe! Ame maɖifɔ geɖewo li le gegem ɖe
kɔnyinyi ƒe gamɔ̃ me, esi wolé Nya Kɔkɔe la ɖe woƒe asi me, hebu
xa be yewo le mawunya gblɔm tso Eme. Mekpɔ be osɔfo aɖe ƒe mo ƒe

nɔnɔme trɔ fifi laa, osɔfɔ Metodistetɔ la, enye Metodiste ƒe osɔfo tsã
vaseɖe nyitsɔ Kwasiɖagbe zã me. Eye esime wòkpɔ nu la, mebu be
gɔmesese geɖe le esi nawò, nɔviŋutsu, be èdo go.
52 Azɔ, mikpɔea, wole dzudzɔdosonuwo ɖe asi, dzo si le ʋeʋe
lilili fiam le Mawu ŋku me, gake asi siwo lée ɖe asi la, tsyrɔ̃ esi
dzudzɔdosonuawo le wo si me, elabena wonɔ agbagba dzem be
yewoawɔ nane le anukwareɖiɖi me, gake, etsitre ɖe Mawu ƒe Nya
ŋu, esi wonɔ agbagba dzem be yewoawɔ ɖoɖowɔha. Egblɔ be, “Ètsɔ
nu geɖe fũ ɖo ɖokuiwò dzi akpa. Ameka nènye hafi le gbɔgblɔm be
Mawu ƒe Nya la katã le ye si mahã?”
53 Womete te ŋu kpɔe be Mose enye gbe—gbedeasitsɔla na gaƒoƒo
ma o. Mikpɔea, ALE AƑETƆ GBLƆ ESI la nɔ esi me. Amea ɖeke mele
anyigba dzi abe eya ene o. Eya si Gbedeasi la nɔ, ke amewo mete
ŋu kpɔ Esia o. Gake Mose nɔ anyi kpakple ALE AƑETƆ GBLƆ ESI la
pɛpɛpɛ. Kakaɖedzitɔe. Esɔ gbe.
54 Azɔ miele numa ke kpɔm egbe, ame nyuiwo, ame ŋkutawo, ame
veviwo le agbagba dzem be yewoagblɔ Mawu ƒe Nya ( si le wo si me)
to kɔnyinyi ametɔ-wɔwɔea ɖe dzi. Alã afisia ɖa, alã afisia kpɔtɔ, awɔe
ale, kple “va nage ɖe eme eye natrɔ wò hamevinyenye,” eye woku le
gbɔgbɔme esime Nya ma le woƒe asi me! Mikpɔea?
55 Womete ŋu xɔ Mawu ƒe gbedeasitsɔla dzi se alo Eƒe Gbedeasi la
na ŋkeke ma o. Womete ŋu se nusita Mawu gã la mawɔ dɔ kple ame
hatsotso sɔgbɔ o, eye wòdae ɖe ame ɖeka ko dzi la gɔme o.
56 Wo ame nenie na meƒo nu egbe be, “Nuka wɔ ge miala, Nɔviŋutsu
Branham? Mienya be tɔwò dzɔ, gake nuka wɔ ge miala? Ɖɔɖowɔha la
aɖe mí do goe, teƒe bubua ɖeke mele mía si míayi o.” Mexa nu ɖe wo
nu; gake Teƒea ɖe li. Miagblɔ be, “Enyo, míava tsi dɔ aku.”
57 Dawid gblɔ be, “Tsã la menye ɖevi, ke azɔ metsi, eye nyemekpɔ
wogblẽ amedzɔdzɔe ɖi kpɔ o, alo via bia abolo kpɔ o.”
58 Ema pɛpɛpɛe nye gɔmeɖokpe ɖeka si ta wogbe Yesu. Woŋlɔ
ɖe woƒe kɔmahatsɔŋkɔwo me ale gbegbe, kpakple nunɔla kɔkɔewo
kpakple xɔtutu kɔkɔewo, kpakple hame kɔkɔewo kpakple gbedoxɔ
kɔkɔewo, eye woda Mawu kpɔkpɔ ƒu le Eƒe ame gbedoxɔ la me. “Wò,
si nye ame, èle ɖokuiwò wɔm Mawue.” Mikpɔea, woŋlɔ ɖe eme akpa!
Amesiawo ŋlɔ ɖe eme ale gbegbe be Datan kple bubuawo tɔ dzɔ.
Nimrod ŋlɔ ɖe eme ale gbegbe be ete ŋu wɔ nane si ate akɔ amewo
ɖe Mawu ƒe dziku tame. Adam ka ɖe edzi be ne yetsyɔ nu yeƒe ama
la Mawu mate ŋu akpɔe o. Màte ŋu atsyɔ nui o, Mawu wòle be netsyɔ
nui. Mikpɔea? Mikpɔea? Mawu ƒe ɖoɖo lae atsyɔ nu edzi, menye tɔwò
o. Nenema ko wònɔna ɖaa, woda Yesu kpɔkpɔ ƒu le Eƒe gbedoxɔ la
me, Mawu si ɖe eɖokui fia le ŋutilã me.
59 Egbe la ewɔam baɖa ɖeƒomevie ne mekpɔ be wotsɔ kɔnyinyiwo
fli Biblia ƒe Nyawo kpokpokpo. Eye dzi-ɖianukawaretɔ siwo le tsitre
ɖe afima hese Nya ma, eye wonya be Enye Nyateƒe, gake womate ŋu
aɖe zɔ o, elabena woƒe kɔnyinyi fia wo nusi to vovo. Miklɔ zewo kple

agbawo, emegbe, nɔviwo, mizɔ yi ŋgɔ. Gake na míawo la, ke nye kple
nye aƒe la, míetia Kristo, Nya la. Mikpɔea?
60 Mina míatsɔ Yohanes 3 hena ɣeyiyi via ɖe, Nikodemo, nufiala
kple amegã na kɔmahatsɔŋkɔ gã si woyɔna be Sanhedrin. Wova kpe
ta, hewɔ woƒe kɔnuwo. Ɖe—ɖe si nye Farisitɔwo tɔ kple esi nye
Zadukitɔwo tɔ, eye woƒe kɔmahatsɔŋkɔwo le wo si keŋ ɣemaɣi, woƒe
nyahehewo, ke woawo…Ŋutsu sia nye nufiala, amegã na Sanhedrin
gã sia, amea ɖe si nyo glo le nufiafia me. Enya Ŋɔŋlɔ, siwo wòfiana.
Enyae to woƒe kɔnuwo me. Ɖe Yesu megblɔ be, “Mitsɔ, miaƒe kɔnuwo,
wɔ Mawu ƒe Sededewo dzodzroe o mahã”?
61 Mikpɔea, le woƒe kɔnuwo tae! Emae nye nuka? Atsɔ woa ŋutɔwo
ƒe gɔmeɖeɖe daɖe Nya la dzi, tsɔwu esi woaɖe asi le Esia ŋu
kpoo, alesie Wògblɔ. Wogblɔna be menye Egɔme enye alea o. Ɖe
mide dzesiia, be gbe ma ke enye esi abosam zã na Xawa, hetsɔ
dze ɖoɖowɔha gbãtɔ gɔme, mikpɔea. “Kakaɖedzitɔe la alea wòle be
woanɔ. Mawu mawɔ nenema o, minyaa.” Mikpɔea, nu ɖeka ma kee.
Nu ɖeka ma ke wònye egbe.
62 Azɔ míede dzesi be, amegã ma va Yesu gbɔ. Nu gbãtɔ, azɔ, eva
henɔ Agbe Mavɔ dim, eva henɔ ɖeɖekpɔkpɔ dim. Ke hã, amesi ɖo eƒe
ɖoƒe, nye Israel ƒe nufiala, gake Israel ƒe nufiala la va Ŋutsu ma gbɔ
si ŋuti míeɣlẽ naneke le kpɔ be eɖo afɔ suku ŋkeke ɖeka hã o. Ŋutsu
xoxo si xɔ ƒe, nunɔla xoxo, si tsi nya nu, va Ɖekakpui dzaa aɖe gbɔ.
Ameŋkutawo wonye, kesinɔtɔ va Nubiala gbɔ esi mekpɔ teƒe aɖeke
be wòaziɔ Eƒe ta ɖo o, be yeabia Eyama mɔ si yi ɖeɖekpɔkpɔ kple
Agbe gbɔ. Le ɖoƒe gbãtɔ la, wo amesiwo nye Sanhedrin metɔwo la,
nenemae Nikodemo ʋu eme, wokpɔ nane le Yesu me esi mele ame
bubuwo si le woƒe ɖoɖowɔhawo me o. Wokpɔ bena nane le Eyama
me, elabena eya gblɔ be, “Rabi, míenya bena Wò la…” “Mí,” ɛ ̃ ɖe,
womadi be yewoaʋu eme o, elabena woaƒo wo aƒu gbe kple afɔ.
Mikpɔea? “Míenya bena Wò la Nufiala nènye tso Mawu gbɔ, elabena
amea ɖeke mate ŋu awɔ nusiawo si wɔm Nèle o ne Mawu meli kplii
o. Míenya nenema!” Oo, míatɔwo! Ɖoɖowɔhawo!
63 Azɔ, míede dzesii be Yesu enye Mawu ƒe ɖeɖeɖego. Azɔ, “Amea
ɖeke mate ŋu awɔ nusiawo ne menye Mawue li kplii o.” Wonya bena
nane si to vovo le Ŋutsu ma me. Enye ŋkeke la ƒe Kekeli. Enye Mawu
ƒe Ɖasefo.
64 Nenemae Kora hã kpɔ nu ɖeka ma ke le Mose me. Amea ɖeke
menɔ wo si le ŋkeke ma me abe Mose ene o. Enye Mawu ƒe ɖasefo
Mawumetɔa, na ŋkeke ma, le Mawu ƒe ŋusẽ ŋu. Kora kple eƒe hatsotso
la kpɔ nusia le Mose me. Wose egɔme be mate ŋu anye Mose ye o;
Mose mate ŋu aʋu Ƒu Dzĩ la o, Mose mate adɔ fuwɔamewo ɖe anyigba
dzi o. Enye Mawu si le Mose me, eye, esi wònye be Mawu dɔli Eɖokui
le ɖaseɖiɖi me alo le ŋkeke ƒe kekeli me ta, womete ŋu Kpɔe o. Kora
di be yeawɔ ame hatsotso bliboa ɖe, hehe nusianu de eme.
65 Numae Ɖoɖowɔwɔ nyo na, ahe ame ɖigbɔ̃ ɖesiaɖe sil li la de
eme, eye woayɔe be “Kristotɔsubɔsubɔ.” Aɖo ŋutsuvia ɖe ɖe suku
amesi menya naneke kuɖe Mawu ŋu tsɔwu esi Gbegãdzitɔ nanya le

Egipte zã ŋu o, adɔe ɖe afima ahanae hehe afiae susuŋutinunya, anae
Ph.D., kple dɔkta ɖaseɖigbalẽ alo gbenyanya ɖaseɖigbalẽ, alo nane
alo nu bubua ɖe nenema. Eye woadɔe ɖa be wòaɖe gbeƒã Nyanyui
la, amesi mekpɔ ɖeɖe gɔ̃ hã o, amesi agbe nu le ɖetugbui leaƒe ƒe
vidzidzi kple tsitretsitsi gbɔ, agbe nu le Mawume dɔyɔyɔ gbɔ, agbe
nu le Mawu ƒe Ŋusẽ gbɔ, agbe nu le ɖoɖowo ŋutɔŋutɔ siwo ta Yesu
ku ɖo la gbɔ, agbe nu le Marko 16 gbɔ be womegbɔ ɖe eme o, agbe
nu le egbɔ be “dzesi siawo lakplɔ amesiwo xɔe se la ɖo” evɔ wònye
Yesu Ŋutɔe gblɔ Nya siawo, agbe nu le Dɔwɔwɔwo 2:38 gbɔ, agbe
nu le Ŋɔŋlɔa susɔewo ƒe ɖesiaɖe si me wogbɔ ɖo la gbɔ. Eye wòle
agbagba dzem be yeawoaxɔ ame ƒe kɔnyinyi si ŋuti womenya naneke
kuɖo o, hegatrɔ le egblɔ madzudzɔmadzudzɔe. Ke ne ègblɔ Nyateƒe
la na wo hetsɔ Nyateƒe la fia wo la, ŋu kpea wo be woaɖe zɔ, le woƒe
ɖoɖowɔhawo ta.
66 Kora wɔ nu ma ke. Ekpɔ Mawu le Mose me. Ekpɔ bena enye
Mawu ƒe Dɔwɔlae le dɔ wɔm to eme. Eye Nikodemo kpɔ Mawu le
Kristo me, “Amea ɖeke mate ŋu awɔ dɔ siawo ne Mawu meli kplii
o.” Nikodemo le ɖoɖowɔha me xoxo, henɔ didim be yeado go. Kora
do go vɔ, henɔ didim be yeawɔ ɖe si me wòaɖo. Emae nye vovototoa.
Nikodemo nɔ didim be yeakpɔ agbexɔxɔ, ne yeado go le nua me; enɔ
eme tso eƒe ɖevime ke, nua ti kɔ nɛ. Edi be yeakpɔ ɖeɖe. Ke Kora ya
nɔ didim be yeawɔ nɔƒe a—aɖe afisi yeate ŋu anye amegãkpuie le.
67 Nenema wònye na amewo egbe. Eyae nye kuxi si le
Kristosubɔsubɔ ŋu, amesrɔl̃a alakpatɔwo sɔ gbɔ le mía me ale gbegbe.
Eye míaƒe Pentekostetɔwo hã, taflatse ɖe nyagbe la ta, gavɔɖ̃i ŋutɔ le
eme, nusɔsɔkpɔ ŋutilãmetɔ sɔŋ! Mina Mawu nafɔ amea ɖe ɖe tsitre
atsɔ nane nɛ ko, ke amesiame le dukɔa me adi be yeasrɔ̃ ame ma.
Ɖe miede dzesii be miele mia ŋutɔ ƒe fefeha la wum o ɖe? Ne miele
afɔbɔlu ƒom…“Ke amenuveve,” abe alesi Paulo agblɔe ene, “mina
miatsɔ dzidodo anɔ duɖimekeke sia me.” Ame si si bɔlu la le la, wò
mègaxɔe le esi o, te kpɔ nakpɔ eta. Gake le esia teƒe la, elabena eya
mele míaƒe ɖoɖowɔha me o ta, mile agbagba dzem be miaxɔe le esi.
Amea ɖe si vloe ŋutɔ la, mate ŋui o, akli seƒoƒo siwo le kuntruvɔ la
dzi, emegbe adi be yeaxɔ Nua le asiwò. Ele teƒe. Azɔ, le gbɔgbɔme
nyagbɔgblɔ nu la, medi be magblɔ. Taflatse na mi, Me…Enyo, akli nu
le suea ɖe ko ŋuti abe Dɔwɔwɔwo 2:38, ke adze anyi tsã. Ne ekli nu le
Marko 16 ŋu ɖe, aleke wòle esia dzi kpe gee? Mikpɔea? Huh. Kristo
ƒe nufiame gãtɔ vãvã. Eye nusi tututu amewo ʋli le Nikea Takpekpea
me la, wogale nu klim le eŋu le ƒe siawo katã megbe.
68 Enɔ didim, Kora nɔ didim be yeawɔ ɖoɖowɔha, be woaɖo eme.
Eye Nikodemo ya nɔ eme, hele didim be yeado go le eme. Woxɔ
Nikodemo, eye wòdo go. Kora ya tsrɔ̃ ɖe eme, le eƒe agbagbadzedze
me, etsrɔ̃ ɖe ye ŋutɔ ƒe agbagbadzedze me. Oo, míatɔwo!
69 Ɖoɖowɔha si me Nikodemo nɔ la, nya be Kristo nye amesi Mawu
dɔ ɖa, egblɔe nenema. Nikodemo, le ta 3 lia me le afisia, eʋu eme,
“Rabi, míenya bena Ènye Nufiala si Mawu dɔ ɖa, elabena amea
ɖeke mate ŋu awɔ nukunu siawo wɔm Nèle la ne Mawu meli kplii
o.” Ke hatsotso ɖeka ma ke, le woƒe ɖoɖowɔha la ta, yɔ Eyama be

“Beelzebub,” le ŋusẽ si le Esi be wònya gbɔgbɔvɔw̃o la ta, eye wogblɔ
be, “Eflu míaƒe dukɔ la kple Eƒe Nufiafia.” Nenema ke wòle egbe.
Eflu nuka?
70 Yesu gblɔ bena, “Nusi dze Fofo la nu ko Mewɔna, Mawu ƒe Nya la
me ko Melé ɖe asi,” elabena Eyae nye Nya la. Mate ŋu awɔ nu bubu
aɖeke o negbe Nya la ko.
71 Gake, le woƒe ɖoɖowɔhawo ta la, le woƒe mɔwo ta la, wobla
amewo tótii. Le woƒe dziwo me la wonyae, gake woƒe ɖoɖowɔha
malɔ̃ aɖe asi le wo ŋu woalé eme ɖe asi o. Ekema, be woata mɔ
hena sisi, atsɔ xe mɔ na amewo be woagadzo le ɖoɖowɔha me o la
(“amewo katã kplɔ Eyama ɖo”), be woaxe mɔ na amewo be woagadzo
le ɖoɖowɔha me aɖakplɔ Mawu ƒe Nyateƒe la ɖo o la (wònye Eya
enye Nyateƒe “Nye nye Nyateƒe la, Kekeli la”), be woaxe mɔ na wo
be woakplɔ Ema ɖo la, wogblɔ bena Ele amewo blem. Mibu eŋu
kpɔ! Ame aɖe, si le eƒe dzime la nya bena Yenye Mawu, bena Mawu
le Ye me (“amea ɖeke mate ŋu agblɔ nusiawo o, alo awɔ nusiawo
o, negbe ɖe Mawu li kplii”), anya esia eye agblɔ esia ahaʋu eme,
eye emegbe atrɔ ahayɔ Eyama be “Beelzebul, kpakple amewo blela,”
woƒe amewo, “kpakple Eƒe Nufiafia.” Oo, míatɔwo!
72 Nikodemo nyae bena Enye Nyagblɔɖila. Azɔ, emae nye ame aɖe
si le ɖoɖowɔha me si lɔã Mawu ŋutɔ hevɔã Mawu ŋutɔ, eye wòde
dzesii le Nubabla Xoxoa me bena dzedzewo le Ŋutsu sia si eye wodoe
kpɔ heɖo kpe dzi, be enye Nyagblɔɖila si wodɔ ɖa tso Mawu gbɔ.
Ŋutsu ma la, made bubu eŋu ne egava le zã me hã, ete ŋu de afima.
Eya tɔ nyo wu míaƒe nufialawo tɔ egbe sasãsa, woawo mele vava
ge kura o. Nikodemo ya va ɖo mlɔeba. Eyata, migabu fɔe o, ne wòa
mevaɖo haɖe o. Nikodemo nyae bena Enye Nyagblɔɖila, ekema evɔã
Mawu. Mele asi ɖe ge be Ŋutsu ma nadzo le egbɔ o, Kekeli na ŋkeke
ma. Meku ɖe alesi gbegbe Esia tsi tre ɖe ŋu o la, alesi gbegbe eƒe
ɖoɖowɔha la gblɔ be Etsi tre ɖe ŋu o la, ekpɔ Mawu ɖo kpe Ŋutsu
ma dzi eye wònya be Enye Nyagblɔɖila. Eye ne Enye Nyagblɔɖila,
Aƒetɔ la ƒe Nya vaa nyagblɔɖila gbɔ, eye Wònya nusi gblɔm Wòle.
Mikpɔea? Tete wòyi Yesu gbɔ, enɔ didim be yeanya alesi yeawɔ akpɔ
agbexɔxɔ. Ne Ŋutsu sia nye Nyagblɔɖila la, Mawu ƒe Nya la anɔ Egbɔ,
ke Anya agbexɔxɔ mɔ la.
73 Ke nusi wòle be Nikodemo nasrɔ̃ la enye nusi dze be ame geɖewo
egbe, le kɔmahatsɔŋkɔ egbetɔwo me, nasrɔ.̃ Nusi dze be Nikodemo
nanya la, enye nusi nusi dze be amewo nanya egbe, le kɔmahatsɔŋkɔ
siawo me. Ewu Nyagblɔɖila. Eva Eyama gbɔ be yeanya, yeagblɔ Nɛ
be wògblɔ na ye ekae enye Agbe mɔ la, ke Yesu Ŋutɔe nye Agbe la.
Amesi si si Vi la le la Agbe le esi. Eyata meva, medze be wòava adi
be yeasrɔ̃ nu o, ɖe wòdze be wòava axɔ Ame la. Numa ke wònye le zã
sia me! Wogagbe Dzoguidzikpe Gãtɔ la ake. Nukae nye Dzoguidzikpe
Gãtɔ? Eyae nye Nya la, godoo ɖe. Kristo, Eyae nye Nya la.
74 Ele be wòasrɔ̃ nane. Esusu be, “Enyo, azɔ, Ŋutsu sia nye
Nyagblɔɖila, Enye Nyagblɔɖila ko.”

75 Ekema, ɖe miede dzesii be, Yesu meɖo eƒe biabia aɖeke ŋu o,
ɖeko Wòka mo nɛ le eƒe ŋkuagbã ŋuti. Ewu Nyagblɔɖila, Enye Nya
la kple Nya ƒe Kekeli keklẽ la! Enye Mawu si le keklẽm to dɔwɔnu aɖe
me, hele kpe ɖom edzi be enye Mawu si le Amegbetɔ me. Eyae nye
Nya la. Yohanes Gbãtɔ, ta 1 tɔ…Yohanes Kɔkɔe, ta 1 tɔ, boŋue, gblɔ
bena, “Le gɔmedzedzea me la Nya la li, eye Nya la li kple Mawu, eye
Nya lae nye Mawu. Eye Nya la va zu ŋutilã, eye wònɔ mía dome.”
Ke afii la Mawu ƒe Nya ye le keklẽm to eƒe Amegbetɔ ƒe agbatsɔti
gblɔe sia me, eye Esia gbã ŋku na ɖoɖowɔha la. Gake Eva be yeadi
ame ɖekaɖekawo. Ewu Nyagblɔɖila, Eyae nye Nya la! Enye Agbe la.
Menye…Mele nɛ be wòafia nu mi tso Agbe si gbɔna la ŋuti o, Eya
Ŋutɔe nye Agbe la! Enye Agbe. Enye Kekeli. Enye Agbe. Enye Agbe
Mavɔ, ele Eyama me, eye Eya ɖeka koe nye Agbe Mavɔ Nala. “Amesi
si Vi la le la Agbe le esi.” Ekema ele mia si…miate ŋu axɔ Nya la ƒe
nufiafia tso Eŋu la ɖeɖe ko o, ele na mi be miaxɔ Eyama.
76 Miagblɔ be, “Oo, amewo bɔbɔ nɔ anyi srɔ̃ Biblia ma kple Helagbe
ƒe nyatiwo katã, kple nusi gɔmeɖeɖeawo nye, kple nuxexlẽdzesiwo,
kpakple bubuawo.” Gake womenya nu tso Mawu ŋu wòde naneke fũ
o! Mikpɔea? Gbeɖe! Amesi si—amesi si nɔ—nɔ—nɔnɔme la lea, amesi
si ɖoɖotata la lea? Nuae nye amesi si Vi la le, esi si Eyama, Ame la
le. Eyae nye Amesi si Agbe la le.
77 Nikodemo nya bena Eyama nya nu tso Agbe la ŋuti, gake menya
kura be Eyamae nye Agbe Mavɔ la o. Eyae nye nusi, Ame si ke wòle nu
ƒom na la nye, Gbedeasitsɔla la, ŋkekea ƒe Kekeli, xexeame ƒe Kekeli.
“Kekeli klẽna le viviti me, eye viviti la mesea Egɔme o. Wodɔe ɖe Ye
Ŋutɔ tɔwo gbɔ eye Ye Ŋutɔ tɔwo Mexɔe o.” Nukata? Nukata? Elabena
wowɔ ɖoɖo ale gbegbe, wowɔ ɖoɖo ɖi le zewo kple agbawo kɔklɔ,
kple kɔnyinyiwo me, ale be woda Nya si zu ŋutilã la kpɔkpɔ ƒu.
78 Egale eme vam. Agale eme vam ake. Nutinya gatrɔ eɖokui le
vavam zi gbɔ zi geɖe. Ɛ,̃ enyae bena ele Esi—Enya nu kuɖe Agbe ŋu,
gake Nikodemo menyae bena Eyae nye Agbe la o. Numae wòganye
egbe. Ale ame geɖewo le didim be yewoawɔ Yesu, oo, Nufiala gã,
wote kpɔ gblɔ gɔ̃ hã be Enye Nyagblɔɖila. Gake ne miate kpɔ agblɔ
be Enye Mawu la, ema kpe akpa. Mikpɔea? Gake Enye Mawu, eye
Eganye Mawu, eye Wòanye Mawu ɖaa. Evɔ. Ele teƒe.
79 Mide dzesii, Eya megblɔ na Nikodemo kpɔ bena, azɔ, esime wòva
Egbɔ la, Eya megblɔ kpɔ bena, “Azɔ, Nikodemo, medea bubu gãa
ŋuwò, bena è—è—ènye nufiala le Israel. Magblɔ nusie la na wò, èle
Agbe Mavɔ dim, ɖewotɔ ele be nàzrɔ̃ wò sukudede la ŋu nyui. Mèyɔa
wò nyatiwo nyui o.” Bometsinya. Alo, “Ɖewotɔ ele na wò be nàdi ɖoƒe
si kɔkɔ wu le wò kɔmahatsɔŋkɔ me, be nàkpɔ Agbe Mavɔ.”
80 Numae ame geɖewo le agbagba dzem be yewoawɔ egbe, uh-huh,
ɖoƒe si kɔkɔ wu, wodi be yewoatso le—le kplɔla dzi azu dukɔa me ƒe
dzikpɔla gã, alo—alo azu bishoƒ aɖe alo nane nenema. Ema meɖo nu
fũ awɔ kple Mawu wu naneke o.
81 Mile ŋku ɖe nusi Wòwɔ le ame ma tɔgbe ƒe ŋku me. Eka mo nɛ le
esi menya gaƒoƒo si me wòle agbe le la o ta, “Ɖe èdi be yeagblɔ Nam



NUSITA METSI TRE ƉE SUBƆSUBƆHA WƆƉOƉOWO ŊU 15

be ye nye Israel ƒe nufiala eye mate ŋu ase nusiawo gɔme oa, esime,”
Wògblɔ bena, “ele be woagbugbɔ ame agadzi mahã?”
82 “Tsyoo,” egblɔ be, “nye si ku amegã, magayi danye ƒe dɔme
mahã?”
83 Egblɔ bena, “Ke ènye bishof, kardinal, dukɔa me ƒe dzikpɔla gã le
Pentekoste hamea me,” alo ame bubu aɖe, “amegã aɖe le ɖoɖowɔha
me, eye mènya Ŋɔŋlɔawo oa?”

“Oo, Mose le mía si.”
84 “Ne ɖe mienya Mose la, anye ne mienya Nye hã, elabena eya nye
amesi ƒo nu le Ŋunye.” Mikpɔea? Gake menye le woƒe kɔnyinyiwo nu
o, wo—woƒe ɖoɖowɔhawo nu o, ema ya to vovo. Gake Mose ƒo nu tso
Eŋu, eye Wònye Ame ma si ŋuti Mose ƒo nu le, gake hã womenyae
o. Nukaŋutie? Wotsɔ kɔnyinyiwo bla wo ɖokuiwo ale gbegbe, be
womete ŋu nya esia o.
85 Eye nɔvinye siwo xlẽna, siwo xɔa nyaƒoka siawo, migatsíi fifia o.
Milala vie, mina míakpɔ nusia le mía ŋku me tututu. Melɔ̃ wò, ènye
alẽkplɔla. Eye nyemele didim be manye nye-nyae-kpeɖo o. Nenye be
mele eɖem fia nenema la, ekema mitɔ te nyaƒoka la ne miado gbe ɖa
ɖe tanye. Ɖeko mele agbagba dzem be mahe nane si nye Nyateƒe la
vɛ na mi. Migana wòato mia ŋu o.
86 Azɔ, medea bubu ɖoɖo si ame wɔ, kple bubuawo ŋu, gake ne
miewɔ ɖoɖowɔha siawo la…Mikpɔ Farisitɔwo ɖa, womeɖoa nyaa
ɖeke kpakple Zadukitɔwo o, elabena Zadukitɔwo mexɔna ɖe—ɖe
mawudɔlawo dzi alo—alo gbɔgbɔwo, alo tsitretsitsi, alo naneke dzi
sena o, ke Farisitɔwo ya lena nuwo kple eve me ɖe asi, ale dzrewɔwɔ
le woa kple eve la dome. Azɔ Ɖekanyenye xɔ nu ɖeka dzi se, Trinita
xɔ bubu dzi se, eye Metodiste nu bubu, Presbiterian nu bubu, eye
mite fli suewo. Ke nukae mikpɔ? Mamã le nɔviwɔwɔ dome. Le mɔa
ɖe nu la, míadi teƒe ma le Biblia me hena ɣeyiɣi via ɖe, nusi wònye,
kple nusi Mawu gblɔ be enye.
87 Azɔ, gbeɖe, Megblɔ nɛ kpɔ be nezrɔ̃ eŋu o. Ɖeko Wòka mo nɛ
ɖe alesi menya nu vavã la o ta. “Wò si nye nufiala le Israel, mènya
nusiawo oa? Ne megblɔ anyigbadzinuwo na wò, eye mese wo gɔme
o ɖe…” Mibu eŋu kpɔ! “Nufiala, ɖoƒe kɔkɔ si le Yuda hame xoxoa
me, bishof, kardinal, eye ne màte ŋu ase dzɔdzɔmenu siwo Megblɔ
na wò le vidzĩ ƒe nɔnɔme me la me o ɖe, aleke nàte ŋu ase gbɔgbɔme
nu siwo tso Dziƒo la gɔme?”
88 Gake tɔƒodela amemanyanu xoxoe aɖe si mate ŋu aŋlɔ eƒe ŋkɔ
teti hã o la, se Egɔme, mikpɔea, eye woɖoe Yerusalem hamea ƒe tatɔ,
Petro. Mikpɔea? Oo, “Amesiwo katã Fofo la tsɔ Nam la, woava.”
Mikpɔea? Woawo kpɔ Esia. Woawo xɔ Edzi se. Woawo zɔ ɖe Edzi,
henya bena naneke meli si atɔ te yewo o.
89 Ele ko abe agbledela ene. Menye nusi vivi be miatsɔ hatsekanya
de eme o, gake be mawɔ sɔlidodo aɖe ta ko. Wogblɔ be agblẽdela aɖe
nyi koklo, ke mete ŋu ɖa azi sɔgbɔ o, etsɔ akpakpa ƒe azi de egɔme. Esi
woƒo akpakpavi la, enye nu ɖikokoe kekeake si kokloviawo kpɔ kpɔ.

Eƒe ŋku me didi lẽgbe ɖikokoe, eye enɔ yiyim nɔ xɔxlɔm̃ be kpãkpã ɖe
teƒe be kɔẽkɔẽ, eye—eye kokloviawo katã ɖua nu anɔ adɔ̃ tɔm nuwo
le kpoa dzi. Ke ema menye eya ƒe nuɖuɖu, tututu o. Tete gbeɖeka la
koklonɔ tsitsi kplɔe yi ɖe kpo la ƒe megbe, be yealé ʋetsuvi aɖewo,
eye le togbe la godo la tsita aɖe—aɖe li. Eye wòva me be ya ƒo tso
ta la gbɔ va egbɔ, eye wòse tsi ƒe ʋeʋe. Ɖeko wònye eƒe dzɔdzɔme.
Koklonɔ tsitsi la gblɔ be, “Klɔk, klɔk, klɔk, klɔk, gbugbɔ va!”
90 Eɖo ŋu be, “Kwak, kwak, kwak,” edzo kpamkpam ɖota tsi la
gbɔ. Nukaŋutie? Akpakpa wònye, be woatsɔ dze egɔme. Meka alesi
gbegbe koklonɔ la le xɔxlɔm̃ o la, ekpɔtɔ nye akpakpa.
91 Ke nenema wònye na amesi woɖo ɖi na Agbe Mavɔ. Ne ekpɔ
Mawu ƒe Kekeli la, ɖoɖowɔhawo meli sɔgbɔ le xexeame si ayɔe
atrɔ gbɔ va eme o. Gbeɖe. Nukaŋutie? Eƒe dzɔdzɔme ye. Ate ŋu
anye be eɖua nu kpli wo eteƒe didi, heɖua woƒe gbeɖuɖɔwo kple
hadomenuwo, gake eva ɖo afia ɖe si wòkpɔ nane si to vovo, tete
wòdze sii. “Nye alẽwo nya Nye Gbe,” nenema Yesu gblɔ, “womadze
ame tutɔ yome o.” Ate ŋu anye be wonɔ nane si le saga la kplɔm ɖo,
gake le wo me ke la nane li si to vovo. Na woase Nyateƒe la zi ɖeka
ko, ne nàkpɔ wo ɖa. “Amesiwo katã Fofo la tsɔ Nam la woava.”
92 Ɛ̃ ɖe, Eka ŋku me nɛ be menyae o. “Wò si nye nufiala le Israel,
eye menya nusiawo o mahã? Èle be woagbugbɔ wò gadzi!” Azɔ,
dzɔdzɔme me, medi be…mide dzesi nane le afisia, “Ele be woagbugbɔ
wò gadzi.”
93 Azɔ, dzɔdzɔme ƒe agbe, ne dzɔdzɔme ƒe agbe le mía me, hafi míete
ŋu ʋãna le agbe dzɔdzɔme tɔ sia me la, le dzɔdzɔme nuwo me la, ele
be míaxɔ dzidzi dzɔdzɔme tɔa. Menye ɖeko wòkpa wò le atikɔgbe le
afia ɖe o, mikpɔea, helã wò ɖa to mɔnua ɖe dzi o. Wote esia kpɔ,
gake medze dzi o. Ele be wòanye dzidzi vavã, dzidzi dzɔdzɔme tɔa,
bene wòawɔ wò nàʋã ale nyanyananu atɔãwo nate ŋu anɔ asiwò,
azɔ, aƒo nu, akpɔ nu, aɖɔ nu se, aka nu ŋu, aʋẽ nu se, ase nu, aɖi tsa,
kple bubuawo, elabena eyako hafi nènye amegbetɔ, eye nèle—nèle
nusiawo katã te elabena wonye nusiwo yina kple agbe dzɔdzɔme tɔa.
94 Eye, le dzidzi ma ƒomevi me, ɣeaɖewoɣi la míezuna nunyalawo
glo le xexeme ƒe nunyawo me, alo le xexeame ƒe nyawo me azu
Dukplɔlawo kple—kple agbalẽnyala gãwo, kple gbede dɔƒetɔwo kple
dzɔdzɔmenunyalawo, kpakple bubuawo. Ke kokoko la minya, tso
gɔmedzedzea me ke be, Kain ƒe viwo sie nunya ma ƒomeviwo le;
menye Set tɔwo o, woawo wonye alẽkplɔla gblɔewo. Gake Set ƒe
viwo wonye mawuvɔl̃awo. Ke Kain ƒe viwo ya wonye aɖaŋudzelawo
ɖaa, ame kɔkɔwo, dzɔdzɔmenunya, dɔktawo kple ame ŋkutawo.
Esia le teƒe. Nenema Biblia gblɔ, minyae, Eyae fia nu nenema. Eye
wonye mawusubɔlawo ƒã, gake wotsrɔ̃ le nuwuwu. Míezu nunyalawo
to suku dede me, axɔ sukununya, kple bubuawo, míezu nunyala,
dzeaɖaŋuwo, eye míate ŋu awɔ nuwo agblɔ nyawo, eye ɣeaɖewoɣi
la aƒo nu wu amesi yɔ fũ kple Gbɔgbɔ. Ɖe Yesu megblɔ be, “Xexeame
viwo dze nunya wu Fiaɖuƒea me viwo o mahã”? Tsã ɖe, elabena
woawo, to woƒe ahɔhɔ̃ me la woate—te ŋu aƒo nu eye woadze aɖaŋu

wu aƒo nu wu, eye woatsɔ Ŋɔŋlɔawo atsaka Esia be woawɔe be
Wòagblɔ nusiwo Esia megblɔ o.
95 “Oo, menye Esia gɔme enye ma tututu o.” Ne amea ɖe gblɔ
nenema la, te ɖokuiwò ɖa le eŋu. Mawu kpɔna Eƒe Nya la dzi,
minyaa, Biblia gblɔe. Woŋlɔe pɛpɛpɛ alesi dze be Wòanɔ. Mikpɔea?
Azɔ, Wodae ɖi le mɔnua ɖe dzi bene wòaflu ame, alo bene nunyala
nakli nu le Eŋu. Ele gblɔe ale gbegbe, eyatae woklia nu le Eŋu ɖo.
Mikpɔea? Esɔ gbe.
96 Nunya siawo katã kple nusiwo woate ŋu ali kɔ, hã, gake esia
tso…dzidzi ma tso anyime, le anyigba sia dzi. Etso anyigba dzi, eye
wòtsi tre ɖe Mawu ƒe Gbɔgbɔ ŋu. Dzidzi gbãtɔ, si wɔ mí be ʋãʋã le
mía me le afisia la, wɔ mí amesiwo ŋu ku le, le nuvɔ̃ ƒe dɔwɔna le
abɔa me la ta, si wɔ be ame va xexeame to nyɔnu dzi. Eye ame nyɔnu
tɔ dzidzia la eƒe agbe le kpuie, gake ame Kristo tɔ dzidzia ya nye
Mavɔmavɔ. Hiob gblɔ be, “Ame nyɔnu tɔ dzidzia la eƒe agbe le kpuie
eye fuɖeɖe yɔe fũ.” Mide dzesii, gake ame Kristo tɔ dzidzia la, ele
be woadzi tso Dziƒo. Azɔ, gake ame si wodzi tso anyigba la, eva zu
nunyala eye kloe ate ŋu adze aɖaŋu wu.
97 Mikpɔ ale gbegbe abosam dze aye ɖa, eflu nunɔla ɖesiaɖe si va
anyigba dzi. Ewɔe kakaɖedzitɔe. Eflu ame, egale ewɔm kokoko. Ɛ̃ ɖe,
ewɔe kakaɖedzitɔe. Edze aye, gake ezɔ va eƒe aɖikatɔ la gbɔ, gbeɖeka,
Amesi ɖu edzi la. Eye nu ɖeka si dze be míawɔ lae nye be míaziɔ̃ ɖe
Eyama ŋu, Eɖu edzi vɔ xoxo. Mikpɔea?
98 Gake etso anyime, eye esia, nunya sia si amegbetɔ likɔ be wòatsɔ
ɖo kpe edzi ne yeafia nusiawo katã la nusita wòle be ame nawɔ esi eye
ame nawɔ ekemɛ, enye nusi to vovo eye wònye aɖikã (ŋutilãme susu)
na Mawu. Ŋɔŋlɔ la gblɔ nenema. Nyateƒee. Meku ɖe alesi gbegbe
wodze aɖaŋue o, woate ŋu atro gboe. Medi be amea ɖe nafiam afisi
Mawu ɖo ɖoɖowɔha aɖe kpɔ le alo na gbe na ɖe le, negbe dzaa nusi
bu fɔ̃ esia le Biblia me afii. Meku ɖe alesi gbegbe woate ŋu adze
agbagba adze aɖaŋue o la, eto vovo! Aleke gbegbe nunya ate ŋu atɔ
te wòaʋli nya wu wò, eye wòana nàɖo seselelãme sue ma to egbɔgblɔ
nawò me, gake etsi ɖe ɖe Ŋɔŋlɔawo ŋu.
99 Amea ɖe gblɔ nam be, “Nɔviŋutsu Branham, nu ɖeka li si metsɔ
tsitre ɖe ŋuwò.” Ebe, “Ènye Yesu Ɖekatɔ.”

Megblɔ be, “Nyemenyee o. Nyemele ɖoɖowɔha aɖeke me o.”
100 Dzikpɔla si tso dukɔ aɖe me dɔ ame ɖa, nyitsɔ si vayi, eye wògblɔ
be, “Amea ɖe gblɔ nam be ènye Yesu Ɖekatɔ, Nɔviŋutsu Branham.”

Megblɔ be, “Emae akpasaga. Enye alakpa.”
101 Egblɔ be, “Wogblɔ nam bena èxɔ lɔlɔ̃ agbãdzo dzi se, be ŋutsuwo
nadzo le wo srɔw̃o gbɔ aɖadi…” Azɔ, mikpɔea, esia nye abosam ƒe
aʋatsokakawo sɔŋ ko. Minya nenema.
102 Megblɔ be, “Metsi tre ɖe numawo ƒomevi si mele ŋɔŋlɔã me o la
ŋuti blibo! Mexɔ kɔkɔenyenye kple dzadzɛnyenye dzi se. Mexɔ se be
ŋutsu le babla ɖe srɔã ŋu zi alesi wole agbe.” Mele be naɖee ne medo
gbe ɖa gbã o.

103 Ke mi Yesu Ɖekatɔwo, Yesu Ɖeka ƒe hatsotso la, nyemeɖo naneke
tsitre ɖe wo ŋu o, woawo hã wonye hatsotso aɖe ko abe hatsotso
ɖesiaɖe ene, na nyea. Gake womenyrɔã ame nyuie o, wonyrɔã ame
na gbugbɔgadzi. Mexɔ se be wogbugbɔa mí dzina kple Gbɔgbɔ Kɔkɔe,
menye kple tsi o. Mezãna Yesu Kristo Ŋkɔ le nyɔnyrɔ̃ wɔwɔ me, eye
Ŋɔŋlɔ bubu mele Biblia me si ade megbe…si awɔe woatsi tre ɖe ŋu o.
Amea ɖeke mele Biblia me si wonyrɔ̃ kpɔ le “Fofo, Vi, Gbɔgbɔ Kɔkɔe”
ƒe ŋkɔ me o. Medi be amea ɖe nava fiam teƒe ɖeka ko si wonyrɔ̃ ame
ɖeka pɛ le nenema. Ekema, ne mele ŋɔŋlɔa me o la, midzudzɔ ewɔwɔ!

Migblɔna be, “Eya mewɔ naneke tovovo o.”
104 Ewɔ na Pauo ya. Ede se na wo be woaganyrɔ̃ wo ake, le Yesu
Kristo ƒe Ŋkɔ me, eye emegbe woaxɔ Gbɔgbɔ Kɔkɔe. Eye Paulo
gblɔ bena, “Ne mawudɔla aɖe tso Dziƒo,” Galatiatɔwo1:8, “va, fia
Nyanyuie bubu la,” wu esi yefia la, “mina nezu busu.”
105 Mikpɔea, enye kɔnyinyi. Meƒo nu na ame ŋkuta aɖe eteƒe medidi
o. Ebena, “Nɔviŋutsu Branham, nyemate ŋui o. Menya be Esɔ gbe,”
ebena, “gake nuka mate ŋu awɔ le Eŋu?”

Megblɔ nɛ be, “Wɔ ɖe Edzi!”
Egblɔ be, “Tsyo, bubu le—le ŋunye le míatɔwo dome.”

106 Megblɔ be, “Gake nye ya medi bubu le Mawu gbɔ, eyata wɔ ɖe
Eƒe Nya dzi. Ele na wò be nawɔ wò tiatia, ne nàsu bɔ Mawu loo
amegbetɔ?”
107 Gake woɖo woƒe ɖoɖowɔhawo, ɖo nyagbɔgblɔ siawo ɖe wo me,
hekplɔe ɖo tẽ. Zi gbãtɔ si wozã esia enye le Roma Katoliko hamea
me. Esia le teƒe. Mele amea ɖe dim si afia nu bubum. Nye hã, mexlẽ
ŋutinya, minyae. Eyata miɖo ŋku dzi bena, ema nye Katoliko ƒe
amenyɔnyɔ,̃ eye amesiame si wonyrɔ̃ nenema la wonyrɔẽ ɖe Katoliko
habɔbɔ me. Maɖo kpe edzi hafi zã la nawu nu, ne Aƒetɔ la lɔ.̃ Ele teƒe.
Susu ma tae wòle be miatrɔ agbɔ.
108 Menye Yesu Ɖeka o. Azɔ, ame nyui geɖewo le Yesu Ɖeka ƒe
hamea me. Ame nyui geɖewo le Mawu ƒe Ƒuƒeƒeawo me, Mawu
ƒe Hame, Metodiste, Baptiste, Presbiterian, kple Katoliko. Gake wo
dometɔa ɖeke menye Hame la o, wo dometɔ ɖeka pɛ hã o. Amewo
ɖekaɖeka ɖesiaɖe wole wo dome afima si le Hame la me. Gake menye
kɔmahatsɔŋkɔ ma si le wo si lae wɔ wo wonye Hame, abe alesi amewo
le agbagba dzem be yewɔawɔe nenema o. Mesɔ gbe o. Esusɔ vie
míaɖiɖi ahana Ŋɔŋlɔa ɖewo mi le ɣeyiɣi ʋea ɖe me.
109 Ɛ,̃ be ʋaʋã nanɔ mewò le anyigbadzi la, ele be wòadzi wò
dzɔdzɔme me be nàte ŋu anɔ ʋãʋãm, eye dzidzi ma ƒomevie
wɔ mí nunyalawoe abe alesi megblɔ ene. Mikpɔea? Eye míezu
aɖaŋudzelawo, ame nyanuwo, míaƒe tamenunya na esiawo mí. Gake
miɖo ŋku dzi be dzidzi ma la, eƒe gɔmedzeƒea ke gɔ̃ hã, nye akpasaga.
Enye anyigbadzitɔ eye etsi tre ɖe Mawu ƒe Nya ŋu, aɖaʋadzedze na
Mawu kple Eƒe ɖoɖo la, amemanyanu na Mawu ƒe ɖoɖo. Ne mele
nenema o la, anye ne Nikodemo anya nu wu nusi Yesu nya tso Eŋu.
Mikpɔea? “Wò si nye nufiala le Israel?” Mikpɔea? Mikpɔ afisi miaƒe

kɔmahatsɔŋkɔ la ɖota ɖoa, afisi miaƒe ame ŋkuta dzeaɖaŋu siwo va
kpea ta hetana woƒe ɖoɖowo, heɖoa wo anyi la lea?
110 Mina magblɔ nya sia na mi. Ɣesiaɣi si Mawu dɔ Kekeli ɖo ɖe
anyigba dzi la, kuɖe nane ŋu le Ŋɔŋlɔ me la, woƒua du kpakplii
enumake. Eye kasia ame ma dzo ko la, wowɔa ɖoɖowɔha tso eme. Eye
tete wowɔa ɖoɖo kplii ko la, medi be mabia blemanyaŋlɔla ɖesiaɖe
(si le afisia fifia, alo si le esem le nyaƒoka dzi) be woava tsɔe afiam.
Le ɣeyiɣi ɖesiaɖe si me ame wɔ hame aɖe ɖoɖowɔhae la, ekuna
enumake le afima eye mefɔña gbeɖe ake o. Etsi tre ɖe Mawu ŋu. Etsi
tre ɖe Ŋɔŋlɔawo ŋu. Eyata metsi tre ɖe eŋu. Nusinu si ŋuti Mawu
tsitre ɖo la, ne Mawu le menye la, ekema matsi tre ɖe nusi ŋuti
Mawu tsitre ɖo. Eƒe futɔ enye nye futɔ. Eƒe Hame enye nye Hame.
Eƒe Agbe enye nye Agbe. Etsɔ Eƒe Agbe na, Etrɔ zu nye ale be nye la
to Eƒe amenuveve me mate ŋu azu abe Eyama ene. Mikpɔea? Míeɖɔli
teƒeawo. Etrɔ zu nuvɔw̃ɔla abe nye ene heku ɖe tanye, ɖe nye teƒe,
ale be mate ŋu azu Mawu ƒe vi abe alesi Eyama nye ene.
111 Azɔ mikpɔ afisi miaƒe kɔmahatsɔŋkɔ la ɖo xoxoa? (Míekpɔ dze
egɔme haɖe o.) Wodze nunya le xexeame ƒe nunya me gake woku na
Mawu ƒe ɖoɖo! Azɔ mina míatrɔ kpɔ megbe, atɔ ɖe afisia sẽ ko.
112 Adam to vovo le Mawu ɖoɖo ŋu, elabena meɖo to Nya la o.
Edze agbagba wɔ nutsyɔnu na eɖokui, mawusubɔsubɔ. Ekpɔ gege,
eye ekpɔa gege kokoko, nusi ame dze agbagba wɔ. Nimrod da ƒu.
Kora tsrɔ.̃ Nuka wonɔ didim be yewoawɔ? Wowɔ ɖoɖowɔha.
113 Eye le esia megbe, esime wowɔ ɖoɖo na wo ɖokuiwo mlɔeba la,
Yesu kpɔ wo be, woku! Gblɔ bena, “Ŋku le mia si ke miele nu kpɔm
o. To le mia si ke miele nu sem o.” Mikpɔea? Egblɔ be, “Mienye
ŋkuagbãtɔ, siwo le ŋkuagbatɔwo kplɔm. Ne ŋkuagbãtɔ le ŋkuagbãtɔ
kplɔm la, ɖe woa kple eve maɖadze ʋe me oa?” Egblɔ bena, “Ènye
nufiala le Israel, eye mate ŋu ase nusi enye dzidzi yeye me oa? Nenye,
ɖe minɔ adzɔge le kɔnyinyi mawo ŋu, helé ɖe Nya la ŋuti la, anye
ne mianya bena megbɔna be mana gbugbɔ gadzi amewo. Anye ne
mianya Nye ŋkeke. Ne ɖe mienya Mose la, anye ne mianya Nye hã.
Mose ƒo nu le Ŋunye hegblɔ bena Megbɔna, ke Nye nye esi! Eye ne
Nyemewɔ dɔ siwo Mose kple nyagblɔɖilawo gblɔ bena Mawɔ o la,
ekema migaxɔ Dzinye se o. Ne Nyemele Mawu ƒe dɔwo wɔm o la,
ekema migaxɔ Dzinye se o. Gake ne miate ŋu axɔ Dzinye se, abe
Ame ene, ke ne miate ŋu axɔ Dzinye se o elabena Menye Ame hele
Mawu ƒe dɔwo wɔm o la, mixɔ dɔawo dzi se elabena woawoe le ɖase
ɖim le nusiwo wɔm Mele la ŋu.” Mikpɔea?
114 Ke le ɣemaɣi me, abe egbe ene la, ne ɖe Wòle agbe le anyigba dzi
egbe la, ɖeka anɔ Mawu ƒe Ƒuƒoƒewo si, ɖeka anɔ Ɖekanyenye si, eye
Yesu aɖe anɔ ame ɖesiaɖe si. Kakaɖedzitɔe la, woƒe kɔmahatsɔŋkɔwo
woaxɔ bɔlua dzoe. Mikpɔea? Ne menye yee laxɔe o la o, ekema
womele me o. Anɔ nɔviwɔwɔ me mam.
115 Meɖo ŋku ŋutsuvi sue aɖe dzi si ŋkɔ enye “Little David.”
Ezu ŋutsu heɖe srɔ,̃ fifia, mesusu be ƒome le esi. Meɖo ŋku dzi
esime wòdze egɔme gbã la. Meyi ɖe St. Louis. Mese ŋutsuvi sue

mawunyagblɔlawo ŋkɔ, bena atso ayi afima agblɔ bena, “Yesu,
ŋutsuvi sue, si wodzi ɖe lãnuɖuɖaka me. Danye, nukae enye nya
kpɔtɔea?” Gake menye ŋutsuvi sue ma ya o. Eɖea eƒe kotu, atia
nuxexlẽ eye wòagblɔ mawunya. Gake nuka wònye? Ezu be enye Yesu
Ɖeka tɔ. Efofoa, Am. Walker, nye Yesu Ɖeka me nɔla. Nukaŋutie,
Ƒuƒoƒeawo mete ŋu tsɔ esia o. Ele be woawo hã nakpɔ Dawid sue
aɖe. Tsyo, ame mamlɛawo hã nakpɔ Dawid suea ɖe na wo ɖokui.
Eye gbeɖeka esi ŋutsuvi sue la nɔ takpekpe wɔm le Florida la,
eyɔm be mava kpe ɖe ye ŋu. Eye nye kple Nɔviŋutsu Moore mieva
xlẽ nyadzɔdzɔgbalẽ la ƒe axa gbatɔ eveawo katã, si menye naneke
wu Dawid suewo ɖeɖe o, hame ɖesiaɖe kpɔ Dawid sue aɖe. Oo,
dzɔgbenyui! Nukaŋutie, ne ɖe Mawu ƒe hamemegãwo ƒe hatsotso la
de dzesi nunana si le ɖevi sue ma me la, anye ne akplɔ luʋɔ akpe
nanewo va Fiaɖuƒe la me, mikpɔea; agblɔ nɛ be neŋlɔ be eƒe kɔnyinyi
kuɖe ame kple nu sue sia tɔgbewo ŋu. Mawu tsɔ nunana de eƒe agbe
me, miwɔ eŋudɔ!
116 Esime woɖe Mawume dɔyɔyɔ ɖe go gbã la, amesiame xɔna
seselelãme le eƒe asiʋlo me eye wòate ŋu ase dɔlélewo ƒe ʋẽʋẽ.
Eye, oo, míatɔwo! Nukaŋutie? Ele be woawɔe, woƒe ɖoɖowɔha la
le dusisia ƒe megbe. Mikpɔea, mitsɔ miaƒe ɖoɖowɔhawo ɖo ŋgɔ na
Mawu ƒe ɖoɖo, miesusu be ele nenema. Gake Mawu na be Eƒe Hame
la le ŋgɔgbe yim nenema ke ko, Ŋutilã makpɔmakpɔ la. Womeɖo na
Ema me o, ɖe wodzina ame ɖe Eme.
117 Wodze nunya le xexeame ƒe nunya me, gake woku le Mawu ƒe
ɖoɖo me. Migblɔe nam, azɔ. Gblɔe nam, azɔ. Àte ŋu agblɔe na wo
aɖo kpe edzi na wo be wowɔ vodada, kpakple Mawu ƒe Nya kple
ŋugbedodo, gake kokoko la womakpɔe o. Mate ŋu atsi tre ɖe afisia
tututu atsɔ Nya la afia mi bena kɔmahatsɔŋkɔ nye vodada. Mate ŋu
afia mi bena kredo siwo le mia si egbe la nye vodada, mikpɔea, hame
ƒe kredo siawo. Aɖe fia be enye vodada, ke woagblɔ be, “Enyo, wofia
mi be míaxɔ nusia dzi ase.” Miele ekpɔma, le nye nukpɔkpɔ nu la,
enye—enye lã ko, ne mienya nusi gblɔm mele la, lã si tukpe naƒo
ko. Ɛ̃ ɖe, ele teƒe. Womate ŋu kpɔe o. Yesu gblɔ bena, “Miawo, mia—
miate ŋu akpɔe o, bene miava Gbɔnye eye miakpɔ Agbe o.”
118 Nikodemo enye ma, nye bubume, amegã aɖe, bishof le eƒe hamea
me, ame xɔŋkɔ, si amesiame lɔña, ke eva Yesu gbɔ eye menya nu fũ
kuɖe Agbe ŋuti tsɔ—tsɔwu naneke o. Menya naneke tso Eŋu o esime
Yesu ka mo nɛ ɖe eta, gake eɖi anukawaɖe gbegbe be wòva. Ame
susɔewo mele vava ge ŋutɔ hã o. Wonɔ adzɔge kpakple nunɔla gãwo
kple Bishof kple Esi-kple-esi eye Esi-kple-esi. Mikpɔea? Wonɔ adzɔge
kpe ɖe wo ŋu, hetsɔ woƒe amegãwo ƒe kɔnyinyiwo boŋ wu be woaɖo
to Mawu ƒe Nya.
119 Azɔ, miate ŋu agblɔe na wo, womaɖo toe o. Àte ŋui tututu…Ɖe
miate ŋu abui…Medi be mabia nyaa ɖe mi se. Nyemele esia gblɔm
abe busubɔbɔ ene o. Azɔ, nɔviwo miɖo to nyaƒoka la, Nyemele esia
gblɔm abe busubɔbɔ o. Ɖe miate ŋu abu be mayi xexe afima, eye—
eye xevi si le ati me abiam be, “Aleke nànɔ zɔzɔm le xexeame anɔ
tsatsam alesi nèle ewɔmi? Agbe le menye, nye nye xevi si le ati sia me

mahã”? Ate ŋu aɖo kpe dzi be agbe le me, gake enye esi tɔgbe menyo
o. Ne edi be yeazɔ aɖi tsa la, mɔnu ɖeka si li be wòate ŋu aɖi tsa lae
nye, nukpɔkpɔ, nuɖɔsekpɔ, seselelamẽ, nuʋẽʋẽse kple nusese, ne ate
ŋu aƒo nu eye wòagblɔ nam ahabiam nenema la, mɔnu ɖeka si li lae
nye be, ele nɛ be woadzi eya hã alesie wodzim. Amen. Mate ŋu ase
egɔme akpɔ gbeɖe to mɔ bubu dzi o. Gake ne wodzii abe alesi wodzim
la, ekema anya nusiwo menya. Amen. Oo, míatɔwo! Ɛ,̃ amegã. Màte
ŋu agblɔ na xevi ma si le ati me alesie míeʋãna hele agbe o, ele be
wòaxɔ agbe si ƒomevie le mía me hafi ase egɔme. Nenema ke wòle
kple Gbɔgbɔ la! Nenema ke wònye kple Gbɔgbɔ la, ne menye nenema
o la mate ŋu ase Egɔme o. Mehiã be nàdze agbagba be yeaɖe Eme o,
ɖeko nàva Egbɔ gbã. Elabena, “Ne womegbugbɔ dzi ame o la, mate
ŋu akpɔ Mawufiaɖuƒe la gɔ̃ hã o,” nenema Wògblɔ, eyae nye be, “ase
Egɔme.” Ele be woagbugbɔ wò gadzi hafi ko nànya Esia.
120 “Enyo,” nàgblɔ be, “Wogbugbɔm gadzi.” Eye ègbe Nya laa? Aleke
nàte ŋui? Wò ŋutɔ wò agbe la le kpeɖoɖo dzi nam le eŋu, wò ŋutɔ wò
hatsotso si me nèle la, xevi siwo to fu ɖeka. Mikpɔea? Milala vaseɖe
esi míage ɖe nenem nuawo me le minuti ʋea ɖewo me, mikpɔea.
121 Miva kple Gbɔgbɔ la. Aleke nàte ŋu agblɔ Gbɔgbɔme nuwo na
amesiwo womedzi le Gbɔgbɔ me o mahã? Ele be woadzi wò le Gbɔgbɔ
me bene nàse Gbɔgbɔme nuwo gɔme. Ɖe…Yesu gblɔ bena, “Ya la le
ƒoƒom afisi ke wòlɔña, ke mate ŋu anya afisi wòtso alo afisi woyina o.”
Mikpɔea? Nenema ke enye amesiame si wodzi le Gbɔgbɔ me, womate
ŋu agblɔe na wò o. Amesi wodzi le Gbɔgbɔ me la mebua tame aɖeke
o, eɖea asi be Mawu nawɔ susuɖeɖea.
122 Mibu be mate ŋu anɔ tsitre ɖe nyagblɔkpedzi le afisia, aɖe susu
agblɔ na ame aɖe le megbe afima be, “Eƒe ŋkɔe nye John Doe eye etso
teƒe ale-kple-ale, ewɔ nusia. Ke eɖe nyɔnu bubu le tsã, ƒe blaeve enye
si va yi, eye wòdzi viwo le nyɔnu sia ƒe dɔme. Ele nɛ be wòatrɔ dzra
nusia ɖo, awɔ numa,” ɖe miesusu be, to susuɖeɖe me, mate ŋu awɔ
numa? Nunya ma ƒomevi aɖeke mele dzidzi anyigbadzitɔ sia me na
numa o. Ewu ema. Ele be wòatso Dziƒo. Ekema ne Gbɔgbɔ la dzi wò,
tso Dziƒo la, Agbe si nɔ Eyama Amesi wɔ nenem nusiawo me la, gblɔ
be, “Dɔ siwo wɔm Mele la, miawo hã miawɔe.”
123 Ele be woatrɔ wò dzidzi la. Ɖe woble wo. Àte ŋu ado aɖeyeyewo,
àte ŋu ati kpo ayi agbɔ, àte ŋu ado ɣli, àte ŋu awɔ esia, ema, kple
ekema katã, àte ŋu anye ha—hamevi wɔnuteƒe. Nenema ke enye
Nikodemo, mikpɔea, gake ehiã dzidzi la. Ke ne ègbe nu le Nya la
gbɔ, hedze agbagba be yeada Esia ɖe teƒe bubu eye awɔ nane le
Esia ŋu, akaka Esia katã nenema la, ekema…Yesu gblɔ be, “Dzesi sia
lakplɔ amesiwo xɔe se la ɖo. Miheyi ɖe xexeakatã me ne miaɖe gbeƒã
Nyanyui la na nuwɔwɔ ɖesiaɖe.” Zi alesi wogale Nyanyuia gblɔm ko
la, dzesi siawo akplɔe ɖo. Migblɔe fiam afisi Wòɖe esia ɖa le le hamea
me. Mifiam Ŋɔŋlɔ si me Wògblɔ le be, gblɔ le kpɔ be, “Kaka vaseɖe
esi.” Egblɔ bena, “Na xexeame katã kple na nuwɔwɔ ɖesiaɖe!”
124 Ɛ,̃ ele nawò be nàxɔ Agbe si ƒomevi le Eme, hafi ko nàte ŋu anɔ
Eƒe Agbe. Eye ne èkpɔ Eƒe Agbe la, ekema ànya Eƒe Nya la. Ele teƒe.

“Ne Eya,” ame ŋkɔteƒenɔnya, menye susuɖeɖe o, menye nususukpɔ
o, menye seselelãme o, ke boŋ “ne Eya, Gbɔgbɔ Kɔkɔe, va la, Aɖe
le nusiwo Megblɔ na mi la me, eye wòaɖe wo afia mi, eye wòagblɔ
nusiwo lava va la afia mi.” Emae nye dzidzi la. Emae nye kpeɖodzi
be Nya la Ye. Eye ne amea ɖe gblɔ be yexɔ Gbɔgbɔ Kɔkɔe, ke wògbe
nu le Mawu ƒe Nya gbɔ Hetsɔe ɖo teƒe bubu la, aleke Gbɔgbɔ Kɔkɔe
ate ŋu agbe nu le Eya Ŋutɔ ƒe Nya gbɔ? Azɔ mitsɔ ɖoɖowɔha ɖeka
fiam si le Nya la me. Mikpɔe vɔ. Mikpɔea? Esɔ gbe.
125 Ɖe miate ŋu abui kpɔ be asitsala aɖe…Azɔ aleae míaƒe hame la
tsi megbe esi. Ɖe miate ŋu asusu asitsala aɖe si dze asi tsatsa gɔme
le míagbɔ afisia, wònye…wònye asitsatsa aɖe si ɖea vi nyuie vavã,
eye wòle nɛ be wòadi kpekpeɖeŋu kaba ŋutɔ, ke wòyi ɖe amekuku
gbogboa ɖewo gbɔ, ŋutilã kukuwo, gblɔ bena, “Ɖe mialɔ̃ ava wɔ dɔ
kplima?” Woamawo maɖe vi aɖeke nɛ o.
126 Susu ma tae ɖoɖowɔha megafɔna ake gbeɖe o. Mikpɔea?
Dzimaxɔse kuku gbogboa ɖe si ƒo wo ɖokuiwo nu ƒu sigbe Nimrod,
sigbe Kora, sigbe keke va yi le agbenɔɣia me ene. Aleke woate ŋu…
Mezã numa kpɔ o, mezã ɖoɖowɔha kpɔ o. Mate ŋu awɔe o. Xoxo la
esia le Mawu ƒe lɔlɔñu godo vɔ, eto numa ŋuti xoxo. Asi magate ŋu
atui o, womagate ŋu adii akpɔ o.
127 Aleke nàte ŋu azɔ yi amea ɖe si mate ŋu aʋã o la gbɔ, si ƒe lãme tu
keŋkeŋ tso ta, asi kple afɔ, eye nàgblɔ nɛ be yedi be nete afɔ duɖime
na ye, netsɔ dzidodo ʋu du sia, neɖe aga…Mikpɔea? Aleke woate ŋu
awɔ esia esi ame la mate ŋu aʋã o, eƒe lãme tu mahã? Ele na wò be
nàɖe lãmetutu la ɖa le eme, gbã, ekema ate ŋu aƒu du.
128 Emae nye nusi hiã ɖoɖowɔha la, eyae nye Mawume dɔyɔyɔ.
Oo, míatɔwo! Mebu be nyemakpɔ…nyemaɖi nyahela o. Mikpɔea,
nyemele nya hem o, gake ne gatagbadzɛ meƒo ɖe eme sesĩe o la ehona
bɔbɔe. Mikpɔea? Eyatae Gbɔgbɔ Kɔkɔe mate ŋu azã kɔmahatsɔŋkɔ o.
Kasia wò…
129 Miɖo ŋku dzi, mexɔe se be Martin Luther xɔ Gbɔgbɔ Kɔkɔe.
Madamadatɔe. Ɖewohĩ menye le dzidzeme si me Wòle egbe la o,
elabena Wometsɔe na o. Míekpɔ esia va yi, mi amesiwo tso agbadɔ
la me, le taflo dzi afii. Gake exɔ Mawu dzi se, “eye amesi xɔe se la
Agbe mavɔ le esi.” Nyemebu kpɔ be amea ɖe li si xɔ numa dzi se abe
nye ene o, vaseɖe ŋdi sia, esi meɖo to Charles Fuller esime menɔ mɔ
dzi yina. Eya hã, xɔe se, bena gbugbɔgadzi la menye Gbɔgbɔ Kɔkɔe ƒe
amenyɔnyrɔ̃ o. Gbugbɔgadzi enye woadzi ame. Gbɔgbɔ Kɔkɔe enye
amenyɔnyrɔ.̃ Mikpɔea? Esɔ gbe.
130 Azɔ míekpɔ bena ele na amesia be wòagbugbɔe gadzi hafi ko
wòate ŋu aʋã. Esɔ gbe, be woadzi le ŋutilã me, ekema xexeame ƒe
nunya anɔ asiwò. Eye xexeame ƒe nunya ɖoa to eƒe nufiala ŋutilãme
tɔ la. Nenemae. Ema tututu tae amesi mexɔ gbugbɔgadzi o, ne egblɔ
Mawu Nya nɛ la, woaɖo to woƒe bishɔf o, woƒe dzikpɔla alo woƒe
ɖoɖowɔha, tsɔwu Agbe Nya la. Nukaŋutie? Menya nu bubu wu
ema o. “Tsyo, minyaa, gbeɖeka la mate ŋu ava zu dzikpɔla.” Tsyo,
Nikodemo nye nufiala. Ema gawu dzikpɔla, ema gawu e—e—kplɔla,

ema gawu, eya ya nye nufiala le Israel. Mikpɔea? Ɛ,̃ eye wònye
ameŋkuta gã, enɔ hatsotso sia me gake menya nu tso Mawu ŋu fũ wu
naneke o. Mikpɔea? Nusi katã wònya la nye ŋutinya aɖe ko.
131 Viɖe ka anye ŋutinyame Mawu ne Meganye eyama ke egbe o?
Viɖe kae le Mose ƒe Mawu ŋu ne Meganye Mawu ma ke egbe o? Viɖe
kae le Mawu aɖe si ate ŋu aɖe amea ɖe le atsitsoga ŋuti la ŋu si mate
ŋu aɖe amesi le nɔnɔme ma ke me egbe o? Abe alesi megblɔnɛ kokoko
ene be, “Viɖe ka wònye be nàna bliku nyuiwo kple amenyinuwo wò
akpakpaxe, be eƒe axadawo nakpɔ ŋusẽ nyuie ne eƒe fuwo nanyakpɔ,
eye nàtsɔe ade xadza me mahã?” Nyemekpɔe o. Ate kpɔ be yeaƒo nu
nɛ tso ŋusẽ kple etɔeawo ƒe Mawu ŋuti, eye nalé te ɖe ɖoɖowɔha
aɖe me si ke mexɔ numa ƒomevi dzi se gɔ̃ hã o. Mikpɔea? Nua katã
do le fli me. Susu ma tae wòkpɔ gege, eku. Màte ŋu azãe o. Mawu
mezãe kpɔ o.
132 Mibu eŋu kpɔ, Gbɔgbɔ Kɔkɔe mewɔe, le ɣeaɖeke ɣi kpɔ, be ezã
ɖoɖowɔha o, mele afiaɖeke le Ŋɔŋlɔa me loo le ŋutinya me o. Ne
amea ɖe li le nyaƒoka sia sem, alo le afisia, si ate ŋu afiam teƒea ɖe
si Gbɔgbɔ Kɔkɔe tsɔ ɖoɖowɔha aɖe heɖe zɔ kplii le anyigba dzi la,
neva gblɔe nam. Medi be miagblɔe afiam ŋutinya gbalẽ si me woɖee
tsoe. Minya bena mele Ŋɔŋlɔa la me o, eyata medi be miatsɔ ŋutinya
si me woɖee tsoe la fiam. Mawu mezã numa ƒomevia ɖeke kpɔ o.
Ezãna ame ɖeka kolia, ɖaa.
133 Esɔ gbe, woadzi ame le Gbɔgbɔ la me. Azɔ, ne wodzi ame le
ŋutilã me, eye wòxɔ xexeame ƒe nunya la, nunya la aɖo to eƒe nufiala
ŋutilãmetɔa. Woadzi ame le Gbɔgbɔ me enye be woaɖo to Biblia
ƒe nufiafia eye woaxɔe se, to Gbɔgbɔ Kɔkɔe dzi. Eye amesi wodzi
le Gbɔgbɔ me la aɖo to Mawu ƒe Nya meku ɖe nusi kɔnyinyi aɖe
agblɔ nɛ la ŋu o. Nua koe nye ma. Wògbugbɔ mi gadzi, eyatae miele
ekpɔm ɖo. Anɔ ɖoɖowɔha ɖe me, atsɔ miaƒe mɔkpɔkpɔ katã ada ɖe
ema dzi la…
134 Azɔ, nyemele gbɔgblɔm be amesiwo le ɖoɖowɔha me la womekpɔ
gbugbɔgadzi o. Azɔ, maɖo ema gbɔ le minuti aɖewo me, ne Aƒetɔ
la lɔ.̃ Kakaɖedzitɔe, wokpɔe, gake wonye ame ɖekaɖekawo. Menye
be ɖoɖowɔha la wogbugbɔ gadzi o; ame ɖekaɖeka siwo le eme le
afima la woawoe wogbugbɔ gadzi. Gake ɖeko ɖoɖowɔha la klãe ɖa
tso Mawu gbɔ, eya katã ko wòwɔna: domekaklã. Esɔ gbe. Meku ɖe
ŋutilã ŋu o, kɔmahatsɔŋkɔ fiaa nu ŋutilã, etsia tre ɖe Mawu ƒe lɔlɔñu
ŋu ɣesiaɣi.
135 Ame nakpɔ gbugbɔ gadzi gɔme enye be “wodzii tso Dziƒo.” Gbugbɔ
la gɔmee nye be “tso Dziƒo.” Mesusu be minya esia, mikpɔea. Ame
nakpɔ gbugbɔ gadzi gɔme enye be “wodzii tso Dziƒo.” Azɔ, miava kpɔe,
miate ŋu asrɔ̃ nu tso eŋu ne mielɔ,̃ nyagɔmeɖeɖe la. Mikpɔea, egɔme
enye “dzidzi aɖe si tso Dziƒo.” Elabena, wodzi wò le afisia vɔ, azɔ be
woagbugbɔ wò gadzi la ele be woadzi wò tso dziAfisia, be woagbugbɔ
wò gadzi. Ekema Fiaɖuƒe ma kɔkɔ wu fiaɖuƒe sia boo, edzeani wu
fiaɖuƒe sia sãsasã, ale gbegbe be fiaɖuƒe sia zu aɖaʋadzedze na Ema,
eye Ema hã nye aɖaʋadzedze na esia.

136 Abe alesi megblɔna edziedzi la, nye kple srɔñye si le afisia eteƒe
medidi o la miedo go be miayi ɖaƒle nu kpotoekpotoe aɖewo, anɔ
ɣletia ɖewo esi, eye miekpɔ nyɔnua ɖe si do kpoyokpoyo. Ke ema nye
nusi tɔŋku kekeake si miekpɔ le ɣeyiɣi didia ɖe me.
137 Enyo, ŋdi sia la, nyemele esia gblɔm busubɔbɔtɔe o, meɖo to
ɖoɖowɔha gã xɔŋkɔwo ɖeka. Eye nye kple vinye nyɔnuvi la mienɔ
to ɖomi le radio dzi esime míeyina gbedoxɔ aɖe ŋu kɔ ge. Eye ha si
dzim wonɔ la, nye nane ƒomevi si asimesi Ale-kple-ale kpa, hadzidzi
gblẽlẽ mawo tɔgbe si ɖina abe ɖe nyɔnuawo tsi woƒe gbɔgbɔ ʋuu
woƒe mo do ʋusrã ene, evɔ tsyo wobu be emae nye hadzidzi. Ema
nye aƒadodo. Melɔña Pentekoste hadzidzi nyui xoxo mawo, tso dzi
me tẽ. Ɖewo màte ŋu anya hadzidzi kura o, gake wò hã ele ha dzim,
anɔ dzidzɔɣli dom na Aƒetɔ la. Mebu be ema le gbɔgbɔme. Melɔñɛ.
Gake miaƒe gbɔgbɔ tsitsi ma ʋuu miaƒe mo nado ʋusrã la, eye gbea
natsi kekeŋ eye wòagatrɔ gbɔ la, esi ke…Wò ŋutɔ gɔ̃ hã menya nusi
dzim nèle o. Aleke nàkpɔ mɔ be ame bubu nanyae? Yee nye ma. Yesu
gblɔ be, “Míeƒoa nu le nusi míenya la ŋuti.” Esɔ gbe. Esɔ gbe. Nusi
dze be míawɔ la enye be míadzi nusi míenya le míaƒe dzi me, nusi
míesena le mia me.
138 Eye esi wowu enu la, vinye nyɔnuvi la srɔ̃ saŋku ƒoƒo, eye wògblɔ
be, “Nɔviŋutsu,” egblɔ be, “ema nye ha si me he vavã.”
139 Megblɔ be, “Ɛ,̃ gake ame nenie le hadziha ma si de ame blaatɔ̃
sinu la dome siwo miebu be sigareti le ʋeʋem le wo ŋu? Ame nenie le
hadziha ma dome miesusu, le zã si va yi me esi wònye Memleɖagbe
zã me, womeno amedomenɔnɔ ƒe aha via ɖe o mahã? Nyɔnu neni
woe le wo dome afima si ɖakpakpa le ta na? Ame neni woe nusisi
le mo na, esime hamea ƒe kplɔla gblɔ ŋkeke ʋeea ɖewo va yi be,
‘Mawu wɔ xexeme si ganyakpɔ wu esime Wòɖe nusisi toe’?” Ɣekaɣie,
míenyae bena nyɔnu ɖeka koe le Biblia si sisi nu ɖe mo, eye Mawu
tsɔe na avuwo woɖu. Ke míawo la, amesiame si nya nane kuɖe hamea
ŋu eye kuɖe trɔs̃ubɔlawo ŋuti la, enya hã bena nusisi nye trɔs̃ubɔbɔ
ƒe dzesidenu ɖeka, eyae wònyena ɖaa. Ke, hã, nyɔnuwo wɔnɛ. Eye
ŋutsuwo yɔa siga, noa aha, henɔa agbe ɖum. Gake woatsi tre ɖe afima
adzi ha, kple gbe mawo ƒomevi. Míava ɖo egbɔ le minuti ʋea ɖewo
megbe le afii tututu. Esɔ gbe. Anɔ ɖoɖowɔwɔ ƒe susu aɖe me, esime,
dziɖeleameƒo le anyi nɔ ge le Ʋɔnudrɔg̃be, le nye nukpɔkpɔ nu.
140 Be woadzi wò tso Gbɔgbɔ me la, enye be nàxɔe se eye nanɔ agbe
le Gbɔgbɔ me, eyae nye be nàse egɔme ahaxɔ se kple wò dzi bena
Yesu enye Kristo eye Esiae nye Eƒe Nya, bena womagate ŋu atsɔ nya
bubuwo akpe ɖe Eŋu alo aɖe ɖeke le Eme esi ke womaɖe wò ŋkɔ
ɖa le Agbe Gbalẽa me o. Ema nye sesẽtɔ ɖeka. Ne mitsɔ nu ɖeka pɛ
kpe ɖe Eŋuti, le miaƒe kɔnyinyiwo me la, alo miɖe nu ɖeka le Eme
la, ã, Kristo gblɔ, Eyaŋutɔ be, “Woatutu wò ŋkɔ ɖa le Agbe Gbalẽa
me.” Azɔ, midi ɖoɖowɔha, kɔmahatsɔŋkɔ le Biblia me. Miasi ɖa le
eŋu! Esɔ gbe. Woaɖe ŋutilã le me la, kɔmahatsɔŋkɔ ƒe nufiafia tsitre
ɖe Biblia ŋu. Ɛ̃ ɖe. Gbugbɔ gadzi gɔme enye “Dzidzi yeye tso Dziƒo;
wodzii mí tso Dziƒo.” Ekema miezã le nusiwo tso Dziƒo la me. Oo,

míatɔwo! Elabena Eya Ŋutɔe le dɔ wɔm le Eƒe Nya la me to wò, si
nye Eƒe alɔdze, le Weinti la ŋuti me.
141 Susu ma tae Yesu gblɔ be, “Ne Nyemele Fofo Nye ƒe dɔwo wɔm o
la, migaxɔ Dzinye se o.” Oo, kakaɖedzitɔe! Egblɔ bena, “Amea ɖeke
melia yi Dziƒo kpɔ o negbe Amesi ɖi tso Dziƒo va la ko.” Mikpɔ alesi
Wòɖo Nikodemo ɖo le afisia ɖa, esime Nikodemo…Minya, wosusu
be, Eya si nye Ame la, Mate ŋu anye Mawu o. Eye Wògblɔ bena, ke
afima Egblɔ le be, “Amea ɖeke melia yi Dziƒo kpɔ o negbe Amesi ɖi
tso Dziƒo va ko, eyae nye Amegbetɔvi si le Dziƒo fifia.” Ema kpe nɛ
akpa. Aleke wòate ŋu anye be Eya, Amegbetɔvi, naɖi va tso Dziƒo, si
ɖi tso Dziƒo va, nanye ɖeka ma si lia yi Dziƒo, eye Ame ɖeka ma ke
si le tsitre ɖe afisia le xɔ sia tame, hele nu ƒom na Nikodemo la, gale
Dziƒo fifia mahã? Enyo, ɖe wòdze be wòakpɔe be enye Mawu hafi.
Enye afisiafinɔla, afisiafi! Mikpɔea? Gake eya, le eƒe kɔnyinyiwo me
la, menyae nenema o. Gbɔgbɔme susu mele esi o. Ŋutilãme susu sɔŋ,
eyata mate ŋu ase eme o.

Egblɔ be, “Ameka ame gblɔna be Nye Amegbetɔvi la menye?”
“Amea ɖewo gblɔ bena, enyo, ‘Enye Dawid ƒe Vi.’”

142 Egblɔ bena, “Ekema nukata Dawid le Gbɔgbɔ me la Yɔe be ‘Aƒetɔ,’
hegblɔ be, ‘Aƒetɔ gblɔna nye Aƒetɔ bena, “Bɔbɔ Nanɔ anyi ɖe Nye
nuɖusi me, vaseɖe esi Mawɔ Wò futɔwo afɔɖodzinue”’?” Aleke wɔ
Wònye Dawid ƒe Ke kple Alɔ siaa mahã; Eli do ŋgɔ na Dawid, Enye
Dawid, kple le Dawid megbe. Mikpɔea? “Enye Dawid ƒe Ke kple eƒe
Alɔ,” nenema Biblia gblɔ, Dawid ƒe Ke kple eƒe Alɔ siaa. Ke aleke
Wòagate ŋu anye Eƒe Vi? Aleke Wòate ŋu anye Eƒe Aƒetɔ? Biblia gblɔ
be, “Tso ema dzi la womegabia nyaa ɖeke Eyama o.” Mesusu be enye
nu nyuia ɖe, hã. Ɛ,̃ amegã. Esɔ gbe.
143 Wogbugbɔ mí dzi tso Dziƒo. Ekema míezãna, zãna le nusiwo tso
Dziƒo la me, eye, elabena Eƒe Agbe le mía me, esi nye Eƒe Nya si le
kpe ɖom Nya la Ŋutɔ dzi. Gbɔgbɔ si le mia me lae nye Nya la si zu
ŋutilã le mia me. Gbɔgbɔ la bua Nya la ŋu, eye wòzãna le kpe ɖoɖo
Nya la dzi me.
144 Azɔ, Gbɔgbɔ la meʋãna le kɔmahatsɔŋkɔa ɖeke me o. Mekpɔa
ŋudzedze le ɖoɖowɔha wɔwɔ me o, elabena Gbɔgbɔ la Ŋutɔ tsitre ɖe
ɖoɖowɔha ŋu. Ɖoɖowɔhawo dina xexeame nuwo, xexeame ƒe susu,
eye wotuna gbedoxɔ gãwo kple nusiwo ŋuti zrɔ,̃ kple ɖoɖowɔha gã
zɔzrɔẽwo, mawunyagblɔla zɔzrɔẽwo, kple nu bubuwo nenema, kple
ame hatsotso nyuitɔ wu si le dua me. Esime, Gbɔgbɔ la le didim be
yeakpɔ dzi siwo ɖia anukwaɖe esiwo me Gbɔgbɔ la tsi dzimaɖi le be
yeaɖe ɖe go ne yeɖo kpe dzi bena Mawu ƒe Nya ɖesiaɖe nye nyateƒe.
Aleke nàte ŋu, aleke Gbɔgbɔ la ate ŋu awɔ dɔ le ɖoɖowɔha aɖe me
le esime eya le nu gbem, hetsɔ kredowo ɖe Nya la teƒe? Mate ŋu
awɔe o. Eyata, mikpɔea, eku. Mawu meyina teƒe mawo ƒomevi ɖadina
Etɔwo, a—ame hatsotso aɖe si awɔ dɔ Nɛ o, elabena woku xoxo.
Wonye dzimaxɔsetɔwo le Nya la me, alo ke ɖe womanɔ eme afima
o. Mikpɔea? Azɔ, míezãna le nusiwo tso Dziƒo la me. Azɔ, Gbɔgbɔ la

bua Nya la ŋu. Azɔ, ema le teƒe, elabena Gbɔgbɔ la nana Agbe Nya la.
Mikpɔea? “Ŋɔŋlɔdzesi wua ame; Gbɔgbɔ la gbɔa Agbe ame.”
145 Azɔ, esi megbɔna egbe, henɔ ati gã nyakpɔwo kpɔm le ave me, to
kɔkɔwo, siwo le hẽ, ŋutiɖiɖi, gbe damawo tso ɖe wo dome ŋɔtaŋɔta.
Megblɔ be, “Minya nusi numa nyea?” Megblɔ be, “Miekpɔ ku va yi
medidi o, ke Mawu ɖe Eƒe seƒoƒokplu ɖe go, heta wo ɖe togbɛwo kɔgo.
Eyae nye kuteƒe seƒoƒowo. Agbe la gbugbɔ yi ɖe ke me. Ɖeko Mawu ƒã
Eƒe nukuwo katã siwo nɔ seƒoƒowo kple nuwo keŋ me, hegatrɔ ɖi wo
ɖe to me, eye ɖeko Wona Eƒe seƒoƒokplu la ƒo se. Eɖe ŋku le anyigba
kpɔm elabena ezu kuteƒe seƒoƒowo. Gake ne ɣe gadze ake ko la, nuku
ma agagbɔ agbe ake.” Amen. Esɔ gbe.
146 Gbɔgbɔ la kpɔa ŋudzedze le kpeɖoɖo Nya la dzi me. Ke ne miexɔ
kɔnyinyiwo ɖe Nya la teƒe la…Azɔ, miagblɔ be, “Enyo, míexɔ Ye katã
dzi se, gake, Nɔviŋutsu Branham, menya be míexɔna Esia ya dzi se
o.” Ekema afima tututue nye afisi mietɔ te le.
147 Osɔfo-srafo la gblɔ nam kpɔ bena ye…bena a—asrafofia aɖe gblɔ
be, alo mexɔ se be asrafofiagãe, egblɔ be, “Osɔfo-srafo, yi ɖe afima,
asrafofia aɖe le kukum. Wohlẽ tukpe ɖe dzi.”
148 Eɖe afima, eye asrafofia la le kudɔ ƒom. Wotee yi ɖe Atisoga Dzĩ
ƒe asaɖa me, eye wògblɔ be, “Asrafofia.”
149 Eʋu ŋku kpɔ nu to ʋu babla kpanyã la me, hegblɔ bena, “Agoe,
amegã.” Eye wògblɔ nɛ be, “Wòe nye Osɔfo-srafo.”

“Ɛ.̃” Egblɔ nɛ be, “Èle kukum, asrafofia.”
Egblɔ be, “Menya nenema.”
Egblɔ be, “Ènye Kristotɔa?”
Egblɔ be, “Eya menye tsã.”

150 Ebe, “Afika nègblẽ Eyama ɖo, asrafofia?” Egblɔ bena, “Nakpɔ
Eyama le afisi tututu Nègblẽe ɖo.” Esɔ gbe pɛ.

Asrafofia la gblɔ bena, “Nyemate ŋu aɖo ŋui o.”
151 Osɔfo-srafo gblɔ bena, “Anyo na wò wu, aɖabaƒoƒo eve aɖewo
koe gasusɔ na wò, alesi nèle kudɔ ƒomi la.” Eƒe nu ke ɖe te, ʋu le
dodom le eƒe nu kple towo me, eye tu dakprr ƒe kpewo ŋɔe flofloflo.
Egblɔ be, “Anyo na wò wu be nàɖe abla, ʋu le wò dzɔfitɔ la yɔm.”
152 Eye asrafofia la de asi ŋugblẽ dede me, esi wòmlɔ anyi ɖe afima
le kudɔ ƒom. Alɔgbɔnuikoko ɖo mo nɛ, ebena, “Menyae azɔ.”

Ebena, “Afika nègblẽ Eyama ɖo? Dze egɔme le afima tututu.”
153 Egblɔ bena, “‘Azɔ memlɔ anyi be madɔ̃ alɔ.’” Afimae wògblẽ
Eyama ɖo, afimae wòkpɔ Eyama le.
154 Esime miaƒe ɖoɖowɔha la fia nane si tsitre ɖe Nya la ŋu la,
afima tututue migblẽ Eyama ɖo. Mitrɔ yi enumake, elabena Ezãna le
kpeɖoɖo Nya ma dzi kple ewɔwɔ nyateƒee la me. Numae Yesu nye,
henɔ Fofo la ƒe lɔlɔñu wɔm ɣesiaɣi. Mikpɔea? Esɔ gbe.
155 Eyata, mikpɔea, Nikodemo ƒe ɖoɖowɔha ƒe nugɔmesese meɖi
naneke le Mawu gbɔ o. Azɔ, ne eganye amegãkpuie, abe alesi

míeyɔnɛ ene, le ɖoɖowɔha me hã, nufiala le Israel, eƒe nusɔsrɔ̃
kple nugɔmesese la katã mefia bena [Nɔviŋutsu Branham te eƒe
asivi—Tala.] esime wòtsi tre ɖe Kristo ŋku me la, ɖeko woka mo
nɛ. Azɔ, mele esusum kpɔ alesi dukɔ la katã anɔ gblɔgblɔm nɛ be,
“Fada kɔkɔe, Nikodemo. Fada kɔkɔe, Nikodemo. Míebɔbɔ ta nawò,
amegã.” Gake esime Yesu, etsi tre ɖe Mawu ŋku me, Eya ka mo nɛ ɖe
eƒe numanyamanya ta. Eyata, mikpɔ nusi gbɔ nua katã va ɖoa, miŋlɔe
be! Netsɔ miva, mina míayi Mawu gbɔ. Emae le teƒe. Esɔ gbe.
156 Nenema ke Kora ƒe nugɔmesese kɔkɔ la meɖi naneke o, alo Adam
tɔ o, wo dometɔ ɖesiaɖe gbe nu le Mawu ƒe Gbedeasi si dzi woɖo
kpee la la gbɔ. Azɔ mina miaɖo to nyuie azɔ, miele tsi wɔadãwo me
ɖo ge le aɖabaƒoƒo ɖeka me. Mikpɔea, wo dometɔ ɖesiaɖe, susu si ta
woɖo kuxi me la, Nikodemo, Kora, Nimrod, kple bubuawo la, enye be
elabena womede dzesi Mawu ƒe gbedeasitsɔla si si Nya si dzi woɖo
kpee na ŋkeke ma le o. Azɔ, amesiame nya numa. Azɔ, míate anɔ
edzi eteƒe nadidi. Gake ne Mawu gblɔ daɖi gblɔ bena nu tutɔa ɖe
le dzɔdzɔ ge la, ame awɔ ɖoɖowɔha, ada ame ɖe ɖoɖo me pɛpɛpɛ.
Woxɔ se bena Messia aɖe li gbɔna. Oo, Yudatɔ mawo, oo, míatɔwo,
kakaɖedzitɔe! Gake esi Yesu va le mɔ si dzi Wòva le la, wogblɔ bena,
“Mate ŋu anye Eyae o.” Woda Nya gɔmesese ƒu. Azɔ, Yesu meva to
vovo na Nya la o (ɖe Wòwɔea?), ke boŋ Eva to vovo na ɖoɖowɔha la
ƒe Nya la gɔmeɖeɖe. Mose meva to vovo na Nya la o, eva ɖe Nya la nu
pɛpɛpɛ; gake Kora da esia kpɔkpɔ ƒu. Eye keke va yi la nenema koe.
157 Azɔ mikpɔ ɖa. Ŋkekea ƒe Gbedeasi sia mate ŋu anye nane be
woagblɔ bena “Nyateƒe la le mía si eye esia, ekemɛ le mía si o,” ele be
woagblɔe ɖi doŋgɔ le Eƒe Nya la me! Eye emegbe ne Nya la do go vɔ
la, ele be woaɖo kpe edzi nyuie kple Nya la.
158 Yesu la Mawu ɖo kpe edzi nyuie, kple Nya la. Egblɔ be, “Ne ɖe
mienya Mose la, anye ne mianya Nye ŋkeke.” Enyo ɖe nyagblɔɖilawo
ƒo nu tso Eŋua, enyo nyagblɔɖilawo katã gblɔ nusi Wònye la. Gake
hã esia gbã ŋku na wo, womete ŋu se eme o. Mikpɔea? Gake Yesu
nye…Ke nyemele…
159 Medi be magblɔ nya sia le nyaƒoka la ta, eye le miawo, hã ta.
Mikpɔea, gbedeasitsɔla si si ŋkeke la ƒe Gbedeasi le!
160 Azɔ, ne mieyi la, Ŋkeke adreagbe Adventisto gblɔ bena, “Esu mía
si, milé Sabat me ɖe asi ko!” Mitsɔ numa fiam le Ŋɔŋlɔwo me. Aƒn.
Eddy Baker gblɔ be esu ye si. Mitsɔe fiam. Yehowa Dasefowo gblɔ be
esu yewo si. Mitsɔe fiam. Mikpɔea? Metodiste be esu yewo si. Mitsɔe
fiam. Baptiste gblɔ be esu yewo si. Mitsɔe fiam. Mitsɔ ɖoɖowɔha aɖe
ko fiam. Mele kpe ɖom edzi na mi be wole, ɖesiaɖe le wo dome, le
Mawu ƒe lɔlɔñu godo. Ɖesiaɖe le wo dome tsitre ɖe ŋu, hele amewo ƒe
kɔnyinyiwo fiam ɖe Mawu ƒe Nya teƒe. Nyemenya ɖeke le wo dome
si alɔ̃ axɔ nusi woŋlɔ ɖe Biblia me la alesie Wòle o. Ele teƒe. Gake
ne amea ɖe va gblɔ bena, “Ŋkekea ƒe Gbedeasi le asinye la,” ele be
woakpɔ gbã eye woagblɔ daɖi be egbɔna.
161 Esime Yohanes Amenyrɔl̃a do go yi afima la, wogblɔ be, “Wòe
nye Kristo la?”

Eɖo ŋu be, “Nyemenyee o.”
Wobe, “Wòenye—nye—nye Eliya?”
Eɖo ŋu be, “Nyemenyee o.”
Egblɔ be, “Amekae nènye?”

162 Àte ŋu adze sii eɖokui, gaƒoƒoa ƒe Gbedeasi la le esi. Egblɔ bena,
“Nye nye amesi le ɣli dom le gbeadzi ƒe gbe, abe alesi nyagblɔɖila
Yesaya gblɔ ene. Azɔ, nenye dzidzi kple agbe mesɔ kple esia o la, ke
miga—migaxɔm o.”
163 Esi Yesu va la, numa ke wònye, numa ke. Gbedeasitsɔla si si
Gbedeasi le la, ele godoo be woanye Gbedeasi aɖe si Mawu gblɔ ɖi
doŋgɔ. Ekema ne Mawu, le nu ƒom to gbedeasitsɔla sia dzi la, eɖoa
kpe edzi be enye Nyateƒe. Miseea? Mise egɔmea? Se egɔmea! Ele be
gbã la wòanye ALE AƑETƆ GBLƆ ESI, wogblɔe ɖi doŋgɔ. Eye emegbe
gbedeasitsɔla si si Gbedeasi le la, ele be wòanye nusi tututu Mawu
gblɔ be ava eme le ɣeyiɣi ma me.
164 Nenemae Mose nɔ. Susu ma tae wòtsyɔ mo anyi le Mawu ŋku
me, hegblɔ be, “Mawu, Wòe dɔm.”

Egblɔ bena, “Mã ɖokuiwò ɖa tso ame hatsotso ma gbɔ.”
165 Mikpɔ nusi medi be magblɔa? Eyae nye nusi tsakaa amegbetɔ ƒe
susu ɣesiaɣi, hetenɛ ɖa tso Mawu ƒe lɔlɔñu gbɔ. Azɔ miɖo ŋku dzi, Eƒe
Nya gblɔe daɖi eye Eƒe Nya ɖo kpe esia dzi nyuie hã. Azɔ, Yesu gblɔ
bena, “Ne Nyemewɔ dɔ siwo…Mawu tɔ o la, ekema migaxɔ Dzinye
se o. Mikpɔea, nenye be Medae ƒu…Egblɔ bena, amekae le mia dome
abu Fɔm le nuvɔ̃ ŋuti? Amekae le mia dome ate ŋu Afiam be Menye
dzimaxɔsetɔ?”
166 Nikodemo gblɔ be, “Mienya bena Ènye…Rabbi, Ètso Mawu gbɔ,
elabena amea ɖeke mate ŋu awɔ nusiawo ne menye Mawu ye li kplii
o.” Mikpɔea? Eyata esia fia be Enye xɔsetɔ.
167 Azɔ, mí amesiwo nya hamea ƒe ŋutinya. Mitsɔ miaƒe tamesusu
kuku la ɖɔ. Game meyi haɖe o, mikpɔea, eyata miɖo to nyuie azɔ
ko eye madze agbagba awɔ kabakaba alesi mate ŋui. Me—medi be…
Miɖo to nyaƒoka la nyuie. Azɔ, amesiame si xlẽ hamea ƒe ŋutinya
kpɔ la, enya bena zi gbãtɔ si wowɔ Kristosubɔsubɔ ɖoɖowɔhae la,
eyae nye Roma Katoliko hamea. Azɔ, ne ɣeyiɣia ɖe nɔ anyi do ŋgɔ
na ema la, medi be amea ɖe nahe blemaŋutinya la vɛ ne wòafiam.
Menye Paulo Boyd ƒe xɔlɔ̃ vevie, blemaŋutinyaŋlɔla gã geɖewo hã.
Wole asinye le nye nusrɔƒ̃e afima, Nikea Takpekpe Megbe, Nikea
Takpekpe la, Nikea ƒe Fadawo, hamea ƒe nuŋlɔŋlɔ kɔkɔewo katã,
siwo menya. Ƒe blaetɔ̃ sɔŋ mesrɔ̃ nu le wo ŋu, helé ŋku ɖe wo ŋu
tsitotsito. Ɖoɖowɔhaa ɖeke menɔ anyi kpɔ tsã o. Katoliko hamea
enye ɖoɖowɔha ƒe dada. Míenya bena eyae nye nyateƒe. Hamea mezu
ɖoɖowɔha kpɔ, zu kɔmahatsɔŋkɔa o, ʋuu va ɖo Katoliko hamea dzi.
Eye nyati katoliko gɔme enye “xexea katã tɔ.” Eye woɖo subɔsubɔ
sinye dukɔa ƒe hame, hetsɔe ɖo afisiafi si Roma dziɖuɖu de, eye
eyae ɖu xexeame ƒe—ƒe akpa gbogbotɔ dzi le ɣemaɣi. Enye dukɔa
ƒe hame, eye amesiwo melɔ̃ ɖo toe o la wowu wo. Nikea Takpekpe

la, ŋkeke wuiatɔ̃ ƒe ʋukɔkɔɖi ʋawɔwɔ, esime Mawu ƒe nyagblɔɖila
vavãwo, ɣeyiɣi sime wotsi tre ɖe afima ɖe nenem…
168 Katoliko hamea, nukatae wòdze egɔme zi gbãtɔ, nukatae, mi katã
míenya, mefiae le afisia. Aleke, vavã la, Akwila kple Priskila enye
kplɔla, Akwila enye kplɔla na—na Roma hamea. Esime Gbɔgbɔ Kɔkɔe
dza le Pentekoste dzi la, Edza ɖe Yudatɔ siwo tso dukɔ ɖesiaɖe me
le dziƒoa te la dzi. Gake ŋkeke ʋeea ɖewo le esia megbe ko la, Petro
kpɔ ŋutega le aƒe la ƒe xɔta me, be neyi ɖe Kornelio, Romatɔ, ŋutsu
dzɔdzɔe la ƒe me, eye wòdo gbe ɖa eye Gbɔgbɔ Kɔkɔe va edzi. Eteƒe
medidi o la bubumewo de asi Exɔxɔ me. Akwila kple Priskila woyi
ɖe—ɖe Roma eye wowɔ ɖoɖo, alo, womewɔ ɖoɖo gbeɖe kpɔ o, gake
wode ɖoɖo Roma hame gbãtɔa me. Eye, esime wowɔe la, woxɔ wo—
wo nɔviŋutsuwo kple nɔvinyɔnuwo.
169 Ke Klaudio, le eƒe fiaɖuɖu me la, nya Yudatɔwo katã dzoe le
Roma. Eye ɣemaɣi me tututue Roma Katoliko hamea gblɔ bena
Petro nɔ Roma. Mifiam Ŋɔŋlɔ ɖeka si fia be Petro nɔ Roma kpɔ, alo
blemaŋutinya si gblɔ be enɔe. Meyi kpɔ o, le Mawu ƒe Nya nu, eye
Emae nye nusi mexɔ se. Ke aleke Petro, Yudatɔ la, ate ŋu anɔ anyi
kpakple trɔsubɔsubɔ kple nenem nu siwo le wo si, si nye legbawo
kple nuwo keŋ subɔsubɔ mahã? Afikae…Mikpɔea? Aleke wòate ŋu
atso ɖe ye ŋutɔ ƒe nufiafia ŋuti le afisia? Bometsinya. Menye ɖe
Protestantɔwo ŋutɔ hã nyo wu ema o. Milala, míava ɖo egbɔ madidi
o, sẽ kple sẽ ko, ne Aƒetɔ la lɔ.̃ Mide dzesi. Mide dzesi azɔ be, míekpɔ
bena ɣeyiɣi si me tututu hamea nɔ gbɔgblɔm bena Petro nɔ Roma la,
blemaŋutinya ya gblɔ be Klaudio (eye Biblia hã gblɔ nenema) de se
be Yudatɔwo katã nadzo le Roma.
170 Eye Paulo to Efeso heva ɖo kɔkɔƒe nutowo me le afima, ekpɔ
nusrɔl̃a siawo, eye le afima la enɔ kɔkɔƒe afima hesrã Akwila kple
Priskila kpɔ. Le woƒe sisi dzo vɔ megbe la, ɣemaɣie nɔvi Romatɔ siwo
le hame sia me la de asi woa ŋutɔ ƒe susuwo wɔwɔ me, eye wotsɔ
trɔsubɔsubɔ kpe ɖe eŋuti. Eye Constantino, eya si dadaa nye Kristotɔ
vavã hekpɔ mɔ be ye viŋutsuvi hã azui, ke ezu dunyahela. Eye wòkpɔ
bena Roma katã kloe, alo eƒe akpa gãtɔ, le amedahewo dome la,
lɔ̃ xɔ agbexɔxɔ to Kristo dzi xoxo. Gawu la woƒe ŋkɔ nɔ nyɔnyɔm̃
ŋutɔ, elabena woɖe Venus ɖa hetsɔ Maria ɖo teƒe, eye woɖe Yupiter
ɖa hetsɔ Petro ɖo eteƒe, tsɔ yi dzi nenema kple—kple nusrɔl̃awo,
eye wònye subɔsubɔ aɖe si xɔ ŋkɔ ŋutɔ. Eye wonye ame wɔkalẽwo.
Woawo, Kristotɔ mawo lɔ̃ faa ku!
171 Ke Katoliko hamea gblɔna be, “Míawoe nye gɔmedzetɔa.” Esia
nye nyateƒe tututu, Katoliko hamea dze egɔme le Pentekoste Ŋkekea
dzi. Gake esia enye nusi ɖee ɖaa le fli me: ewɔ ɖoɖo eye wòƒã (te ɖa
Nya la gbɔ) nuɖoanyiwo ɖe eme. Eye nuɖoanyi mlɔetɔ la, mi amesiwo
tsi xɔ wu ƒe ewo la miate ŋu aɖo ŋku nuɖoanyi mlɔetɔ la dzi: Maria ƒe
dziƒo yiyi, anɔ ƒe ewo esi. Nuɖoanyi bubu si wotsɔ kpe ɖe hamea ŋu.
Le Ŋɔŋlɔa teƒe la, ezu nuɖoanyi! Eye woana nànya fifi laa be, yewo
“metsɔ ɖeke le eme na nusi Ŋɔŋlɔ la gblɔ o, nusi hame la gblɔ ye.”

Woawo, fada ma gblɔ nam bena, ebena, “Mawu le Eƒe
hamea me.”

Megblɔ be, “Mawu le Eƒe Nya me.”
172 Egblɔ bena, “Enyo, Biblia ma nye Katoliko hame gbãtɔ ƒe
ŋutinya ko.”
173 Megblɔ be, “Ekema menye Katolikotɔ gbãtɔ.” Megblɔ be, “Ema
wɔm be menye Katolikotɔ tsɔwu wò, si nye fada.” Mikpɔea?
Megblɔ bena, “Ne nenema wòle la, ekema eyae menye.” Megblɔ be,
“Miekpɔa, mexɔ nusi apostolowo fia la dzi se tututu. Miawo ya miexɔ
nusi amegbetɔ ƒã ɖe eme la dzi se.” Ke nenema tututu wòyi dzie.
Kakaɖedzitɔe la, nenemae. Eyi dzi nenema, nenema tututu.
174 Azɔ mide dzesie, le blemaŋutinya me, azɔ wode asi nuɖoanyiwo,
nuɖoanyi tsɔtsɔ kpee, eye esi Paulo va ɖo la, míenyae, le
blemaŋutinya nu, bena megasrã hame gbãtɔ la kpɔ gɔ̃ hã o, elabena
mate ŋu ado dzi atsɔ trɔsubɔsubɔ o. Ke eyi ɖasrã hame evelia si woɖo
anyi la kpɔ, Roma ƒe hame evelia.
175 Eye esi Nikea Takpekpe ma va la, afimae Constantino kpɔ susu la
le be yeaƒo ƒu yeƒe fiaɖuƒe la. Nusi tututu Axab hã wɔ kpakple Izebel,
esi wòyi ɖaɖee tso afima. Mikpɔea? Eye esime wòke ɖe mɔnukpɔkpɔ
ŋu be yeaƒo eƒe dukɔ nu ƒu ne yeatsɔe wɔ dukɔ gã sẽŋu ɖeka la,
esusu be woƒe subɔsubɔ nanɔ wo si, eyata wòwɔ subɔsubɔ sinye dukɔa
ƒe hame na wo. Eye esi wowɔ Nikea Takpekpe ma, eye nyabiase
siawo ho bena ɖe Mawu ɖekae li loo, alo etɔẽ mahã la; ɖe wòle be
woanyrɔ̃ ame le Yesu Kristo ƒe Ŋkɔ dzi loo, alo Fofo, Vi kple Gbɔgbɔ
Kɔkɔe mahã la; kple nyabiase bubu siawo katã la wohe wo va—
va nyametsoʋliʋli me le afima. Ke, esi wòwɔe la, nyagblɔɖila tsitsi
aɖewo va do ɖe afima eye womedo naneke wu alẽgbalẽ si woxatsa
ɖe ŋuti o, eye wonɔ amagbewo ɖum. Nenemae! Gake ameŋkuta gã
mawo ta mɔ na wo ɖokuiwo xoxo le hamea me, wona wotsi gbe ɖe
wo nu kple xexeame ƒe ŋunya. Gake ALE AƑETƆ GBLƆ ESI nɔ wo si.
Ege ɖe trɔsubɔsubɔ ƒe viviti me anɔ abe ƒe akpe ɖeka sɔŋ ene.
176 Gake egadze ake, heto aŋgba yeye. Esɔ gbe. Mate ŋu Awui o.
“Maɖɔe ɖo, Aƒetɔ lae gblɔe, ƒe siwo katã nusiawo ɖu la.”
177 Kɔmahatsɔŋkɔ mawo tsɔ nuɖoanyi aɖe kpe ɖe eŋu. Eye bene
woawɔ nusia la, bene woatsɔ nuɖoanyi aɖe akpe ɖe eŋu la, mɔnu
ɖeka si li be hamea ɖe, mɔnu ɖeka si li be kɔmahatsɔŋkɔ aɖe nate
ŋu ate ɖa tso Mawu ƒe Nya gbɔ lae nye be, wòatsɔ nuɖoanyi aɖe
tsɔwu Ŋɔŋlɔ kɔkɔewo akpe ɖe eŋu, eyae nye be miadze agbagba
be miawɔ miaƒe kɔnyinyi alo miaƒe hame ƒe nufiafia, togbɔ be ema
tsitre ɖe Ŋɔŋlɔwo ŋuti hã. Ekem ɖe aleke miate ŋu abu fɔ Katoliko
hamea, esime miawo hã miele nu ɖeka ma ke si wowɔ la wɔm? Mise
egɔmea? Esɔ gbe. Esime, azɔ mibu eŋu kpɔ, Ŋɔŋlɔwo mate ŋu ada ƒu
o! Nuɖoanyiwo nye alakpa, be woatsɔ dze egɔme. Eye ne mielɔ̃ ɖe
kɔmahatsɔŋkɔ dzi la, miexɔ nuɖoanyi aɖe xoxo, elabena enye nane si
wotsɔ kpe ɖe ŋu. Mele Ŋɔŋlɔa me o. Mele Ŋɔŋlɔa me o.
178 Naneke meli nenema sigbe ɖoɖowɔha o. Yesu megblɔ kpɔ be,
“Medɔ mi be miayi ɖe xexeame, ne miawɔ ɖoɖowɔha o.” Gbeɖe,

amegã, naneke meli nenema o! Be woawɔ esia la, enye be woagbe
Ŋɔŋlɔ kɔkɔeawo. Esime wowɔ esia la, nua trɔ tso le “Hame si to
dzidzi dzi” zu “hame to nuɖoanyi kple kredo dzi.” Menye hame o,
mina maɖe kuku ɖe eta; kɔnyihabɔbɔe! Wodzi mi ɖe Hamea me, gake
mieɖo kɔnyihabɔbɔ me. Menye Baptiste hame o, Metodiste hame o,
Pentecoste hame o. Baptiste kɔnyihabɔbɔ, Pentecoste kɔnyihabɔbɔ,
kple Metodiste kɔnyihabɔbɔ, mieɖo wo me. Miate ŋu aɖo Hame la me
o. Naneke meli nenema o. Ɖe woadzi mi ɖe Eme. Egblɔe na Nikodemo
nenema. Ekema mikpɔ afisi mieɖoa? Oo, míatɔwo!
179 Eyatae metsi tre ɖe eŋu. Menye tsitre ɖe amesiwo le eme la
ŋu o; nuɖoanyi la eya ŋue metsi tre ɖo. Elabena womate ŋu…Ne
hamemegãwo dometɔ ɖeka alo ame tutɔa ɖe, tso hameawo dometɔ
ɖeka me ɖe gbeƒã nane le Biblia me gake wòtsi tre ɖe nufifia ma ŋu
la, ɖoɖogbalẽ si le wo si le hame ma me ŋu la, woaɖe dogoe le hame
nenema zi ɖeka. Ɛ,̃ amegã. Wo dometɔa ɖewo vloe ale gbegbe be
womaɖe mɔ na nyɔnyɔ̃ gɔ̃ hã be woava hame bubu me nemenye woa
ŋutɔ ƒe amewoe o. Nukaŋutie, ale gbegbe wonye…
180 Gbeɖeka la amea ɖe yina nu na ge mawunyagblɔla aɖe…Le dukɔ
sia me le afii tututu, mawunyagblɔla sue tsitsi aɖe tsi tre ɖe mɔdodo
dzi afisia, nɔ ɣli dom nɔ koko ƒom hena dzimetɔtrɔ, nɔ gbɔgblɔm be,
“Miva, mixɔ Kristo, miayɔ kple Gbɔgbɔ Kɔkɔe,” kple nenem nuwo
tɔgbe. Eye amea ɖe tso Pentekoste ɖoɖowɔha me zɔ va hetsɔ dɔllar
ɖeka de ŋutsu la ƒe asiwo me, ke ele be woatrɔ yi atrɔ dzime elabena
ewɔ ahasi ɖe eƒe hame la ŋu. Miaƒo nu tso Katoliko ŋua! Esɔ gbe.
Eye minya esi hã, ŋuti mele nu ƒom le; alo hame sia nyae, alekekee
hã. Esɔ gbe.
181 Awɔ esia, atsɔ Ŋɔŋlɔwo ƒu gbe la, ne wowɔ esia la, nua trɔ le afima
esime mitsɔ nuɖoanyi kpe ɖe eŋu heɖo ɖoɖowɔha aɖe me la, zi ɖeka
ma ko la ɖe mielɔ̃ ɖe miaƒe nuɖoanyi gbãtɔ la dzi ema, elabena mele
Ŋɔŋlɔa me o, eyata enye nane si wotsɔ kpe ɖe eŋu. Ke nuɖanyi enye
nane si wotsɔ kpe ɖe eŋu, “si xɔ nane ƒe teƒe,” ɖe wòxɔ dzidzi ƒe teƒe.
Ne milɔ̃ kɔmahatsɔŋkɔ aɖe la, ɖe mietsɔ nuɖoanyi aɖe kpe ɖe eŋu.
Esɔ gbe. Ne wowɔ esia la, ekema etrɔ nua tso “Hame to dzizi dzi”
zu “kɔnyihabɔbɔ to nuɖoanyi alo kredo.” Elabena, mikpɔea, nua nye
nuɖoanyi le eɖokui si, esi wònye be mele Ŋɔŋlɔa me o ta.
182 Azɔ, Yesu megblɔ kpɔ be, “Miheyi ɖe xexeame katã ne miawɔ
kɔmahatsɔŋkɔwo o, miheyi ɖaƒoƒu amewo awɔ ɖoɖo na wo o.” Egblɔ
be, “Miheyi ɖawɔ nusrɔl̃awo.” Miexɔ edzi sea? [Ƒuƒoƒea gblɔ be
“Amen.”—Tala.] Amen. Eyata, mikpɔea, mietra blibo.
183 Miɖo to, mile ŋku ɖe afisia ŋu. Mina miawu nu kple nu bubu
aɖe dzi le afisia, aƒo nane wòabu ɖe eme sesĩe le ɣeyiɣi sia me.
Ame neni sie Helagbe ƒe nyagɔmeɖegbalẽ le, Emphatic Diaglott La si
woɖe tso asinuŋɔŋlɔ xoxoa me, Helagbe tɔa? Esɔ gbe. Mixlẽe, midi
agbalẽnyala ɖesiaɖe si miedi la. Miheyi ɖe agbalẽdzraɖoƒe ne miadi
nyagɔmeɖegbalẽ, Helagbe ƒe nyagɔmeɖegbalẽ. Miaxlẽ Nyaɖeɖefia
17, eye ne miexlẽ afima la, Fia Yakobo ƒe Gɔmeɖeɖe la gblɔ le afisia
be, ke afisia, “Ekɔm yi gbedzi le Gbɔgbɔ me; eye mekpɔ nyɔnua

ɖe bɔbɔ nɔ lã dzĩ aɖe, si yɔ kple—kple busuŋkɔwo fũ la dzi.” Azɔ,
nenemae Fia Yakobo gblɔ. Gake gɔmeɖeɖe gɔmedzetɔa gblɔ bena:

…ekɔm yi gbedzi le gbɔgbɔ me…eye mekpɔ nyɔnua ɖe…si ŋuti
busuŋkɔwo le fũ,…

184 Vovototo gbogboa ɖe le “busubɔbɔ ŋkɔwo” kple “busuŋkɔwo
dome.” Azɔ mile ŋku ɖe eŋu. Mi katã miese eme henya bena emae
nye Roma hamea si bɔbɔ nɔ togbe adrẽ dzi, hele dzi ɖum ɖe xexeame
ŋusẽwo dzi. Eye woyɔe be “gbologã,” eye wònye “gbolowo ƒe dada.”
Nukae? Nukae nye gbolo? Ɖe wòate ŋu anye ŋutsua? Ele be wòanye
nyɔnu. Eyata ne enye nyɔnue la, ele be wòanye hame; enye gbolowo
ƒe dada, nu ɖeka ma ke si wònye. Ke mikpɔ ɖa, mile ŋku ɖe ŋu,
“Le eme!” Mina neɖo tsi nyuie. “Le eme la busuŋkɔwo li fũ.” Nuka
wònye? Azɔ, osɔfo siwo le afii kple siwo le nyaƒoka nu la, miɖe
dzi ɖi. Nukae nye busuŋkɔ mawo? Metodiste, Baptiste, Presbiterian,
Luteran, Pentekosteawo, kple bubuawo. Busuŋkɔwo, elabena enye
ɖoɖowɔhawo, gbolowɔwɔ ɖe Mawu ŋu, tututu abe alesi wòle ene.
185 Eye woamawo, le hatsotso mawo me la, amewo gblɔna be, “Tsyo,
enye Metodistetɔ, ke ewɔ nusia. Enye Pentekostetɔ, eye ewɔ nusia.
Enye Presbiteriantɔ, eye ewɔ nusia.” Wowɔna nusianu ɖe ɣletigbalẽ
nu, minya nenema. Ke nuka wònye? Enye ŋkɔwo siwo dze be woaɖi
Kristo eye woyɔ Kristotɔ ƒe ŋkɔ ɖe wo ŋu, ke wonye busuŋkɔwo!
Menye hamewo wonye o. Wole wo yɔm alakpatɔe be “hame.”
Kɔnyihabɔbɔwo wonye! Azɔ miekpɔ nusita metsi tre ɖoɖowɔha
ŋua? Menye ameawo o, ɖoɖowɔha ƒe nuɖoanyi lae, mikpɔea, ŋkɔ,
busuŋkɔwo (mile ŋku ɖe ŋu) kɔnyihabɔbɔwo tɔ, siwo woyɔ alakpatɔe
be hamewo. Metodiste hame, Baptiste hame, Presbiterian hame,
Pentekoste hame, Lutheran hame, Nɔvi Wɔɖekawo ƒe hame, numa
tɔgbe aɖeke meli o. Ema mele ŋɔŋlɔa me o.
186 Hame ɖeka koe li, eye mate ŋu aɖo Eme. Ɖe wòadzi wò ɖe Eme.
Woɖo wò ɖi Nɛ. Yesu Kristo ƒe Ŋutilã makpɔmakpɔ la…Yesu Kristo ƒe
Ŋutilã makpɔmakpɔ la, boŋ, si le anyigba dzi, kpakple Nya si woɖe ɖe
go la. Mawu viŋutsuwo kple vinyɔnuwo, womenye nusiawo ƒe ɖeke
metɔ o. “Mido go le wo dome,” nene Wògblɔ. Ɛ̃ ɖe.
187 Milé ŋku ɖe eŋu, kabakaba azɔ. Nyemedi be mate ɖeɖi mia ŋu
o, gake ne miagate ŋu ana minuti ʋea ɖewom fifia la, maɖe abla
kabakaba alesi mate ŋui, ke medi tso mia gbɔ be miaka ɖe edzi be
mielée, ale be miadae aƒu o. Mikpɔea?
188 Miɖo ŋku dzi, dada Roma la, wokpɔ le eme be, busuŋkɔwo yɔe
fũ, gbolowo ƒe dada. Ekem, ne wonye gbolowo la, nukae nye gbolo?
Nukae nye gbologã? Nu ɖeka ma ke abe gbolo ene. Enye nyɔnu si
mewɔ nuteƒe na eƒe srɔɖ̃eɖe ƒe adzɔgbeɖeɖe o. Eye hame ɖesiaɖe
si yɔ eɖokui be yenye Kristo ƒe Hame vavã, evɔ gbe nu le Mawu
ƒe Nya gbɔ la, enye nuteƒe mawɔla na eƒe srɔɖ̃eɖe ƒe adzɔgbeɖeɖe!
Ekema ewɔ ahasi to nuɖoanyi tsɔtsɔ kpe ɖe eŋu me, gbolowɔwɔ kple
xexeame kpakple eƒe nunya, le esia teƒe be wòalɔ̃ axɔ Kristo kple Eƒe
tsitretsitsi ƒe ŋusẽ la to Gbɔgbɔ Kɔkɔe la dzi. Ke enye gbolowo ɖe
dada si wɔ nu ɖeka ma ke. Nuɖaze mayɔ tsiɖodzoeze be ele “yibɔ

o,” minyae; mikpɔea, ɖeka nye nu adẽ, ke evelia nye wuieve ƒe afã.
Amesiawo dɔmetɔa ɖewo nɔa yiyim anɔa fewu ɖum le Katoliko ŋu,
eye woa ŋutɔwo hã wole numa ke tɔgbe me. Eyae nye nyɔnyrɔ̃ le tsi
me alakpatɔa ƒe dada. Eyae nye Gbɔgbɔ Kɔkɔe ƒe kpeɖodzi alakpatɔa
ƒe dada, ke mikplɔe ɖo tẽ yina. Azɔ mina miakpɔe.
189 “Nyateƒe yea, Nɔviŋutsu Branham?” Miɖe dzi ɖi sẽ ko.
190 Mikpɔea, enye dada na busuŋkɔwo, na kɔnyihabɔbɔ siwo me
amewo ɖo, hehe ŋukpe vɛ, nɔ agbe ɖesiaɖe, doa atakpuiwo, nyɔnuwo
siwo ko taɖa, si sisi nu ɖe mo, si dzia ha le hadzihawo me, yɔa
sigareti, xɔa kɔmuniɔ,̃ xexeame ƒe ŋunyɔ̃ ƒomevi ɖesiaɖe, eye esia
zu nuklikpe na dzimaxɔsetɔ. Ɖe Timoteo meƒo nu tso eŋu o ɖe,
Gbɔgbɔ Kɔkɔe la o ɖe? Milé ŋku ɖe eŋu. Mikpɔea, eya, Roma, enye
wo dometɔ ɖesiaɖe ƒe dada. Mikpɔea? Miwɔ nu pɛpɛpɛ le miaƒe
ɖoɖowɔha me abe alesi eya wɔ ene, mitsɔ nuɖoanyiwo de eme ɖe
Nya la teƒe, elabena ame hatsotsoa ɖe ƒoƒu ɖoe nenema, dzikpɔlawo
kple bishɔfwo kple bubuawo gblɔ be ele be wòanye nusia, ke numa
tututue dzɔ le Roma. Ke dze agbagba be, wò kplɔla nɔvinyeŋutsu,
yeaxɔ Mawu ƒe Nya blibo la, ke, kpɔ afisi nayi la ɖa, le ʋɔtrua godo
enumake! Azɔ míakpɔ ne Mawue gblɔe na wò, alo megblɔe o, le
minuti ʋee aɖe me. Mikpɔea? Esɔ gbe.
191 Mikpɔea, eyae nye ɖesiaɖe ƒe dada, elabena eyae nye gbãtɔ si
ɖe Ŋɔŋlɔ si woŋlɔ la ɖa hetsɔ nuɖoanyi kpe ɖe eŋu, elabena egbe
nyagblɔɖila siamina siwo ke ƒe agbe dzi woɖo kpee, kple Nya la. Hexɔ
Roma Fiagãwo, ame dzeaɖaŋuwo, ƒe nunya, kple bubuawo, amesiwo
xɔ Kristosubɔsubɔ, gake di be…yewoaxɔe alesi dzro wo. Mikpɔea? Ele
teƒe. Wodii alesi dzro wo.
192 Naaman di be ye ŋu nekɔ tso anyidɔlelé me le ye ŋutɔ dedu ƒe
tsiwo me, mele Yordan ƒe tsi wɔba la dim o. Gake nenye be eŋu akɔ
gbeɖe tso anyidɔlelé me la, ele nɛ be wòazɔ ayi afima le ba ma me
pɛpɛpɛ abe alesi nyagblɔɖila gblɔ nɛ ene. Mikpɔea, Mawu mekpɔa
ame ŋku me o.
193 Mide dzesi, eyae nye kɔmahatsɔŋkɔ gbãtɔ. Mikpɔ vianyɔnuwo
ɖa, wowɔ numa ke, wotsɔ kredowo kple nuɖoanyiwo kpe ɖe eŋu ɖe
Nya la ƒe teƒe. Mègagblɔ nam be; fia ɖeka pɛ sie metra ɖa tso Egbɔ o.
Fiam kplɔla ɖeka si alɔ̃ axɔ Nyateƒe la, siwo maɖe wo do goe le eta o,
negbe ɖe èxɔ ŋkɔ ale gbegbe be, ènya be, ezu dzizizi na wo be woaku
ɖe ŋuwò ɖe wò ŋkɔxɔxɔ alo nane ta. Ele teƒe.
194 Azɔ mikpɔ Nyaɖeɖefia 18, le minuti ʋee aɖewo me, kpukpui
si kplɔe ɖo, ta si kplɔe ɖo, megbe esi Nyaɖefia 17 dzro eme keŋ
he—hefia nyaɣaɣla si le Aƒenɔ Babylon sia ŋu vɔ la. Ta 17 lia le
Nyaɖeɖefia me ɖe eme bena enye hame si bɔbɔ nɔ togbe adre dzi,
Vatican Du la, si le anyigbadzifiawo katã dzi ɖum (eyae nye nusi
le teƒe tututu), eye Dukplɔlawo hã, kple bubuawo. Uh-huh. Eyata,
gake ele afima, hele xexeame ƒe kesinɔnuwo ɖe eƒe asi me. Nenema
pɛpɛpɛe. “Amekae ate ŋu awɔ aʋa kplii?” Ele teƒe. Mi katã mienya
nenema. Ke nukaŋuti mianɔ nane si tsa ka kpakplii la me? Azɔ mide
dzesi le ta 18 lia me, ta si kplɔe ɖo tututu esi woɖe eƒe nyaɣaɣla

la gɔme vɔ. “Ebɔbɔ nɔ Mawu ƒe gbedoxɔ me.” Azɔ, le afisia, nyitsɔ
aɖe la…
195 Zella Braitman, èle afisia le zã sia mea, Zella? Ehe vɛ, ele
xɔa me le afima fifia, Miaƒe Kwasiɖagbe Medzro, sinye Katoliko
nyadzɔdzɔgbalẽ. Eye Katoliko nyadzɔdzɔgbalẽa nɔ nya ŋu ɖom na
osɔfo aɖe. Egblɔ bena, “Ɖe ègblɔ be, bubutɔ, be ewɔ…Le Romatɔwo
ƒe nuxexlẽ me le Vatican, alo le Popa ƒe fiazikpui dzi la, woŋlɔ ɖi be,
‘Vicarivs Filii Dei,’ esi gɔme enye, bene eyae,” le Katoliko bishɔfnɔƒe
afima la, “bena emae nye—nye Nyaɖeɖefia ƒe lã la ƒe xexlemea?”
196 “Nukaŋutie,” egblɔ be, “kakaɖedzitɔe, eyae. Eyae pɛpɛpɛ, exlẽ
ɖekaɖeka de alafa adẽ bladẽ vɔ adẽ. Eyae pɛpɛpɛ.” Eye Roma ƒe
nutomeha la lɔ̃ ɖe edzi, bena ede. Gake afii woƒe ŋuɖoɖo la le,
edze aɖaŋu, nunya yɔe fũ, egblɔ bena, “Gake, minyaa, wò ŋkɔ hã le
gbegbɔgblɔ bubu me ate ŋu axlẽ ɖekaɖeka ade nenema ke.”
197 Ŋutsu sia gblɔ be, “Tɔnye hã, de ema nu kloe le gbegbɔgblɔ aɖe
me.” Eyɔe ɖekaɖeka. Gblɔ bena, “Mikpɔea, esusɔ vie nye hã, made
alafa adẽ blaadẽ vɔ adẽ.” Ebena, “Woli sɔgbɔ nenema de alafawo.”
Ebena, “Ɣesiaɣi si nane nya dzɔ ko la, amea ɖe xɔ alafa adẽ blaadẽ vɔ
adẽ.” Eye wògblɔ be, “Bubutɔ, ènya be le gbegbɔgblɔ tutɔ aɖe me la
wò ŋutɔ wò ŋkɔ hã ate ŋu axlẽ be antikristo mahã?” Ebena, “Nukaŋuti
miekpɔna numa tɔgbe gbɔ?” Mikpɔ nunya ɖa.
198 Gake Gbɔgbɔ Kɔkɔe nya nu wu ema. Mile ŋku ɖe eŋu. Ate ŋu
anye nenema, nye ŋkɔ ate ŋu axlẽ alafa adẽ blaadẽ vɔ adẽ, gake
dzedze mamlɛwo mele asinye o. Nyemebɔbɔ nɔ togbe dzi o. Nyemele
nya siawo gblɔm o. Nyemenye dziɖula o, mikpɔea. Ele teƒe. Eyae
nye amesi ŋuti Wòle nu ƒom le. Eyata miaƒe xexeme nunya mele
ɖeke me o, amegã, ele teƒe, le Gbɔgbɔ Kɔkɔe ƒe Ŋku me. Nyemedze
na mamlɛwo o, gake eya dze. “Ebɔbɔ nɔ anyi ɖe Mawu ƒe gbedoxɔ
me, le eɖokui fiam be yenye Mawu, eye ebɔbɔ nɔ togbe adre dzi.”
Nyemebɔbɔ nɔ togbe adre dzi o, nenye be egaxlẽ de alafa adẽ blaadẽ
vɔ adẽ hã. Nyemedze na mamlɛwo o, gake eya dze. Mikpɔea, mikpɔe
vɔ. Mikpɔea? Eyata miziɔ ɖe Gbɔgbɔ Kɔkɔe ŋu ko, “Migabu nusi
miagblɔ la ŋuti o, elabena menye miawoe le nu ƒo ge o; Fofo lae.”
199 Ekem ɖe aleke wò nunya kple wò Dzidzi yeye si tso Dziƒo la ate ŋu
asɔ kple nusiawo si le anyigba dzi kpɔ gbeɖe, nenem—nenem afakala
sesẽ siwo le eme? Tsyo, wonya dzogoe kple kɔna sue ɖesiaɖe. Aleke
Mose ate ŋu anɔ te esime wòkplɔ Mawu Sededewo ɖo, be wòtsɔ eƒe
atizɔti la ƒu gbe eye wòtrɔ zu da, eye afakalawo esi va do hewɔ nu ma
ke? Gake Mose tɔ te ɖi kpoo, esi wònya be yekplɔ Mawu ƒe Nya la ɖo
ta, eye eƒe da la ɖu mamlɛwo keŋ. Mikpɔea? Eyata ne miɖo to hexɔ…
Nuka wòate ŋu awɔ esime wòle wo kplɔm ɖota ŋugbedodonyigba
dzi, ke Ƒu Dzĩ ekem xaxa wo de atukpa me, gake Mawu ƒe mɔ ɖe
to eme yi tẽ. Amen. Egblɔ bena, “Mizi ɖoɖoe, ne miakpɔ Mawu ƒe
Ŋutikɔkɔe!”
200 Nenye be ele dɔdeasi ƒe mɔ la dzi la, be woakplɔ Nya ɖo la, tsitre
ɖe afima eye nakpɔ alesi wòaʋu. Amen. Mexɔ ƒe blaatɔ̃ vɔ etɔ̃ fifia,
eye mele Esubɔm anɔ ƒe blaetɔ̃ vɔ etɔ̃ esi, madi be makpɔ ƒe milion

ewo atsɔ Subɔe. Nyemekpɔe Wòda ƒu kpɔ haɖe o, nenye be wole Eƒe
Nya me ɖe asi. Ele teƒe.
201 Azɔ mikpɔ ɖa, le eƒe nuvɔ̃ la megbe teti ko la, woklo nu le eƒe
nyaɣaɣlawo dzi. Míkpɔ ema va yi xoxoxo, míenya esia.
202 Azɔ ta si kplɔe ɖo la, míkpɔ Nyaɖeɖefia 18. Mina matrɔ ɖe eŋuti
minuti ɖeka ko. Ɖewohĩ anye nu nyuia ɖe, nyemaxɔ ɣeyiɣi fũ le míasi
o negbe minuti ʋeea ɖe ko, ke ɖewomahĩ ate ŋu ana gɔmesese via ɖe
wò. Mexɔ se be awɔe.
203 Azɔ míele ekpɔm le afisia, le ta 17, kpukpui 5 lia me:

…eye le eƒe ŋgonu la ŋkɔ ŋɔŋlɔ li be, NYAƔAƔLA,
BABYLON GÃ LA, GBOLOWO ƑE DADA, ANYIGBA DZI ƑE
ŊUNYƆ̃NUWO.
Ke mile ŋku ɖe eŋu.
Eye mekpɔ nyɔnu la (hame) mu ame kɔkɔewo fe ʋu, kple

Yesu ƒe ɖaseɖilawo ƒe ʋu:…eye esime mekpɔe la, nye mo wɔ
yaa geɖe ŋutɔ.

204 Mikpɔea, ne wokpɔe la, enye nu gã dzetugbe aɖe ŋutɔ. Eye wònye
gbolowo katã ƒe dada, subɔsubɔ sinye gbolo, kɔmahatsɔŋkɔwo, nusia
tututue wòwɔ, mikpɔea, elabena wotsɔ nuɖoanyiwo de eme abe alesi
ko eya wɔ ene. Azɔ mikpɔ, mikpɔ Nyaɖeɖefia me azɔ, emae nye ta 17
lia, ewu nu kple kpukpui 18 lia. Azɔ mile ŋku ɖe eŋu.

…le nusiawo megbe la (esi woklo nu eƒe nyaɣaɣla dzi vɔ
megbe la), le nusiawo megbe la mekpɔ mawudɔla bubua ɖe le
ɖiɖim tso dziƒo, eye ŋusẽ gã le esi;…

205 Azɔ, gbedeasitsɔla bubu esi ɖi gbɔna, le ta si kplɔe ɖo me la,
woklo nu le eƒe nyaɣaɣla la dzi. Azɔ, esia enye nukoklo le eya kple
eviawo ƒe nyaɣaɣla la dzi azɔ. Mikpɔea, azɔ míese egɔme kɔtɛ nusi
wɔe be wònye gbolo: le esi wòwɔ ahasi ɖe Mawu ƒe Nya ŋuti tae.
Eye nusiae wɔe be wònye ɖoɖowɔha. Mete ŋu nɔ Biblia ƒe hamea me
helɔ̃ ɖe dzi o. Eye nenema ke ɖoɖowɔhaa ɖesiaɖe si maxɔ Eme Nya
ɖesiaɖe o (alesi Woŋlɔe la) mate ŋu anye Biblia ƒe hame kpɔ gbeɖe
o. Eye wo dometɔ ɖeke hã, si ŋu menya nane kuɖo la mele nenema
o, ɖeka pɛ hã o. Eyata le afima, mikpɔea, kasia wòwɔ ɖoɖo, na nusi
wòwɔ ko la, (to Ŋɔŋlɔa kple dzesidenu me la) eku zi ɖeka le afima,
exɔ nuɖoanyi. Azɔ mikpɔ ɖa, azɔ eyae nye nusi dzɔ.
206 Mawu dɔ, le ta 18 lia me, mawudɔla sesẽa ɖe ɖa, le nyaɣaɣla
sia nyanya megbe, mawudɔla sesẽ, alo, gbedeasitsɔla. Mile ŋku ɖe
eŋu le afii.

…Le nusiawo megbe la mekpɔ mawudɔla bubua ɖe le ɖiɖim
tso dziƒo, eye ŋusẽ gã le esi; eye eƒe ŋutikɔkɔe klẽ to anyigba
dzi.
Eye wòdo ɣli…kple gbe sesẽ be,…Babylon (tsakatsaka) gã la

mu,… eye wòtrɔ zu gbɔgbɔvɔw̃o ƒe nɔƒe,…beƒe na gbɔgbɔ baɖa
ɖesiaɖe, kple xadza na xevi kɔkɔe kple tsitsri…xevi makɔmakɔ
kple tsitsri ɖesiaɖe.

Eye dukɔwo katã no eƒe ahasiwɔwɔwo ƒe dɔmedzoe ƒe aha
la, eye anyigba dzi fiawo…wɔ ahasiwo kplii, eye anyigba dzi
asitsalawo va trɔ zu kesinɔtɔwo le eƒe hadzedze vivivo ƒe ŋusẽ
ŋuti.

207 Mikpɔ, enumake le eƒe nyaɣaɣla nyanya megbe la, amesi wònye,
nusi wònye, nusi evia nyɔnuviwo nye, wona wonya nyaɣaɣla la, tete
Mawu dɔ mawudɔla aɖe, gbedeasitsɔla be (nuka?) woayɔ do goe,
“Mido go!” Gaƒoƒoa ƒe Gbedeasi!

…Mido go tso eme, nye dukɔ, be ne miagade ha kplii le eƒe
fuwɔame me o…
Ele fiƒo ge adee. Mile ŋku ɖe eŋu.

208 Mido go tso eme! Mawu dɔ geɖe…mawudɔla sesẽ, alo,
gbedeasitsɔla aɖe ɖa. Eye eƒe Kekeli la mele dzogui aɖe me o,
ekaka ɖe anyigba la katã dzi. Mido go tso eme! Nuka? Eya, kpakple
nɔvianyɔnuwo, hã. Be wòaklẽ ɖe anyigba dzi, eye wòayɔ Eƒe dukɔ
do goe tso eme. Azɔ, minya be enye Nyateƒe. Wodɔ gbedeasitsɔla
aɖe tso Dziƒo, be wòayɔ Mawu ƒe dukɔ la do goe tso Babylon me. Eye
eƒe Kekeli la klẽ ɖe anyigba dzi, Gbɔgbɔ Kɔkɔe gã la.
209 Mide dzesii, Biblia gblɔ bena, “Enye xadza, eye wòlé xevi tsitsri,
makɔmakɔwo.” Menye hɔw̃o, azɔ o, gbeɖe, gbeɖe, gbeɖe, gbeɖe.
Akagãwo, “xevi tsitsri, makɔmakɔwo,” esiawoe nye nusiwo wòlé de
xadza me ƒoxlã eɖokui. Enye xadza si yɔ fũ kple nenem nuwo, xadza
blibo la katã me yɔ fũ. Kple nuka? “Busuŋkɔwo,” tsitre ɖe Ŋɔŋlɔ la
ŋuti. Timoteo Evelia 3 gblɔ be, Gbɔgbɔ Kɔkɔea le nu ƒom bena, “Le
ŋkeke mamlɛawo me la amewo ade megbe tso Xɔse la gbɔ eye woaɖo
to beble gbɔgbɔwo.” Egagblɔ hã be, Gbɔgbɔ Kɔkɔe la ƒo nu: “Bena
le ŋkeke mamlɛawo me la amewo lanye ame mabunuwo, amesiwo
doawo ɖokuiwo ɖe dzi glodzo.” Tsitsri: “Tsɔ yayra na Mawu, enye
mía tɔ, alo ne wò ŋkɔ mele míaƒe agbalẽ me o la, ke etsrɔ.̃” Hmm.
Tsitsri! Makɔmakɔ! Hmm. Mexɔ se be nyemele ab idem ame ŋu o,
mexɔe se be mele nyui wɔm. Xevi tsitsri, makɔmakɔwo, ele wo de
xadza me.
210 Miɖo ŋku dzi, Mawu nye Hɔ.̃ Eyɔ Eɖokui be Hɔ.̃ Eye Eyɔ Yakob be
hɔ.̃ Eye míenye Eƒe hɔṽiwo. Amen. Eyɔ Eƒe nyagblɔɖilawo be “hɔw̃o.”
Eye mawudɔla sia ɖi va be yeaklo nu le edzi eye yeayɔ do goe!
211 Sigbe le nye gbedeasi sue sinye Hɔ̃ Ʋuʋu Eƒe Atɔ me. Hɔṽi sue
ma nɔ koklonɔ tsitsi ma kplɔm ɖo le koklokpoa dzi ɣeawo katã ɣi,
nɔ yiyim ƒoxlã be klɔklɔklɔ, ke eya mate ŋu aɖu nu ma si le esi
o, hadomegbe, kple nyɔnu siwo sisi nu ɖe mo, siwo ko ta, kple
atakpuiwo. Mate ŋu awɔ ema o. Gake meganya nu bubua ɖeke o
negbe koklonɔ xoxoe la ƒe klɔklɔklɔ ko. Ke gbeɖeka la hɔñɔ la va ke
ɖe eŋu. Edo ɣli, heyɔe sesĩe, bena, “Vinye, menye wo dometɔ ɖeka
o. Do go tso wo me!”

Egblɔ be, “Danye, nuka mate ŋu awɔ?”
212 Ebena, “Ƒo wò aʋala nadzo.” Kpotiti gbãtɔ ko la, eɖo sɔti dzi, le
ɖoɖowɔha la titina tututu. Ebe, “Vinye, ele be nadzo yi yame wu ema

nemenye nenem o la nyemate ŋu alé wò o. Tee kpɔ nakɔ wò afɔ le
anyigba.” Egbɔna ekɔ ge adzo le yame. Edze sii be yeate ŋu adzo. Eva
be yeayɔe do goe. Ele teƒe.
213 Ke Dada Babylon sia lé koklovi gbogboa ɖewo na eɖokui, koklovi
zɔzrɔẽwo, siwo sisi nu ɖe mo, kpa woƒe ɖa, hele wo ɖokuiwo yɔm be
“Kristotɔwo.” Eƒe xadza yɔ fũ kple esiawo. Mi mawunyagblɔla siwo
tsia tsitre ɖe nyagblɔti dzi heɖea asi le nyɔnuwo ŋu woyina kple numa
la, ŋu nekpe mi, be miewɔ miaƒe kɔmahatsɔŋkɔ tɔwo kpe wu. Mawu
abia esia tso miaƒe asi me. Do go tso eme! “Nye aléwo sea Nye Gbe.”
Xadza si yɔ kple xe tsitsriwo, mabunuwo, siwo doa wo ɖokui ɖe dzi
glodzo, siwo lɔã hadzedze wu esi woalɔ̃ Mawu, wodi be yewoaɖi
xexeame boŋ wu esi woaɖi Kristo. Ne miekpɔ nyɔnua ɖe kple nusisi
ɖe mo fũ la, esia fia be le ememe la naneke meli o. Enye alakpatɔ le
ememe. Ele teƒe tututu. Ne nyɔnu…Mekpɔ eɖe nyitsɔ si va yi, kple
ɖa si le gbemumu, nyateƒee, kple nu gbemumu gbogbo aɖe le eƒe
ŋku dzi.
214 Azɔ, ne mie—ne—ne ɖa aɖeke mele asiwò o, eye—eye èdi be
yeatsyɔ ɖa aɖe la, ema lasɔ gbe, gake, tsyɔ esi ɖi amegbetɔ. Eye ne
fetsuawo ɖekeɖeke mele asiwò o, eye—eye èdi be yeado fetsu aɖewo
la, gava do esi le abe gbagbayi ƒe tsro ene o, do—do fetsu ŋutɔŋutɔwo.
Ne nusiawo ƒe ɖe mele asiwò o la, ke esɔ gbe. Ne aɖuwo mele asiwò
kura o la, do ɖewo ne wowɔ wo nawò, doe. Gake gaho wò aɖu
siwo Mawu na wò la ɖa elabena womedzɔ nyuie o, evɔ wonye aɖu
nyuiwo, be nàdo bubuwo o. Mègatrɔ amadede na wò ɖa, alo nane,
eye naɖi nane ƒomevi si do go tso tsiba me le afiaɖe o. Mègawɔe o…
Ne amadede mele asiwò o, eye èdi yeawɔ ye ɖokui be yeadze sigbe ɖe
amadede le ye si la, esɔ gbe, mesusu nenema. Gake megawɔ ɖokuiwò
be naɖi Izebel o, sigbe mɔlu wlɔa si wòli ba na le afiaɖe ene o.
215 Ke mi Pentekoste nɔviawo, si ɖe asi le nyɔnu mawo ŋu wole woƒe
ɖa kpam, esime Biblia gblɔ be emae nye eƒe ŋutikɔkɔe! Eye gɔ̃ hã bena
enye nusi mebɔ o nɛ be wòado gbe ɖa kple eƒe ɖa nenema. Gake tsyo
la aɖe asi le eŋu be wòava nyagblɔti dzi agblɔ Nyanyui la, adzi ha
le hadziha me, afia nu le Kwasiɖa suku me. Ŋu nekpe mi! Ele be ŋu
nakpe mi le mia ɖokuiwo ŋu. Nukata metsi tre ɖe ɖoɖowɔha ŋu?
Miebu be mate ŋu ade asi nane tɔgbe te nenema? Menya susu si ta
miewɔnɛ ɖo, nɔviŋutsu. Ènya nu wu ema, gake ne èfia nu tsitre ɖe
eŋu la, woava ge wò le tatɔnɔƒea, eye wòaɖe wò le ha me. Woayra
Mawu ɖe wò dzideƒo ta ne anye be nàwɔe. Esia le teƒe. Mawu ade
bubu ŋuwò.
216 Nukae mawudɔla sia gblɔ? “Mido do tso eme!” Ɛ,̃ amegã.
Mawudɔla sia va anyigba dzi, ke eva be yeahe Kekeli vɛ, eye wòklẽ
Kekeli ɖe xexeame katã. Enye mawudɔla sesẽ aɖe. Eye eva be wòaɖe
gbe ƒã Gbedeasi la be “Mido go tso Babylon me! Migaka asi eƒe nu
makɔmakɔwo ŋu o!”
217 Xadza blibo ɖeka le esi yɔ fũ kple emawo. Egblɔ be, “Enye
xe tsitsriwo katã ƒe xadza.” Ɛ̃ ɖe, xadza aɖe le esi fifia si yɔ fũ
kple emawo, Xexeame Hamewo ƒe Adaŋudeha, alo kɔnyihabɔbɔwo.

Hatsotso blibo ɖeka le esi le xadza me fifia, wo katã wole ƒu ƒom.
Etrɔ zu xadza, esɔ gbe, si yɔ fũ kple xevi tsitsriwo. Esɔ gbe. Te
kpɔ nàƒo nu na wo dometɔa ɖe ɣeaɖeɣi ko, dze agbagba nawɔe
ko, ɖekakpui, woɖa le xexeame ƒe nunya me, gake womenya nu fũ
tso Mawu ŋu wu nusi alegeli nya tso snodzifɔkpa ŋu o. Ele teƒe.
Tututu, eya koe ma, mikpɔea, nusi katã ko wonya lae nye nunya
aɖe ƒomevi be woate ŋu atsɔ esia da ɖi awɔ ema le afimɛ. Gake ne
eɖo dzi be woanya Eyama la? Huh! Ɛ̃ ɖe, elé wo ɖe eƒe xadza me
kple eƒe nuɖoanyiwo. Protestante hamewo dze egɔme nenema ke,
hezu evianyɔnuwo, wowɔ esia to Mawu ƒe Nya gbegbe me. Numae
wòwɔ. Egbe Nya la. Eye ne exɔ nu bubu ɖe Nya la teƒe la, ɖe wò ŋutɔ
ègbe nu le Egbɔ. Eye ne èɖo wo dometɔ ɖeka me la, ègagbe nu le
Nya la gbɔ. Mawu medi nenema tso gbɔwò o, teƒea ɖeke meli nɛ le
Ŋɔŋlɔ me o.
218 Mide dzesii, esiae nye Kekeli ƒe dɔla, miɖo ŋku edzi, mawudɔla
mlɔetɔ la, eyae nye dɔla si le Laodikea hamea ƒe agbenɔɣi me. Eyae
nye Laodikea ƒe gbedeasitsɔla, ema la, eyae nye mlɔetɔ, elabena ta
si kplɔe ɖo zi ɖeka la yenye ta 19 lia, si enye Ŋugbetɔ la ƒe vava.
Eye esia le, Ŋɔŋlɔa me la, nye mawudɔla mlɔetɔ si he Kekeli vɛ
doŋgɔ na Ŋugbetɔ la ƒe vava be wòayi aɖakpe Kristo. Enye Laodikea
Hame ƒe Agbenɔɣi, ekem. Nukae nye Laodikea Hamea ƒe Agbenɔɣi ƒe
gbedeasitsɔla la? Ayɔ wo ado goe tso Babylon! Mikpɔ ɖa! Hamewo si
wòlé ɖe eƒe xadza la me kple eɖokui, kpakple eƒe nuɖoanyiwo, hele
nu gbem le Nya lagbɔ hele lɔlɔm̃ ɖe nuɖoanyiwo dzi. Esiae Kekeli ƒe
dɔla na Laodikea hame la si gbe Kristo kple Eƒe Nya, hetsɔ nuɖoanyi
ɖe teƒe, eye wotsɔ Eyama ƒugbe ɖe egodo. Eye Wòtsi tre ɖe ʋɔtrua nu,
hele eƒom, le agbagba dzem be yeage ɖe eme. [Nɔviŋutsu Branham
ƒo nyagblɔti dzi—Tala.] Mikpɔea? Hamea ƒe agbenɔɣi la gbe Kristo
la, ke Kristo enye Nya la, eye wogbe Esia, ke Eyama le egodo. Hamea
ƒe agbenɔɣi ɖeka hɔ̃ si ɖe Kristo ɖe egodo, wòle ʋɔ ƒom, hele agbagba
dzem be yeage ɖe eme. [Nɔviŋutsu Branham ƒo nyagblɔti dzi.] Eye
mawudɔla sia ƒe Gbedeasi, gbedeasitsɔla la tso Mawu gbɔ, hegatrɔ eƒe
Gbedeasi ƒe gbeɖiɖi la gblɔ le anyigba dzi, na “Amesiwo do go tso
Babylon me! Amesiwo do go tso ɖoɖowɔhawo me!” Gbɔgbɔ Kɔkɔe
egbe, Gbɔgbɔ Kɔkɔe la ƒe ɖeɖeɖego enye mawudɔla ma si le agbagba
dzem be yeatrɔ amewo gbɔe va Nya la gbɔ, elabena Gbɔgbɔ Kɔkɔe la
aɖo kpe Nya la ɖeɖe dzi. Mate ŋu aɖo kpe nuɖoanyiwo dzi o, agbea
ɖeke mele wo me o. Eyae nye Agbe. Mide dzesii be, Laodikea Hamea
ƒe Agbenɔɣi la gbe nu le Eyama gbɔ, hetsɔ Eyama ƒu gbe, eye woda
Eyama ɖe egodo.
219 Mide dzesi, mawudɔla siae nye gbedeasitsɔla mlɔetɔ doŋgɔ na
Kristo ƒe vava le Nyaɖeɖefia ta 19 lia me. Gbedeasitsɔla la ƒe Gbe!
Ne míade dzesie la, esime Wòtsɔ eƒe Gbe na le anyigba dzi la, Gbe
aɖe gaɖi ake le Dziƒo, kpukpui 4 lia, ne miedi be miaxlẽe la, esɔ gbe,
kpukpui 4 lia, le ta 19 lia me. Gbedeasitsɔla sia si le anyigba dzi la
bí ɖe Mawu dzi ale gbegbe, be ne eƒo nu le anyigba dzi la, Mawu
gbugbɔa gbeɖiɖi ma ke gblɔna le Dziƒo. Nukae nye kɔkɔyiie ma le
kpukpui 4 lia me? Esia gɔme ɖe? Mawu ƒe gbe si le nu ƒom na Eƒe

ameɖoɖiwo, gblɔ bena, “Mido go tso eme!” Nusi tututu Gbe la nye!
Amewo le esi le eme afima katã, le Babylon katã me. “Mido go tso
eme, bene miagade ha kplii le eƒe nuvɔw̃o me o,” ɛ,̃ amegã, doe le
nuɖoanyi kple kredo mawo me, va Nya si wowɔ Gbɔgbɔ kple Agbe
la gbɔ. Amen.
220 Mide dzesi be, ta19 lia enye esi va ɖe eyome, “Le nusiawo
megbe la.” Ɖe miede dzesi le ta 19 lia, “Le nusiawo megbe la”?
Mikpɔ nusiea? Le nuka megbe? Le Gbedeasi sia megbe be “Mido go
tso eme!” “Le nusiawo megbe la,” mile ŋku ɖe eŋu, “nusi va enye
Ŋugbetɔ ƒe amekɔkɔeawo ƒe ɣli, eya kpakple Ŋugbetɔsrɔ̃ la, siwo
yina ɖe Alẽvi la ƒe Srɔɖ̃eŋkekenyuie me.” Aleke gbegbe miete ɖe eŋu
ekem, nɔviŋutsu? Ekae nye yɔyɔ mlɔetɔa? “Mido go tso Babylon me!”
221 Azɔ, nɔvinyewo, eyatae metsi tre ɖe eŋuti. Mele ŋɔŋlɔa me o.
Mesɔ kple xoxotɔa o. Woɖo kpe edzi be enye alakpa. Mawu mele eme
o, Menɔ eme kpɔ o, Mele eme nɔ ge gbeɖe o. Azɔ, nyemele gbɔgblɔm
be amea ɖeke mele ɖoɖowɔha siawo me o, afimae woɖe hame la tsoe.
Gake, zi alesi nànɔ nuɖoanyi ma me la, enye eƒe akpaa ɖe.
222 Ne mele Dukɔ Ƒoƒuawo me la, menye Amerikatɔ. Zi alesi menye
dumevi alo Dukɔ Ƒoƒu sia menɔla ko la, menye eƒe akpaa ɖe. Ne
meyi ɖe Germania hegbe nu le nye afisia nɔnɔ gbɔ, alo le nye afisia
ƒe dumevinyenye gbɔ la, mexɔ dumevinyenye le Germania la, ke
nyemeganye Amerikatɔ o, mezu Germaniatɔ. Eye ne meyi ɖe Japan,
alo afi ɖesiaɖe, Rɔsia la, ke mezu dumevi le afima.
223 Eye ne èɖo dumevi…nuɖoanyia ɖe me, hezu dumevi na
nuɖoanyi ma la, nusi ènye la ɖem nèle fia. Eye le ŋkeke mamlɛa
siawo me la, Mawu le amewo yɔm do goe tso eme. Nenema Biblia
gblɔ, “Mido go tso eme, bena migakpɔ gome kplii o, eye Maxɔ mi.
Migaka asi eƒe nu makɔmakɔwo ŋuti o, mikpɔea, eye Maxɔ mi. Eye
mianye viŋutsuwo kple vinyɔnuwo Nam, eye Manye Mawu na mi.”
Mikpɔea?
224 Numa tae meƒo nu tsitre ɖe hame la ŋu, kɔ—kɔnyihabɔbɔ la.
Nyemate ŋu ayɔe be hame o. Hame ɖeka koe li, eyae nye Kristo
ƒe Ŋutilã ƒe Hame la. Gake kɔnyihabɔbɔ siawo siwo yɔm wole be
“hamewo,” nye Biblia gblɔ nam be wonye busuŋkɔwo, wo katã tim,
ɖoɖowɔhawo katã. Nuka wole busu bɔmi? Busubɔbɔ enye be “woatsi
tre ɖe nu ŋu,” alo, “aƒo nu tsitre ɖe nu ŋu.” Esi Mawu gblɔ be, “Miva
ne woadzi mi,” ke woawo gblɔ be, “Miva ɖo eme.” Mikpɔea? Esi woda
ƒu heɖɔli Gbɔgbɔ la ƒe nyɔnyrɔ̃ kpakple wefa xɔxɔ le Katoliko hamea
me, eye kple asinana le Protestante hamea me, eye kple seselelãme
le Pentekoste hamea me, le esia teƒe be Kristo Ame la nage ɖe eme
kpakple toxɔ tutu ma katã si ŋuti míeƒo nu le nyitsɔ va yi.
225 “Tsɔ wò xɔse kpe ɖe, amewɔwɔ ŋu,” kple bubuawo, esiawo katã
le Petro Gbãtɔ, 1 tɔ la…Petro Evelia, mexɔe se eyae, ta 1 la, afisi
wotsɔ wo katã kpe ɖe wò xɔse ŋuti le, nusiawo katã, mawusosroɖa,
kple dzadzenyenye, kple kɔkɔenyenye, kpakple nusianu, eye ekema
wotre nuwò kple Gbɔgbɔ Kɔkɔe la.

226 Gake ele ko abe amea ɖe si wo…amewo gblɔna be nusia su
yewo si esi mele wo si o, elabena wofia nu wo baɖa. Metodistetɔwo
xɔna seselelãme ɖikokoe aɖe, wòxɔnɛ nenema tsã, eye wodzona
nyanyanya vie, alo—alo ɖua ɣe le Gbɔgbɔ me. Pentekosteawo ƒoa
nu kple aɖeyeye, alo—alo wɔa seselelãme ƒe nane. Mexɔ nusiawo dzi
se, kakaɖedzitɔe, gake nusiawo ne bubuwo mele eme o la menyo na
naneke o.
227 Abe alesi megblɔe nyitsɔ va yi ene la, ele abe atsrima…alo
ʋãyiʋãyi si le didim be yeatsɔ atsrima ƒe fu atrɔ ye ɖokui ŋu, alo
gbekagã si le didim be yeazã ahɔñɛ ƒe fu. Womemie ɖe afima kpɔ o,
ye ŋutɔe tsɔ trɔ eɖokui me. Ɖe wodo wo, wonye kɔmahatsaŋkɔwo.
Gake ne Mawu tsɔ nane de eme afima la, enye dzɔdzɔmetɔa. Nàwɔ
ɖokuiwò gblɔ be, “Meva ɖo hame me nyitsɔ zãme. Nyemagate ŋu
yi o, nyemagate ŋu ano aha o, nyemagate nusia wɔ ge o. Meva ɖo
hame me.” Mikpɔea, èle agbagba dzem be yeatsɔ atsrimafu atrɔ ɖe wò
gbekagã kuku la ŋuti. Ele teƒe. Mikpɔea? Mikpɔea? Ele be woagbugbɔ
wò gadzi! Ele be nàxɔ Kristo. Eye ne èxɔ Kristo la, màte ŋu axɔ Kristo
Eƒe Nya maxɔmaxɔ o, elabena Eyae nye Nya la. Ke ne mawusosroɖa
ƒe nɔnɔme le asiwò, evɔ ègbe nu le Numa gbɔ la, ekema mele nya
biam ɖokuinye. Mikpɔea? Ke àte ŋu anɔ ɖoɖowɔha ɖesiaɖe si dzro
wò la me eye mawusosroɖa ƒe nɔnɔme anɔ asiwò, gake kokoko la
Esia mesu asiwò o.
228 Azɔ, miekpɔe vɔ, xɔñyewo. Afimae nu blibo la le. Mawu nàyra
mi. Mawu nàkpe ɖe mia ŋu. Nyemele esia gblɔm be mato vovo o.
Ɖe mele ɖokuinye me ɖem. Esi wò zu be egbe nye nutifafawɔgbe
la, menye nutifafa ƒoƒose wɔm mele kple mi osɔfowo o, kura koŋ o,
mesusu be miawo wòle be miava wɔ ƒoƒose kpakplim; menye kpakple
nye o, ke boŋ kpakple Mawu, Nya la. Ele teƒe. Ele teƒe. Migblɔ nusi
Biblia gblɔ, Migblɔe alesi Eya Gblɔe. Elabena Biblia gblɔ bena, “Amesi
laɖe ɖe le eme alo atsɔ ɖe akpee la.” Ke mikpɔea, ɖoɖowɔha nye nusi
mele ŋɔŋlɔa me o, eye ne mielɔ̃ xɔ nuɖoanyi gbãtɔ la anyo na mi wu
be miatrɔ yi megbe ke, elabena afimae tututue mièda ata fli la le. Ne
mitrɔ gbɔ va dzidzi yeye gbɔ la, ekema mizɔ age ɖe Ŋɔŋlɔ la me.
229 Eye ne èyi kɔmahatsɔŋkɔ aɖe me la, woagblɔ be, “Menya be,
míawo míexɔ Esia dzi se o. Bishof siwo le míaƒe hamewo me fia mi
bena míenye hame xoxoawo dometɔ ɖeka. Míemefiana…” Nyemetsɔ
le eme na nusi womefiana o. Ne Biblia fiae la, Gbɔgbɔ Kɔkɔe si le
mewò la Eya anyi eɖokui kple Nya la. Meku ɖe alesi gbegbe ame
dzeaɖaŋu o kple alesi gbegbe wòate ŋu adi be yeaɖe Egɔme atrae o,
woate ŋu ɖe eme atrae. Dzimaxɔsetɔ ate ŋu atsɔ Biblia aɖe Mawu me
trae tso gbɔwò.
230 Eyatae, amea ɖeke mekpɔ ŋusẽ agblɔ Nyanyuie la o negbe ɖe
wònɔ, abe Mose ene, nɔ adzɔge ɖaa le gbedzi ke kɔkɔewo dzi afisi eya
ɖeka kple Mawu nɔ, vaseɖe si woagbugbɔ ame gadzi eye wònɔ afima
kple Mawu ŋku me kple ŋku me, henyae. Dzimaxɔsetɔa ɖeke meli o,
susuŋutinunyaa ɖeke meli o, egɔmeɖeɖea ɖeke meli o, agbalẽnyalaa
ɖeke mele xexeame si ate ŋu axɔ Esia le asiwò o. Minɔ afima hafi
wòdzɔ! Ɛ,̃ amegã. Ènya nusi dzɔ.

231 Ekema miagblɔ be, “Numetoto ma ƒomevi le asinye, eye gbɔgbɔa
ɖe va dzinye.” Eye ne eya gbe nu le Nya gbɔ le mɔa ɖe dzi la, èxɔ
gbɔgbɔ si menyo o. Àgblɔ be, “Nye—nyemate ŋu axɔ nane tɔgbe abe
Esia ene o. Menya, gake míaƒe hame…” Uh-uh, gbɔgbɔ manyomayoa
ɖe ekem. Emae nye wò nɔnɔmefiadzesi la. Kain, wode dzesi wò.
Ɛ,̃ amegã.
232 Xawa la ɖeko wòke ɖi Nya sue ɖeka pɛ; menye nusiwo katã Mawu
gblɔ o, Nya sue ɖeka pɛ ko, eye esia he dziveame kple dzigbagbãwo
ɖesiaɖe, kple ku, kple nuvɔ,̃ kple aʋawɔwɔ, kple nu bubu ɖesiaɖe vɛ,
yɔdokpe ɖesiaɖe, dɔnɔkɔʋu ɖesiaɖe si do ɣli kpɔ ko, dɔyɔƒe ɖesiaɖe
si wotu na dɔnɔwo. Eƒe ɖikeke Mawu ƒe Nya sue ɖeka lae, he nusiwo
katã vɛ. Eye wotsɔe ƒu gbe, ne anye be nusia madzɔ kpɔ gbeɖe o.
Aleke èle gege ge ɖe emee, anɔ ɖi kem Nya ɖeka aɖe le Eme? Agblɔ
be, “Menya be EgblɔNenema, gake Esia…” Egɔme koe nye Ema!
233 Azɔ mikpɔ ɖa. Ele be Mawu nadrɔ̃ ʋɔnu xexeame kpakple nane.
Miate ŋu akpɔ ʋɔnudɔdrɔ̃ o negbe ɖe se le mia si gbã. Ele be nane
nanɔ anyi, ele be nàda le nane dzi hafi woadrɔ̃ ʋɔnu wò. Mikpɔea?
Eye ʋɔnudɔdrɔ̃ mate ŋu anɔ anyi, anɔ dzɔdzɔe, ne tohehe meli o. Azɔ,
mikpɔea, miate ŋu awɔ se ɖe du me si gblɔ bena “ne wofla dzodzĩ la
woaxe fe dɔlla atɔ,̃” eye se evelia agblɔ be “gbeɖe, amea ate ŋu adzo
yi faa.” Mikpɔea, miate ŋu awɔ nenema o. Ekema se eve mate ŋu anɔ
anyi zi ɖeka o. Ke se ɖekae li, Mawu ɖeka, Agbalẽ ɖeka, Kristo ɖeka.
Evɔ. Xɔse ɖeka, mɔkpɔkpɔ ɖeka. Evɔ. Emae Biblia, Kristo.
234 Mide dzesii azɔ, le esia me la, ne nane li woatsɔ akpe ɖe Esia ŋu
la, ele be amee atsɔe kpe ɖe eŋu. Eya mate ŋu anye naneke wu…
235 Eye ne Mawu le ʋɔnu drɔ̃ ge xexeame kple hame aɖe, abe alesi
Katoliko gblɔna ene la, ekema Katoliko hame kae Wòtsɔ le ʋɔnu drɔ̃
gee? Woli sɔgbɔ; ɖeka li nye, Romatɔ; ɖeka nye, Helatɔ; eye, oo, wo
ƒomevi vovovowo li. Katoliko hame kae tsɔ ge Wòala adrɔ̃ ʋɔnui?
Alo, ɖewomahĩ Ele ʋɔnu drɔ̃ gee kple Lutheran? Enyo, ekema, eye
ɖewohĩ Ele ʋɔnu drɔ̃ gee kple Presbiterian? Mikpɔea? Nuka wɔ ge
Wòala? Mele ʋɔnu drɔ̃ gee kple hame aɖe o. Ele ʋɔnu drɔ̃ gee kple
Eƒe Nya. Enyo, ekema, Mate ŋu gbeɖe…
236 Mikpɔea, Mate ŋu alé ame hatsotso aɖe o, sigbe le nɔvinyɔnu
la ƒe ŋutega me nyitsɔ zãme ene, Gbɔgbɔ Kɔkɔe nɔ kɔkɔm ɖe eme,
Etsra to nugo ma me yi tẽ. Kakaɖedzitɔe, naneke melé Esia ɖi o. Ame
ɖekaɖesiaɖe ƒe nyae. Wonae be woaklɔ hame la me, gake mete ŋu
Lée ɖi o. Ɖoɖowɔhaa ɖeke mate ŋu Lée ɖi o. Evɔ. Ɖeko mate ŋu
awɔe o. Nusianu le mia me afima, ke miate ŋu awɔe o. Ɖoɖowɔha
mate ŋu awɔe o. Ke boŋ ame ɖekaɖesiaɖe si xɔ Gbɔgbɔ Kɔkɔe lae.
Azɔ mide dzesii.
237 Ekema ne Mawu le ʋɔnu drɔ̃ ge xexeame kpakple Eƒe Nya la,
ekem vavã la Edzɔ Eŋu helé Esia daɖi ɖe nɔnɔme nu. Alo, ne Nua
katã glɔ̃ keŋ la, aleke Wòle ʋɔnudɔdrɔ̃ la he ge avɛe? Mikpɔea? Ele
godoo be wòanye nane. Eye Megblɔ kpɔ be, “Amesiame, si to hame
dzi o.” Egblɔ be, “Amesiame si aɖe Nya ɖeka le Esia me, alo atsɔ nya
ɖeka kpe ɖe Esia ŋu la, nenem me ma le (etɔ gome) ɖem ɖa le Agbe

Gbalẽ la me.” Eyata, na nye la, Mawu ye, Eƒe Nya kple ʋɔnudɔdrɔ̃ la.
Azɔ, ne medrɔ̃ ʋɔnu helɔ̃ ɖe Nya la dzi, hekpɔ be Kristo ku ɖe tanye la,
ekema mabia Eƒe Agbe be neva menye ne wòakplɔm. Eye ne Eƒe Agbe
nye Nya la, eye Eyae ŋlɔ Nya la, aleke Eƒe Agbe ate ŋu anɔ menye,
eye manɔ gbɔgblɔm be Gbɔgbɔ Kɔkɔe le asinye, evɔ atsɔ nuɖoanyi
anɔ kpekpem ɖe eŋu ɖe Nya la teƒe? Ɖeko mate ŋu adze dzi o. Aleke
mate ŋu atsɔ kɔmahatsɔŋkɔ kpe ɖe eŋu esime Eyama tsitre ɖe eŋu,
heɖo kpe edzi, hetsɔe fia le ŋutinya me, bena ɣesiaɣi si wowɔe wozu
kɔmahatsɔŋkɔ la woku, le gbɔgbɔme? Oo, wowɔ hameviwo sɔgbɔ,
kakaɖedzitɔe. Esia le teƒe. Wowɔ hameviwo sɔgbɔ. Gake, le gbɔgbɔme
la, womede afia ɖeke kura o. Mifiam, migblɔe nam le ŋutinyawo me
afisi hame aɖe si…Ne ewɔ ɖoɖo vɔ ko la, ekuna enumake le afima,
Gbɔgbɔ Kɔkɔe dzona le egbɔ. Nukunuwo kple dzesiwo meganɔna anyi
o, eye ɖeko wòyina ɖe gbegblẽ me tẽ.
238 Numa tututue dzɔ ɖe míaƒe Pentekoste hamewo dzi. Wowɔ nusi
tututu wo dada la wɔ. Le gɔmedzedzea me la, wodo go, nye amesiwo
gbe kɔmahatsɔŋkɔwo. Azɔ, mi nɔviawo dometɔa ɖewo si le nyaƒoka
sia sem, mi ame xoxoawo dɔmetɔa ɖewo, minya bena anɔ ƒe geɖewo
va yi la, ƒe blaene, blaatɔ̃ va yi la, ne woƒo nu na mi kuɖe ɖoɖowɔha
ŋuti la, miagblɔ be enye busubɔbɔ. Gake egbe la mieva le nusi
miesusu kpɔ tsã be enye busubɔbɔ la me. Mi nyɔnu siwo kpaa miaƒe
ɖa hesisi nu ɖe mo, mia dada tsitre ɖe numa ŋu tsã, pentekostetɔ
kɔkɔe ɖɔʋui—ɖɔʋui xoxo ma. Nukae dzɔ ɖe mia dzi? Paulo gblɔ be,
“Mieƒu du nyuie, nukae xe mɔ na mi?” Mikpɔea? Tsã ma la mievo tso
numawo me, gake midi be yewoanɔ abe ame mamlɛawo ene.
239 Tututu abe alesi Samuel gblɔ ene. Fia nɔ Israel si, ke eyae nye
Mawu. Eye wogblɔ bena, “Samuel, ele tsitsim. Ɖo fia na mí, míedi
be mianɔ abe xexeametɔ mamlɛwo ene. Miedi be míanɔ abe dukɔ
bubuawo ene. Míele fia dim si akplɔ mí yi aʋa, míele fia dim si awɔ
aʋa na mí.” Ke nya sia medze Samuel ŋu o.
240 Egblɔ be, “Ɖe mexɔ nane le mia si kpɔa? Ɖe mexɔ miaƒe gã le mia
si kpɔa? Ɖe mebia nyi tso mia si alo nu bubua ɖe kpɔa? Ɖe mebia nane
tso mia si me kpɔa?”

Wogblɔ bena, “O. Mèbia naneke tso mia si o.”
241 Alo egblɔ be, “Ɖe megblɔ nane na mi kpɔ le Aƒetɔ ƒe Ŋkɔ me
nemenye nusi va eme oa?” Ɖe esia le teƒea? Egblɔ be, “Ekema migalɔ̃
ɖe fia ma dzi o, elabena egbɔna gbegblẽ nye ge na mi.”
242 Azɔ medi be mabia mi nyaa ɖe se, Branham ƒe Agbadɔ. Mide asi
tsitsi me zu agbadɔ gã aɖe fifia. Ɖewohĩ nyemanɔ anyi o hena ɣeyiɣia
ɖe sinu. Mate ŋu adzo yi afiaɖe. Esesẽ be magblɔ afisi Aƒetɔ la ayɔm
be mayi; ɖewohĩ ayɔm dzoe le kpea dzi, ɖewohĩ atrɔm yi agblea me,
ɖewohĩ ate ŋu yɔm yi gbedadaƒo. Nyemenya afisi Wòayɔm yie vaseɖe
esi Yesu nava o. Medi be mabia nyaa ɖe mi. Ɖe mebia mi nane mi
kpɔa? [Ƒuƒoƒea gblɔ be, “O.”—Tala.] Ɖe mebia ga mi kpɔa? [“O.”] Ɖe
megblɔ nane na mi kpɔ, le nu akpe nane siwo megblɔ na mi le Aƒetɔ
la Ŋkɔ dzi la dome, gake, meva me oa? [“Amen.”] Ekema migaɖo
ɖoɖowɔhaa ɖeke me kpɔ gbeɖe o. Esia tsitre ɖe Mawu ƒe Nya ŋu.

Mido go tso eme nenye be miele eme, eye mimã ɖa ne miaxɔ Aƒetɔ
la ƒe Nya.

Mina míabɔbɔ míaƒe tawo.
243 Nyagblɔɖilawo ƒe Mawu gã, Abraham, Isak, kple Israel ƒe Mawu,
tsɔ amewɔwɔ kpe, Aƒetɔ, ɖe Gbedeasi sue sia si lã kpokpokpo si nɔ
nye dzime ɣeyiɣi didia ɖe la ŋu, be wòayi na nɔvinyewo. Amesiwo
dometɔ geɖewo le egodo afima, Aƒetɔ, siwo ƒe susu ɖe ŋunye mele
teƒe o. Wobuna be ɖe medi be mato vovo. Wobuna be ɖe mele didim
be manye nya-nu-glo. Wogblɔ na amewo bena mele amewo blem,
tɔxɛ la le tanya siawo me abe nyɔnyrɔ̃ le tsi me le Aƒetɔ Yesu ƒe Ŋkɔ
dzi, kpakple kuɖe da ƒe nuku ŋu, gbolo gã la, kple nyaƒoka geɖe siwo
dzo yi menye kple naneke o negbe Nyateƒe tsimatɔe la ko. Eye mebia
wo bena, “Mia dometɔa ɖe neva fiam teƒe si mewɔ nuvɔ̃ le, nyemexɔ
se o alo ɖe Nya gɔme baɖa le.” Eye amea ɖeke medo mo ɖa o. Mele
gbe dom ɖa na Wò, Fofo, be nana be ŋutsu siawo nanyae bena yewole
gaƒoƒo la dam ƒu. Woalala ʋu gbada nayi, ne womekpɔ nyuie o. Na
be wo dome, amesiame…
244 Aƒetɔ, meka ɖe esia dzi, nye dzi agbã ne Ŋɔŋlɔ sia menye nu vavã
nam o, esime Nègblɔ be, “Amesiwo katã Fofo la tsɔ Nam la, lava. Nye
alẽwo sea Nye Gbe.” Ekema, Aƒetɔ, mebu be Fiaɖuƒe la le abe alesi
Nègblɔe ene nyateƒe vavã, menyae be nenemae, ele abe amea ɖe si
tsɔ eƒe ɖɔ yi ɖe ta la to ene, eda ɖɔ la hehe nusianu ƒomevi ɖe go.
Nu geɖewo le eme, ɖikeke aɖeke mele eŋu o, tɔmelã nukukuɖulawo,
klowo le me, tɔmeyiyiwo, dawo, nu ɖesiaɖe si Nyanyuie la ƒe ɖɔ nya
lé ko. Gake mlɔeba, sẽ kple sẽ ko la, bɔlu la agatrɔ yi ɖe tsia me ake,
klo dzo yi ɖa, da axlɔ̃ be sss hegatrɔ si yi tsibaʋe la me, abe avũ si trɔ
yi eƒe heɖeɖe gbɔ alo ha si trɔ yi eƒe ba me ene. Gake akpa ŋutɔŋutɔ
hã le afima, Aƒetɔ. Eye mekpɔ akɔfafa sia, be manya esia, bena gɔ̃
hafi ɖɔ la nayi ava tsyɔ̃ wo dzi la, wonye akpawo xoxo. Wodzi wo,
woɖo wo ɖi wonye akpa. Ke nenema ke enye Nyanyuie ƒe ɖɔ si hena
nuwo ɖe goe le nyɔnyɔw̃o me. Ènya Wò ŋutɔ Tɔwo. Nu ɖeka si kpɔ
ŋkunyeme la, Fofo, alesinu menya la, enye be maɖi anukwaɖe na
Nya sia. Wòe nye Amesi tsoa nya me le esi kee nye esi la ŋu. Eye
menya be alesi klo mate ŋu azu akpa ɖuɖua o la, nenema ke ŋutsu
alo ame, si ƒe to ku na Nyanyuie la, mase Nyateƒe la me gbeɖe o.
Elabena Fofo la kpɔ esia doŋgɔ, eye Èdo ŋugbe bena amesiwo katã
Wòtsɔ na Wò la woava.
245 Fofo Dziƒoʋĩtɔ, mele gbe dom ɖa Nawò bena amesiame si se
Gbedeasi sue sia la, bena Kekeli si ƒe gbeƒã woɖe le eme la, kple
gɔmesese si le asinye le nye dzime ɖoɖe hanyevi amegbetɔ gbɔ,
amesiwo ta Nèku ɖo…Kple ŋutsuwo, wo dometɔ aɖewo le egodo
afima, Aƒetɔ, abe le Kora ƒe hatsotso me ene, ŋutsuwo vavãwo,
siwo wokplɔ alakpatɔe, wolé dzudzɔdosɔnu kɔkɔe ɖe woƒe asiwo
me tsyo, gake wotsrɔ.̃ Nukaŋutie, womalɔ̃ aɖe mɔ gɔ̃ hã be dzo ƒe
dzudzɔdosɔnu la nage ɖe eme kpli wo o; Aron ƒe vi, Eleazar, wòle
na be neƒo enu ƒu. Eye wowɔ aflaga na vɔsamlekpui kpakple goe
mawo, akɔtakpoxɔnu, be woatsɔe fia, eye be wòanye ŋkuɖodzikpe
na ŋɔd̃zinu ma, bena Kora te kpɔ ɖo ha wɔɖoɖo tsitre ɖe Mawu ƒe

gbedeasitsɔla la ŋu. Nete ɖa xaa tso míagbɔ, Aƒetɔ. Na be Gbɔgbɔ
Kɔkɔe la nakpɔ mía ta ɣesiaɣi.
246 Míeda akpe Nawò, Aƒetɔ, bena míaƒe hame sue la, teƒe kɔkɔe
sue sia. Ƒe geɖewo va yi la, anɔ ƒe sesẽ blaetɔ̃ aɖewo esi la, medze
klo ɖe tsiba si ɖɔ gbe fũ hefa la me, eye míekɔ teƒe sia ŋu Nawò,
xɔtutu sue sia. Ke ŋutega ma le afima ɖaa le gbedoxɔ la ƒe dzogoe
dzi. Eva me nenema pɛpɛpɛ. Ekpɔtɔ le afima. Womele evuvu ge ƒu
gbe o, Aƒetɔ, ɖeko wole…ele xoxo dom, ke ɖeko wole bubu klã ge
ɖe edzi be wòagagblẽ o. Mawu, wɔe be sika Nyanyui sia si wolé ɖe
agbalẽ ƒe axawo dzi le afisia la, na be Esia nagadzo le hame sue sia
gbɔ vaseɖe esi Kristo nava o. Na be ŋutinu ɖesiaɖe, Kristo ƒe Ŋutilã ƒe
ŋutinu ɖesiaɖe, wovana afisia atso dukɔa ƒe afisiafi kple le xexeame
godoo, na be wo dometɔ ɖesiaɖe naxɔ Kekeli la dzro, Nyanyui la, eye
wòazɔ le Eme ke ale wòaxɔ Kristo.
247 Eye na be esia nazu nu vavã ale gbegbe be Eƒe Nya sia nava
eme bena, “Dɔ siwo wɔm mele la, woawo hã woawɔe. Amesi sea Nye
Nyawo, eye woxɔ Amesi Dɔm ɖa la dzi se la, Agbe Mavɔ le esi.” Eye
ne Agbe Mavɔ ge ɖe wo me la, ke wodzi wo tso Dziƒo, eye dɔwɔwɔ
siwo tso Mawu gbɔ la woɖea wo ɖokuiwo ɖe go, elabena Agbe ɖeka
ma ke si nɔ Eyama mee. Mate ŋu awɔ nu bubu aɖeke o.
248 Eyata, Fofo, megana be hame sia nadzudzɔ woƒe dzeƒe Mavɔ la
ɖe seselelãme dzi o, ɖe ɖoɖowɔha aɖe dzi o, ɖe naneke dzi wu Kristo
Ŋutɔ si anɔ agbe le wo me, ahanɔ kpe ɖom Eƒe Nya dzi to wo me
kple Eƒe ŋugbedodo o. Na be, tso ɖevi sue kekeake si le afisia fiẽ
sia dzi, vaseɖe ametsitsitɔ wu dzi la, woaxɔ numetoto sia. Eye ŋutsu
alo nyɔnu ɖesiaɖe, ɖekakpui alo ɖetugbui, si se nyaƒoka sia la, na be
wòanɔ na wo nenema, Aƒetɔ, eye nana gɔmesese wo bena ɖeko mele
agbagba dzem be mana toklã wo ayɔ wo do goe, elabena gaƒoƒo sia
yii boo wu alesi míesusui.
249 Eye míekpɔ Babylon, gbolowo dada, kple evianyɔnu gboloawo
katã le wo ɖokuiwo ƒom ƒu. Mawu, míedze sii be Ŋɔŋlɔa gblɔ bena
woabla gbe wuwlui si le lugble la me gbã, ta ta ta. Eye wole babla
ta ta ta xoxo, heyɔ busuŋkɔwo na wo ɖokuiwo si menye wo tɔ vavã
o, menye Hame la tɔ, hã o; enye kɔnyihabɔbɔwo, menye hamewo o.
Ɖeka koe le wo dome, Fofo, eye eyae nye Esi ta Nèku ɖo.
250 Eye mele gbe dom ɖa, Fofo, esi míekpɔ wo katã be wole babla
fifia hena tuwówó ƒe dzo kpuie la, mele gbe dom ɖa, Aƒetɔ, be Nàna
be lu la natsi keŋ aɖo kpekpe. Na wòava eme, Aƒetɔ. Na be miatsi
aklẽ Kekeli, eye woanɔ abe Yesu, “Ne Nyemewɔ nusiwo Mawu bia
tso Asinye be mawɔ o la, ekema Agbe mele Menye o. Gake ne Mawu
ƒo nu heɖe Eƒe Agbe fia la, ekema Eyae le nu ƒom le Eɖokui ŋuti.” Na
be woava me dzro, Aƒetɔ. Metsɔ Gbedeasi sia de asi na Wò, ale bena
Wò nakpɔ Eta, ahahe akpe ewo teƒe akpewo vɛ, Aƒetɔ, alo, Viwò siwo
katã woɖo ɖi na Nyanyui la vɛ. Le Yesu Kristo, Amesi nye Nya la, le
Eƒe Ŋkɔ me medo gbe ɖa. Amen.

Melɔ…̃Me…
Labe…etrem lɔlɔ̃
Xe nye xɔxɔ fe le ati ŋu
Le Kalvari.

251 Medi be mabia biabia aɖe. Ame neni fiẽ sia le nyasela siwo kpɔm
míele le afisia la dome, tso hame gã nyakpɔ si me amewo le, alo aƒe
si me amewo le, boŋ, le subɔsubɔ teƒe sia, siwo xɔe se kple miaƒe dzi
blibo, bena miaƒe agbe sɔ kple nusi wobia (wò) le Mawu kple Biblia
me, eye èxɔ esia dzi se, ne èɖe kɔ kpɔ wò ŋutɔ wò agbe, hekpɔ alesi
Gbɔgbɔ la le zɔ ɖem le mewò la, bena exɔ Nya ɖesiaɖe dzi se abe alesi
Woŋlɔe ene, hele Eme ɖe si mahã? Ɖe èxɔ Edzi sea? Mawu nayra mi.
Nena Eƒe Gbɔgbɔ nanɔ mia dzi ɖaa.
252 Eye hena xɔñye siwo le nyaƒoka dzi la, edzrom be miakpɔ ameha
sia si le afisia zã sia me hafi, mebu be kloe la ame alafaɖekawo ƒe
blaasieke sɔŋ kɔ woƒe asi ɖe dzi, bena yewoxɔ Biblia dzi se hele ŋku
ɖe eŋu, (menye nusi hame la gblɔ o) nusi Biblia gblɔ, (menye nusi
kɔnyibabɔbɔ gblɔ o) nusi Biblia gblɔ, eye wokpɔ Kristo ƒe Agbe le
keklẽm le Eme.
253 Minyaa, le tsã ŋkekewo me hafi galolonu nava nɔ amewo si la,
si—sikatula tsɔa zu tua sikae. Mesusu be mise esia kpɔ. Hafi wòava ɖo
galolonu dzi la, wotu nɛ. Ke sika enye tomenu si kpena wu, ekpena
wu tsumi. Ke ale mewɔ tomenudidi via ɖe hã, ke àte ŋu aku ke le
eklɔƒe le gbedzi, alili ke la le wò asi me, eye emegbe, “pfuw,” aɖo
ƒuƒui nenema, eye ʋuʋudedi kple nusianu aƒo ya dzo, kpekuiwo, gake
sika nye nusi kpena ale gbegbe be etsina afima. Eye ne ètsɔ sika ma
la, emli le ɖiƒoƒo geɖe fũ me vaseɖe esi woli kɔ ɖi zãã. Eye le volcano
ƒe agbenɔɣiwo me esi wònɔ kɔ lim ɖi la, eva zu anyikɔ kple nusianu,
gayibɔ gadzĩ kple tomenu bubuwo siwo tsaka kpakplii. Gatula tsɔna
sika takpo sia hetunɛ atrɔe, agatui agatrɔe, vaseɖe esime wòatu ɖiawo
katã ɖa ƒugbe le eme. Ke mienya alesi wòwɔna henyana be ɖiawo
katã do goa? Ate ŋu akpɔ eɖokui ƒe dzedze le eme.
254 Ke nenema Mawu wɔna na Hame la. Eƒona kredo ɖesiaɖe,
kɔmahatsɔŋkɔ ɖesiaɖe, nuɖoanyi ametɔ-wɔwɔa ɖesiaɖe ɖa, vaseɖe
esime Wòakpɔ Eya Ŋutɔ ƒe Agbe woadze le mewò. “Ne nyemele
Fofo Nye ƒe dɔwo wɔm o la, migaxɔ Dzinye se o.” Mikpɔea? Ne
nusi woɖo ɖi na Hame la, Agbe si le Kristo me mele dzedzem le
mewò o la, mèganɔ anyi kpoo nenye be dzidodo mele asiwò o,
amewɔwɔ, nusiawo katã, kple ɖokuidziɖuɖu, kple—kple nuwo keŋ,
kple mawusosroɖa, kple nɔvilɔlɔ,̃ kple nusiawo katã siwo wobia tso
gbɔwò. Meka nusi èwɔ o la, meka alesi gbegbe èdo ɣlie o la, hame
neni me nèɖo o la, fu neni etsɔ trɔ ɖe ɖokuiwò ŋu o la, mègawɔe
o. Lala vaseɖe esime vavã, tso wò dzime ke la, nàte ŋu atsɔ nu ake,
vaseɖe esi nɔvilɔlɔ̃ nasu asiwò le wò dzi me. Meka be wonyɔ̃ wò ge
asiʋlo ɖeka le mo ƒe akpa ɖeka o la, nàte ŋu atrɔ alɔgo evelia ɖoɖa
kple bɔbɔenyenye, mikpɔea, vaseɖe esi amewɔwɔŋusẽ mawo nanɔ
anyi, meka nusi amewo agblɔ nawò o.

255 Esime wotsɔ avɔvuvu bla mo Nɛ heƒo ta Nɛ, gblɔ bena, “Azɔ,
wogblɔ nam be Ènye Nyagblɔɖila.” Azɔ wohe avɔ la ɖa le Eŋu, eye
wo dometɔ ɖeka lé ati la ɖe asi, gblɔ bena, “Mía dometɔ kae ƒo Wò?
Gblɔ nya ɖi nagblɔe na mí, le gbɔgblɔ bubu me, ekema míaxɔ ase be
Ènye Nyagblɔɖila.” Eya meke Eƒe nu kura o.
256 Ne miese be nyagblɔɖila aɖe tsi tre, si kpɔ ŋuɖoɖo na madjiki
ɖesiaɖe si nàte ŋu ahe vɛ nɛ la, miɖo ŋku dzi be, menye nyagblɔɖila
wònye o. Egbe la ele na wo be wòanya nu ɖesiaɖe, ɣeyiɣi si me
aɖuve ava nawò kple ɣeyiɣi sime dɔmeɖui ava nawò, kple nu bubu
ɖesiaɖe, eye wòagblɔ nusianu nawò tso eŋu. Ema menye míaƒe Mawu
ƒe dzɔdzɔme o. Mikpɔ nyagblɔɖilawo ɖa, mikpɔ Yesu ɖa.
257 Mikpɔ Paulo ɖa, esime wòate ŋu atsɔ ŋkuagbã ƒo ame, gake hã
eɖe asi akɔblitula nyae do goe le dua me, “Mesusu be ebu eƒe ŋusẽ si
wòtsɔ ƒoa ame kple ŋkuagbã.”
258 Yesu, Si te ŋu afɔ̃ amekukuwo, gake egblɔ esi gbadagba
ahanomunɔ aɖe ɖe ta ɖe mo Nɛ, henyɔ̃ ta nyɔ̃ ge le mo Nɛ, heƒo ta
dzi Nɛ, esi avɔvuvu le ŋku me Nɛ, gblɔ be, “Gblɔ nya ɖi eye nagblɔe
na mí amesi ƒo Wò.” Ke meke Eƒe nu o.
259 Migakpɔ madjikiwɔla siawo gbɔ o. Gake miɖo ŋku dzi, nu ko
ƒom wole, dɔlla kpaayɔtɔ aɖe koe le nya ma gblɔm le gama vavãtɔa
le afiaɖe. Ne mikpɔ ɖoɖowɔhawo ƒe nu siawo wole tsitsim ɖedzi hele
dzidzedze kpɔm la, abe alesi wògblɔe ene be “asinudɔ adze dzi nyuie
le eƒe asi me,” miɖo ŋku edzi ko be, Mawu ƒe Hame sue aɖe li le
afiaɖe, si yɔ kple Gbɔgbɔ Kɔkɔe vavã, vavãtɔa, si ke le atrakpui la
liam. Migakpɔ ɖoɖowɔha gãwo dzi o.
260 Hame gã ka ƒe nya wogagblɔ le Biblia me wu Efeso hamea ƒe
agbenɔɣi? Eye esime Paulo to Efeso ƒe kɔkɔƒe nutowo me, heva hame
sia gbɔ la, ame wuieve koe le eme. Esia le teƒe. Eye wo katã wonye
ame nyuiwo, wodoa ɣli hewɔ ɣeyiɣi nyuiwo ŋudɔ, gake womexɔ
Gbɔgbɔ Kɔkɔe haɖe o. Paulo gblɔ be, “Miexɔ Gbɔgbɔ Kɔkɔe tso keke
esime miexɔ se oa?”

Wogblɔ be, “Tsyo, mienya bena Gbɔgɔ Kɔkɔe aɖeke li o.”
261 Egblɔ bena, “Ke ɖe aleke wonyrɔ̃ mie?” Ne mewɔ nanake o ɖe,
nukaŋutie wòagblɔ na hame ma le afima nenema?
262 Wogblɔ be, “Miexɔ nyɔnyrɔ̃ xoxo tso amesiwo fɔ̃ tsitre le anyigba
dzi kpɔ la ƒe gãtɔwo kekeake dɔmetɔ ɖeka gbɔ, Yohanes Amenyrɔl̃a,
amesi nyrɔ̃ mía Aƒetɔ. Ɖe nyɔnyrɔ̃ ma menyo su oa?”
263 Egblɔ be, “Gbeɖe, amegã. Ele be woagbugbɔ nyrɔ̃ mi, elabena
wotre Dziƒofiaɖuƒe la nu na nu bubu ɖesiaɖe.” Eye esi wose esia la…
Egblɔ be, “Yohanes nyrɔ̃ ame hena dzimetɔtrɔ ko, menye na nuvɔw̃o
ƒe keke o, hegblɔ bena ele be miaxɔ Amesi gbɔna la dzi ase, si ke enye,
Yesu dzi.” Eye esi wose nya sia la, wogbugbɔ nyrɔ̃ wo le Yesu Kristo
ƒe Ŋkɔ me. Esia le teƒe. Tututu. Wowɔ ɖe Ŋɔŋlɔ la dzi.
264 Minya, le ŋutikɔkɔ me ŋdi sia la, Mose wɔ ɖe kpɔɖeŋu si wòkpɔ
le Dziƒo la dzi, hetu agbadɔ si ɖɔli eteƒe. Esime Solomo tu gbedoxɔ

la, eya ɖe (nuka wòwɔ?) ewɔ ɖe kpɔɖeŋu si Mose wɔ, kple agbadɔ la
dzi, helé Ŋɔŋlɔwo ɖe fli me.
265 Eye esi Mawu va Eƒe Agbadɔ me hena ŋkeke mamlɛawo la,
Agbadɔ sia, Gbɔgbɔ Kɔkɔe la, “ŋutilã Nedzra ɖo Nam,” Gbɔgbɔ Kɔkɔe
ɖiɖi le Pentekoste Ŋkekea dzi, gbedeasi la enye, “Mitrɔ le miaƒe
dziwo me, mia dome amesiame, eye woanyrɔ̃ mi le Yesu Kristo ƒe Ŋkɔ
me hena miaƒe nuvɔw̃o ƒe keke, eye miaxɔ Gbɔgbɔ Kɔkɔe ƒe nunana.
Elabena ŋugbedodo la nye mia kple mia viwo tɔ, kple amesiwo le
adzɔge ʋĩ, ame alesinu Aƒetɔ mía Mawu la le yɔyɔ ge avɛ la.” Ne
miedi be miayɔ miaƒe osɔfo be dɔkta la, Dɔkta Simon Petro ŋlɔ atike
la, atikeŋɔŋlɔ Mavɔ la. Eyae daa gbe le dɔlelé la ŋu.
266 Mina atikewɔla ameblela siawo netee kpɔ, kple kɔmahatsɔŋkɔ,
be yeawɔe to mɔ bubu dzi, eyae nye susu si ta wòle…Minyae, ne
mètsɔe kpe ɖe eŋu o…ètsɔ nane kpe ɖe atikeŋɔŋlɔ la ŋuti wu nu la,
àte ŋu anye be nà…aɖi sɔgbɔ le me wu nu, ke àte ŋu awu wò dɔnɔ
la dzro. Ne medee eme sɔgbɔ o la, wò…menye hena gbedanu o, ne
mewɔe o la, mawɔ nyuie aɖeke na wò dɔnɔ la o. Wò atikewɔla la nya
alesi tututu wòaŋlɔ atike lae.
267 Eye Kristo, Gbɔgbɔ Kɔkɔe la, enye Atike Ŋlɔla la, ke Eŋlɔ Esia.
Mègatsɔ kpe ɖe Eŋu o alo aɖe Eɖe ɖa le Eme o, no Atike la ko
alesi wòle. Eyae nye Dɔyɔnu na dɔleléwo katã. Mawu nayra mi. Milɔ̃
Eyama? Amen.

Melɔ̃ Nɛ, me…[Nyaƒoka la ɖi ƒuƒlu—Tala.]
Labe Etrem lɔlɔ̃
Xe nye xɔxɔ fe le ati ŋu
Le Kalvaria.

268 Azɔ esime míele edzim le gbe me la, azɔ trɔ eye nana asi nɔviwò
le afima. Oo, eya hã nye mɔzɔla, si le me tsom yina.

Melɔ̃ Nɛ, me…(…?…esia dzeani ŋutɔ.)
Labe Etrem lɔlɔ̃
Xe nye xɔ-… …-ti ŋu.

(Va gbaka sia me. Ɛ,̃ akpe nawò, nɔviŋutsu.)
Melɔ̃ Nɛ, melɔ̃ Nɛ
Labe Etrem lɔlɔ̃
Xe nye xɔxɔ fe le ati ŋu
Le Kalvari.
Melɔ̃ Nɛ, (mina míadzii azɔ), Melɔ̃ Nɛ
Labe Etrem lɔlɔ̃
Xe nye xɔxɔ fe le ati ŋu
Le Kalvaria.

269 Azɔ mina miade míaƒe tawo to, amiã míaƒe ŋkuwo, akɔ míaƒe
asiwo kple míaƒe gbewo ɖoɖe Mawu gbɔ azɔ, esime magblẽ mi
ɖe kplɔla si me. Enye dzidzɔ na mí be míeva afisia. Míenye
kɔmahatsɔŋkɔ o. Se aɖeke mele mía si o negbe lɔlɔ,̃ kredo aɖeke
o negbe Kristo, agbalẽ aɖeke o negbe Biblia. Hamevigbalẽ aɖeke o;

nɔvikadede ɖeɖe ko le Yesu Kristo ƒe Ʋu si klɔ mía ŋuti tso dzimaxɔse
ɖesiaɖe me la me.
270 Esɔ gbe, mí katã ƒoƒu azɔ.

Me…Me…
Mawu nayra mi. Migava srã mi kpɔ ake.

Be Etrem lɔlɔ…̃
Esɔ gbe, kplɔla. Èsɔ gbea? Mawu nayra wò.

Xe nye… 

